
HITZAURREA

"Bhagavad Gita: Jakintza Nagusia" lehenbizikoz euskaraz agertzea garrantzi handiko gertaera da. 

Liburu honek munduko bakezaleren nahiz iraultzaileren bihotzak ikutu izan ditu. Francisco Madero'k, iraultzaile mexikarra eta gerora Mexikoko Errepublikaren Lehendakaria izango zenak, Bhagavad Gita bere bizitzako gida-liburua bihurtu zuen, eta Arjuna bere izen pertsonaltzat hartu. 

Bestalde, Mahatma Gandhi'k hurrengo hau adierazi zuen obra honi buruz: itxaropenik gabe aurkitzen zen bakoitzean, Bhagavad Gita irekitzen zuela aurrera jarraitzeko indarra aurkitzeko.

Obra honek ez du gaurkotasunik galdu. Bere mezu errazak gezur mota orotik urruntzeko eta egiaren alde kosta lain kosta borrokatzeko irakasten digu. Debozioa, goi mailako maitasuna, hori da irakaskuntza sakratu honek gomendatzen duen helburua. Alegia, bihotzari lehentasuna ematea eta, debozio honekin, burua eta ekintza zuzentzea. Horra hor arimarentzako soluziobide bakarra unibertso materialetan zeharko bere ibilbidean.

Ez gara gorputz hau, ez euskaldunak, ez errusiarrak ezta amerikarrak ere ez. Bizitzaren unibertsitatean sartu diren arimak gara, eta ohorekin graduatzeko aukera daukagu baldin eta gure existentzia debozioaren yoga'rekin koroatzen badugu. Osterantzean, Bhagavad Gita'k azaldu bezala, mundu material honetara berriro itzuli eta ikasturtea errepikatzea da gelditzen zaigun beste aukera.

Arimaren askatasun-oihua ez da gaizki ulertua izan behar, eta ezta askapen politiko, etniko, kultural edo sozial batera mugatu ere. Arimaren askapena bere izatearen baitan burutzekoa da, baina hau ez da posible Jaungoikoarekin lotura ukigarri bat izan gabe. Ez gara hau gure kabuz bakarrik lortzeko gai; maitasuna behar dugu, gure izaeraren bere-berea den irrikia den heinean.

Bhagavad Gita barne jakintzaren edo norbere burua ezagutzeko altxorra da. Baina Krishna Jaunaren deboto jatorrak emandako Mantra Santuen meditazioa altxor hau irekiteko gakoa da. 

Irakaskuntza hauek bizitza osorako lagundu behar gaituzte, eta egunero kapitulu bat irakur dezakegu. Honela, naturaltasunez, Egiari gorputzez eta arimaz eman diren haiekin estuki eta soil-soilik lotzeko nahia piztuko da zure bihotzean. 

Laddugopal das'ek (Alexander Bilbao) ez zuen liburu hau itzuli ariketa intelektual bat bezala, baizik eta gaur egun mundu osotik sakabanaturik dauden bere euskal herrikideei eginiko maitasunezko eskaintza bat bezala. Liburu honek bere bizitza aldatu eta India Sakratura eraman zuen, hain zuzen ere Sri Vrindavan Dham'era, bhakti yoga delakoaren sorterria dena. Han bhakti yoga'ren eskola iniziatikoan sartu zen, A.C. Bhaktivedanta Swami Prabhupada maisu handiaren tradizioaren ildoan, zeina "Bhagavad Gita berez den bezala" liburuaren bidez mundu osoan ezaguna dena.

Bere Maisu Izpiritualaren mezuarekin Bilbora itzuliz, eta Bhagavad Gita'ko irakaskuntzen premiaz jabetuta, liburu hau itzuli eta bere edukiari buruzko hitzaldiak emateari ekin zion Euskal Herrian zehar.

Tradizio izpiritual handiaren ahotik entzun izan dugu "... batek oparitzen ez duena galdu egiten duela ...". Eta guk, Bhagavad Gita'ren mezu hau jaso eta gero, ez dugu sekula galtzerik nahi. Liburu honen irakurle guztioi arrakasta izpirituala opa dizuet bihotz-bihotzez.

Bhagavad Gita, gizadi behartsu oso baten benetako askapen-ikur bihur dadin nahi nuke, eta maitasun izpiritualak sektakeria mota guztietatik aska gaitzan.. Bedi liburu hau bidea erakusten digun argia, Egiagatik liluratuta gaudenok eskuak elkar ditzagun, eta mistikarik gabeko eta maitasunean federik ez dutenen asmo esplotatzaileen menpeko mundu honi aurre egin diezaiogun. 

Eta euskal anai-arrebak liburu honen traszendentzia burutzerakoan, Sri Vrindavan Dham'en zein Euskal Herrian ikustea eta beraiei harrera egin ahal izatea espero dut. Eta baita ere espero dut, beraien bihotzetan eta etxeetan Sri Vrindavan Dham'en edo Maitasun Garbiaren enbaxadak ireki ditzaten. Horrela leku bakoitza erromes leku bat bihurtzen da.

Srila B. A. Paramadvaiti Swami

Vrinda Kunja Ashram

230 Bhut Gali, Gopeshvar Road

Vrindavan (Distr. Mathura), U.P., India

E-mail: pswami@ipof.fla.net

Irakurle maiteak. Ongi etorriak liburu unibertsal honen irakurketara; munduko obra epiko zahar eta luzeena den Mahabharata'ren benetako muina dena. Poz handiz aurkezten dugu gaur idatzi preziatu hau euskararaturik, horrela, irakaskuntza hilezin hauek zuen bihotzaren barne-barnean errezago gordeko dituzuen itxaropenean.

Horrialde hauetan, Maitasun Nagusiaren eta mundu honetako ezbeharrek atsekabetuta dagoen arimaren arteko elkarrizketa aurkituko duzue. Elkarrizketa honen jakinduriak eguneroko zoritxarrei aurre egiteko beharrezkoak diren elementuak ematen dizkigu. Aldiberean, ekintza garbi eta zuzenaren zientzia nagusian argibideak ematen dizkigu, zeina berari esker goiargituko garelarik.

Elkarrizketa hau gertakizun historiko bat izan zen. Bertan, Arjuna printzeak, norbaitek sekula imajina lezakeen oztoporik handienari aurre ematen dio: “mundu osoko gudarosteak parte hartzen duten senideen guda bat”. Eta horrela, bere bizitzan hamaika batailatan borrokatua zegoen, eta borrokalarien artean handienatzat jotzen zuten gudari horrek, bere bipiltasuna eta irmotasuna galtzen dituela sentitzen du, bere gogoak zalantza egiten du eta bere pultsua dardarka ari da. Zailtasun handi batetik igarotzen ari den seinale guztiak. Nola izan bakea halako egoera batean? Ez al da bake hau gure bizitzetan gehien nahi izango genukeena? Nola izan dezakegu bakea guk, gure senitartekoek eta maite ditugun pertsonek, baita hemen deskribaturiko hain muturreko egoeratan ere? Krishna'k, Izaki Nagusiak, Adiskide Nagusiak, Aita eta Ama nagusiak, Maitasun Nagusiak eta Egi Nagusiak, bere hitzak isuriko ditu, nektarra bailira, bere adiskide leiala egia betiereko eta aldaezinekin goiargitzeko.

Bhagavad Gita'ko mezua ez da erligio edo dogma jakin batena bereziki. Mezu traszendental edo ispiritual bat da, zentzu analitiko filosofiko nabarmen bat duena, eta erraztasunez uler dezakeena edozeinek, baldin eta sen ona eta aurreritzirik gabeko erizpide bat aplikatzen baditu bere irakurkeran. Elkarrizketa jainkotiar berean, Sri Krishna'k dio jarrera egokiaz entzuten duenak bakarrik uler dezakeela Bere hitza; hau da, izpiritu adiskidetsuz, bekaitzik, mesfindantzarik gabe, eta maitasunez.

Adiskide maitea, zure ibilbide luzean bakea, egia, edertasuna, bertutea eta maitasuna bilatzen dituzu. Era natural batean, zure bihotzak, harribitxi preziatu hauek bilatzen ditu, eta Veda unibertsal eta betierekoak hau esaten dizu: Om. Om silabak egundoko BAI bat esan nahi du, zure bihotzak irrika nekaezinaz bilatzen duena existitzen da. Goi mailako errealitate hori, gozoa, estasizkoa eta jainkotiarra, existitzen da. Eta are hobea dena, esku artean daukazun liburu honek perfekziora eraman ditu arima asko iraganean. Eta horrexegatik, egiaren egarri direnek jarraitzen duten bidea zapaldu dutenek beren libururik minena izendatu dute.

Irakazkuntza hau bizitza bera bezain zaharra da, hain zuzen ere bizitzaren zientzia daramalako berarekin. Nola jokatu, nola jadetsi perfekzioa eguneroko zereginen bidez, aszeta edo monje bihurtu beharrik izan gabe. Printze bat da betiereko ikasbide hau jasotzen duena, munduko gaietan oso ibilia dena, baina hala eta guztiz ere, ez zaizkio autoerrealizazioarik nagusiaren fruituak ukatu.

Ziur gara altxor handi bat ematen ari gatzaizula. Arimaren alaitasuna bezain freskoak eta gaurkoak diren hitzez beteriko altxorra da hau, bai, bere hitzak ez dira eta denboraren poderioz hutsaltzen diren horietakoak. Horregatik, liburu hau zure bidea ibiltzeko kandela duzu, heriotzatik hilezkortasunera, iluntasunetik argira eta atsekabetik zorion traszendentalera daraman bide honetan zehar aurkituko dituzun larrialdi guztiak atzean utzi arte.

Sripad Atulananda das Adhikari

VRINDA'ko Maisu Izpirituala

ESKENAREN DESKRIBAPENA

Mahabharata, Indiako olerki epikorik garrantzitsuena da. Honek gai ezberdinak aztertzen ditu eta hauen artean Bhagavad Gita bere atal filosofiko edo erligiosoa betetzen du.

Bhagavad Gita debozio ispiritu batekin ulertu behar da, bestela ez da posible osoki ulertzea. Askotan jendea harritzen da hitzarmen filosofiko hau ematen den inguruan. Nola izan daiteke Indiako kulturaren elkarrizketa garrantzitsuena guda bat hasi baino lehen ematea?

Galdera hau erantzuteko batek ez du gai hau testuinguru kanpotik aztertu behar. Bere testuingurua Mahabharata da eta hemen Kuru eta Kaurav'entzako nahietaezko gudarentzako zergati asko ematen dira. 

Gizakiak galdetzeko eta egia bilatzeko dagoela ulertu behar dugu. Batzutan egiarengatik arriskatu beharko gara. Instituzio bat politikoengana saltzen denean egiatik urruntzen da. Hau da Kuruksetra'ko guda hasi baino lehen gertatu zena. Kaurava'k (edo Duryodhana'ren taldea) politikari salduta zeuden, baina Kuru'ak (Arjuna eta bere anaien taldea) egiarako bizi ziren bakarrik. Jaun Nagusiak ezin du hau jasan, egiaren ordezkariak edo brahmana'k egiarako bizitzen ez direnean jendeari nahastuz. Brahmana'k gizartea behar den bezala gidatu behar dute (exenpluarekin irakatziz noski) eta ispiritual aurrerakuntzara eraman behar dute jendeari, hauek Jaun Nagusiaren sinesgarri ordezkariak direlako. Bestela Jaunak pertsonalki parte hartzen du arazoan, guda honetan gertatu zen bezala. Beti egon behar gara egiaren alde eta injustiziaren kontra borrokatzeko prest.

Bestaldetik batek ez du Kuruksetra'ko guda edozein gudarekin nahastu behar, hemen Jaun Nagusiaren (Krishna) presentzia zegoelako.

Laddugopal das

Solondota Kalea 10 - 3C

48600 Sopela (Bizkaia)

Tel.: 94 676 4258

Posta elektronikoa: laddugopal@jet.es

LEHENENGO KAPITULOA

ARMADAK BEGIRATZEN KURUKSETRA'KO GUDU-ZELAIAN

utsanna-kula-dharmanam

manusyanam janardana

narake niyatam vaso

bahvatity anususruma

(Bhagavad Gita 1.43)

Oh Krishna!, herrien mantentzailea! Dizipulu-ondorengotzaren bitartez entzun dudanez, familiaren tradizioak apurtzen dituztenak infernura doaz.

1. Dhritarastra'k esan zuen: Oh, Sañjaya!, Zer egin dute nire semeek eta Pandu'renek, Kuruksetra'ko erromesgunean bildu eta gero, guda egin nahian?

Meditazioa: Behar bada harritu egingo zaitu Jaungoikoak, gudu-zelai batean eta guda hasi baino lehen Bere irakasbideak ematen egotea. Baina are handiagoa izango da zure harridura, Jaungoikoak guda hau sustatzen ari dela ohartzen zarenean. Izan ere, Bere debotoa den Arjuna'ri gogoa berotzen ari dio, honek injustiziaren alde batu diren bere senideak ere hil ditzan. Inork ez du hiltzerik nahi, eta gure sentimentaltasunerako ulerkaitza dirudi oso gorputz materialen heriotza Jaungoikoak erabakitako gauza on bat izan daitekeela. Guztiontzat nahitaezko egoerak diren bizitza eta heriotza, beraien xedea, Krishna'ren irakasbideen muin nagusia da. Irakasbide hauen bidez, mundu material honetan zuzen jokatzen ikas dezakegu. Bizitzaren eskolan gaude eta ikasgai bakoitza jaiotzarekin hasi eta heriotzarekin amaitzen da.

Aske erizpideak Jaungoikoaren borondatearen alde ala kontra jokatzeko ahalmena ematen digu; eta akzio-erreakzioaren legeak (karma), Krishna Jaunak berak sortua dena, besteei egiten dieten gaiztakeria berak jasanarazten dizkie gaizkileei, dela gaixotasun edo heriotz goiztiar baten bidez bizitza honetan, dela zoriotxarreko jaiotza baten bidez hurrengo bizitzan. Mundu honetako ongiaren alde ahalegintzen direnak, ostera, karma'ren lege beragatik, goi-mailako planetetan gertaturiko jaiotza oparoekin sarituak izaten dira. Baina guzti honen jomuga, hurrengoa ulertzea da: ez garela gorputz material hau, eta Jaungoikoarekin daukagun harreman betierekoa aurkituz gero, mundu izpiritualera itzul gaitezkeela.

Krishna'ren borondate gozoa guztion gainetik dago, mundu honetako legeen gainetik, zeinak Berak sortuak izan ziren. Bizitza eta heriotzaren gainetik dago baita ere, hauek bide okerretik doazen arimak zuzentzeko tresnak besterik ez direlarik. Gaizkia zigortua izango ez balitz, inork ez luke ulertuko zer den txarra. Horregatik hain zuzen ere esaten dio Krishna'k Bere deboto Arjuna'ri, legearen, moralaren eta herriaren aurkako bidegabekeria zerrenda luzea burutu duten gaizkileak hiltzeko. Arrazoi politikoak direla medio, Arjuna'ren lagunek, senideek eta maisuek gaizkileen aldea hartu dute, eta hau ez zaie barkatzen, Jaungoikoaren agindua guztion gainetik dagoelako.

Arjuna'ren jarrera gudari batena zen. India'ko koroaren legezko oinordekoaren anaia zen, eta bera nahiz bere lau anaiak Jaungoikoaren Nortasun Nagusiaren, Krishna'ren, deboto handiak ziren. Krishna beraien senide bezala agertu zen Lurran, baina garai hartan, Jaungoikoaren agerkundea bezala ere ezagutua izan zen.  Jaungoikoaren esanei jarraiki, bortizkeriari uko egin nahi diogu eta uko egin behar diogu, baina idazteun vedico'ek diote une jakinetan beharrezkoa dela hura aplikatzea. Ikasbide vedico'en arabera, sei eratako erasotzaile daude: 1- pozoia ematen duena, 2- etxeari sua ematen diona, 3- arma hilgarriekin eraso egiten duena, 4- aberastasunak lapurtu egiten dituena, 5- beste norbaiten lurra okupatzen duena, 6- emaztea bahitzen duena. Gure buruak erasotzaile hauengandik defendatzeko, bortizkeria erabil dezakegu. Eta hauei bizitza kentzen badiegu, ez dugu erreakzio txarrik pairatzen. Garai vedico'etako gudariek (ksatriy'ek) herria edozein gaizkile edo zapaltzailerengandik babesteko ardura zuten.

Gudak mundu materialean aurki dezakegun gauzarik arbuiagarriena sinbolizatzen du, baina Krishna Jaunaren debotoak ez dira inoiz babesgabe aurkitzen. Honela, Arjuna deboto gudariari emandako argibide hilezinak, mundu material honetan biziagatiko gudan bakoitzak gainditu behar dituen zailtasunen adierazgarri dira.

Krishna'k mundu honetako bortizkeriaren egoera azaltzen digu, eta munduko pertsona famatu askok errespeturik handiena erakutsi diete Bere hitzei: Humboldt'ek, Kant'ek eta Schopenhauer'ek, gutxi batzuk bakarrik aipatzearren, eta baita ere munduko bakezale famatua den Mahatma Gandhi'k, zeinak egunero irakurtzen zuen Bhagavad-gita.

2. Sañjaya'k esan zuen: Oh Errege! Pandu'ren semeek bildutako armada ikusi eta gero, Duryodhana bere maisuarengana etorri zen eta hitz hauek esan zituen:

Meditazioa: Arjuna, Pandu'ren bost semeetariko bat da. Duryodhana, Kuru taldearen buru den errege gaizkilea da, eta Dhritarastra errege zahar itsuaren semea. Sañjaya, Dhritarastra'ren idazkaria da eta Kuruksetra'ko gudu-zelaian gertaturiko guztia kontatzen dio errege zaharrari. 
3. Oh nire maisua! Hona hemen Pandu'ren semeen armada handia zure dizipulu burutsua Drupada'ren semeak oso era adituan antolatua.

4. Hemen, armadan, Bhima eta Arjuna'ren mailako arkulari heroiko asko daude; badira ere Yuyudhana, Virata eta Drupada bezalako gudari handiak.

5. Badira baita ere gudari handi, heroiko eta indartsuak, Dhristaketu, Cekitana, Kasiraja, Purujit, Kuntibhoja eta Saibhya bezala.
6. Yudhamanyu bikaina, Subhadra'ren semea, Uttamauja txit indartsua eta Draupadi'ren semeak daude. Gudari guzti hauek koadriga-gudari apartak dira guztiak.

7. Oh brahmana'tatik hoberena! Zure argibiderako, utzidazu hitzegiten nire indar militarra zuzentzeko bereiziki kalifikatuta dauden kapitainetaz.

8. Zu bezalako pertsonalitateak daude, Bhisma, Karna, Kripa, Asvattama, Vikarna eta Bhurisrava deitu Somadatta'ren semea bezala; betiere garaile irtetzen direnak.

9. Bada bizia ene alde emateko gertu dagoen beste heroi asko. Guztiak daude mota askotako armez ondo ekipaturik, eta zientzia militarrean esperientzia daukate denek.

10. Gure indarra neurtezina da eta Bhisma aititak ezin hobeki babestuta gaude, Pandava'tarren indarra, aldiz, Bhima'k arretaz babestua, mugatua da.

11. Orain zuek guztiek zuen laguntza guztia eman behar diozue Bhisma aititari, bakoitzak bere leku estrategikoan egonez armada barruan.

12. Orduan Bhisma'k, Kuru Dinastiaren patriarka handi eta adoretsuak, bere itsas-maskorra soinu handiz putz egin zuen, leoi baten orroa bailitzan, Duryodhana'ri poz emanez.

13. Geroago, itsas-maskor, klarine, tronpeta, danbor eta adar guztiek soinu egin zuten, eta soinu orokorra harramantzatsua izan zen.

14. Beste taldean, Krishna Jaunak zein Arjuna'k, zaldi zuriz bultzatutako koadriga handi batean, beren itsas-maskor traszendentalak jo zituzten.

15. Orduan, Krishna Jaunak Pancajanya deituriko Bere itsas-maskorra putz egin zuen; Arjuna'k berea putz egin zuen, Devadatta; eta Bhima'k, masta-masta jaten duena eta eginkizun herkulearren egileak, bere itsas-maskor ikaragarria puts egin zuen, Paundra deitua.

16-18. Yudhisthira Erregeak, Kunti'ren semeak, bere itsas-maskorra Ananta Vijaya putz egin zuen, eta Nakula'k eta Sahadeva'k Sughosa eta Manipuspaka putz egin zuten. Oh Errege! Arkulari bikainak, Kasi'ko Erregeak, Sikhandi gudari apartak, Dhrstadyuma'k, Virata'k eta Satyaki garaitezinak, Drupada'k, Draupadi'ren semeek, eta beso indartsuak dituen Subhadra'ren semeak bezala gainerakoek, guztiek putz egin zituzten beren itsas-maskorrak.

19. Itsas-maskor desberdin hauen soinua zalapartatsua bihurtu zen, eta horrela, zeruan bezala lurrean ere dardaratuz, Dhritarastra'ren semeen bihotzak apurtu zituen.

Meditazioa: Bhisma'k eta Duryodhana'ren taldeko gainontzekoek beren itsas-maskorrak putz egin zituztenean, Pandav'en aldetik ez zen estuasunik sortu. Gertakizun hauek ez dira aipatzen, baina bertso honetan esaten da Pandava taldeko soinuek Dhritarastra'ren semeen bihotzak apurtu zituztela. Hau Pandav'engatik eta Krishna'rengan zuten konfidantzagatik gertatu zen. Jaun Nagusiaren baitan babesten denak, ez du ezerren beldurrik izan behar, ezta zorigaitzik handienean ere ez.

20. Oh Errege! Une horretan Arjuna'k, Pandu'ren semeak, Hanuman'en irudiarekin apaindutako zutoihala zeraman koadrigan eserita, Dhritarastra'ren semeei begiratuz, bere arkua altxatu zuen eta bere geziak jaurtikitzeko prestatu zen. Oh Errege! Orduan Arjuna'k hitz hauek esan zizkion Hrishikesa'ri (Krishna):

21-22. Arjuna'k esan zuen: Oh hutsezina! Jar ezazu mezedez nire koadriga bi armaden artean, ikus ahal izan ditzadan horrela hemen direnak, nork nahi duen borrokatu  eta norekin borrokatu behar naizen guda honetan.

Meditazioa: Nahiz eta Krishna Jaungoikoaren Nortasun Nagusia den, Bere kausarik gabeko miserikordiagatik, Bere adiskidea zerbitzatzeaz arduratuta zegoen. Berak inoiz ez du hutsik egiten Bere debotoei maitasuna adierazteko orduan. Horregatik hain zuzen ere deitzen zaio hemen hutsezina. Auriga gisa, Arjuna'ren aginduak bete behar zituen, eta eginkizun horretan ez zuenez zalantzarik egin, hutsezina deritzo. Bere debotoaren auriga izatearen eginbeharra Bere gain hartu zuen arren, Bere posizio nagusia ez zen horregatik zalantzatan geratu. Edozein baldintzatan Bera Jaungoikoaren Nortasun Nagusia da, Hrisikesa, zentzu guztien Jauna eta Jabea. Jaungoikoaren eta Bere zerbitzariaren artean dagoen harremana oso gozoa eta traszendentala da. Zerbitzaria beti dago Jaunari zerbitzuren bat egiteko prest eta, era berean, Jauna beti dabil Bere debotoari eskerrak emateko moduren bat bilatzen. Jaunak poz handiagoa hartzen du Bere debotoa Berari aginduak ematen dizkiona denean, aginduak ematen dituena Bera denean baino. Jaungoikoa jaun eta jabea da eta guztiok gaude Bere agindupean. Baina deboto garbi batek aginduak ematen dizkiola aurkitzen duenean, poztasun traszendentala harzten du.

ARJUNA'K, NAHASTUTA, BORROKATZEARI UKO EGITEN DIO  ETA BERE ARRAZOIAK AZALTZEN DITU.

23. Utzidazu ikusten Dhritarastra'ren seme gaiztoari gustua egiteko desiraz borrokatzera etorritakoak.

24. Sanjaya'k esan zuen: Oh Bharata'ren ondorengoa. Arjuna era honetan zuzentzean, Krishna Jaunak koadriga bikaina gidatu eta bi alderdien armaden artean jarri zuen. 

25. Bhisma, Drona eta munduko gainerako buruzagi guztien aurrean, Krishna'k (Hrisikesa) esan zuen: Arjuna (Partha)!  Hemen bildutako Kuru guztiei begiratu bakarrik.

26. Hantxe, bi alderdien armaden artean jarrita, Arjuna'k bere aitak, aititak, irakasleak, amaldeko osabak,, bilobak, adiskideak, eta halaber bere aitaginarreba eta Kritavarma bezalako ongileak eta abar ikusi ahal izan zituen.

27. Kunti'ren semeak, Arjuna'k, senide eta adiskide maila desberdin guzti haiek ikusi zituenean, errukiz gainezka egin eta honela hitzegin zuen:

28. Arjuna'k esan zuen: Nire Krishna maitea, senide eta adiskideak borrokarako gogoz ikustean, gorputzadarrak dardarka sentitzen ditut eta  nire ahoa lehortzen da.

29. Nire gorputz osoa dardarka dago eta hileak tente jartzen zaizkit. Gandiva, nire arkua, eskuetatik labaintzen zait eta larruazala sutan daukat.

30. Ezin dut hemen gehiagorik egon. Nitaz ahazten ari naiz eta burua bueltaka daukat. Oh Kesi deabruaren suntsitzailea! Zorigaitza aurrikusten dut bakarrik.

31. Ez dut asmatzen nola erator daitekeen ezer onik ene senitartekoak bataila honetan erailtzetik; eta ezin dut, ene Krishna maitea, ondoriozko inongo garaipenik, erresumarik, edo eta zoriontasunik desiratu.

32-35. Oh Krishna! (Govinda) Zertarako nahi ditugu erreinuak, zoriontasuna edo eta bizia bera ere, hauek opa dizkiegun guztiak gudu-zelai honetan lerrokaturik aurkitzen direnean orain? Oh Krishna! (Madhusudhana) Ene maisu eta senide guztiak beren biziak eta jabegoak emateko gertu eta nire aurrean daudenean, zergatik nahi izango dut beraiek hiltzea, nahiz eta ni bizirik irten? Oh izaki guztien mantentzailea! Ez nago beraien kontra borrokatzeko gertu, ezta hiru munduak ematen badidate ere; zer esanik ere ez lur honengatik? 

Meditazioa: Astrologia vedico'aren arabera, mundu material honetan hiru planeta-maila daude: goi mailako planetak, erdi mailako planetak eta behe mailakoak. Goi mailako planetetan gozamena oso handia da eta bizitza hemen baino askoz ere luzeagoa. Lurra erdi mailako planeta bat da eta hemen gozamena eta sufrimendua aldi berean aurkitzen ditugu. Behe mailako planetetan ez dago ia gozamenik eta oso ilunak dira.

36. Erasotzaile horiek hiltzen baditugu, bekatuak garaituko gaitu. Hortaz, ez da egokia Dhritarastra'ren semeak eta gure adiskideak hiltzea. Oh Krishna, Zoria Jainkosaren senarra! Zer irabaziko genuke eta nola izan gintezke zoriontsu gure senideak hiltzen?

37-38. Oh Krishna! (Janardana) Gizon hauek gutiziaz gaindituta, beren familia hiltzean edo eta adiskiderekin liskartzean faltarik ez dakusaten arren, zergatik geuk, bekatuaz jabetzen garela, bekatu ekintza hauetan aritu behar dugu? 

Meditazioa: Arjuna'k orain arte aurkeztutako arrazoiek oso zuzenak eta zilegiak eman dezakete. Sri Krishna'k bigarren kapituloan azalduko duen bezala, ordea, Arjuna'ren jarrera gorputz materialari atxikia izateagatik nahastuta dagoen pertsona batena da.

Lehen esan bezala, guda inoiz ez da gauza desiragarria, baina batzuetan beharrezkoa egiten da Jaungoikoaren borondatea bortxatu nahian dabiltzan pertsonak zigortzeko. Nahiz eta Arjuna deboto garbia izan eta maila traszendental batean ezarrita dagoen, senide-hilketa dakarren gudaren zorigaitzaz atsekabetzen den pertsona arruntaren jokabidea hartzen du. Baina kasu honetan, aurkakoek bekatuaren aldea hartu izan dutenez beti, eta urte askotan zehar Krishna'ren eta pertsona santuen aholkuei jaramonik egin ez zietenez, Jaungoikoaren borondatea da orain haiek behin-betiko zigortzea, beraien eta guztion onurarako zigortu ere. Aurrerago ikusiko den bezala, Arjuna'k Jaungoikoaren hitzak jarraituz aurkituko du bere estualdirako arindura.

39. Dinastiaren hondamendiarekin senidearen betiereko tradizioa suntsitzen da, eta horrela, familiaren gainerakoa praktika erlijiogabekoetan sartzen da.

40. Oh Krishna! Erlijiogabetasuna nagusi denean familia barruan, familiako emakumeak usteltzen dira, eta emakumearen degradakuntzatik gogoko ez diren seme-alabak datoz, Oh Vrisni'ren ondorengoa!

Meditazioa: Tamalez, bertso honek gaur egungo egoera jartzen du agerian. Munduko kale guztiak beren gurasoek abandonatutako haur kozkorrez beterik daude, eta hauen prostituzioa ez da hiri handi baten ere ez faltatzen. Ezkontzak ez dira batere egonkorrak, eta haurren hilketa kopuru beltzen arabera, urtero 60 milioi hilaur dago dagoeneko.

41. Munduko populazioa gogoko ez  diren seme-alabekin betetzen denean, infernu egoera sortarazten da familiarentzat nahiz familia tradizioa hausten dutenentzat. Familia ustel hauetan asabei ez zaie janari eta ur oblaziorik egiten.

42. Famili tradizioa apurtzen dutenen gaiztakeriak direla eta, komunitatearen mota guztietako egitasmoak eta familiaren ongizatearen aldeko ekimenak hondatuak izaten dira.

43. Oh Krishna!, herrien mantentzailea! Dizipulu-ondorengotzaren bitartez entzun dudanez, familiaren tradizioak apurtzen dituztenak infernura doaz.

Meditazioa: Infernua deskribatzeko erabiltzen den jatorrizko hitz sanskritoa naraka da. Hitz honek behe mailako planetak esan nahi du.

44. Ai ene! Zoriontasuna gozatzeko desirak bultzatuta, zein harrigarria den geu bekatuzko ekintza itzelak burutzeko prestatzen aritzea!

45. Nahiago nuke Dhritarastra'ren semeek arma hutsik nagoenean eta aurre egin gabe hilko banindute, beraien kontra borrokatu baino.

46. Sañjaya'k esan zuen: Gudu-zelaian horrela hitzegin eta gero, Arjuna'k, bere burua estuasunez nahasita, bere arkua eta geziak albo batera bota zituen eta koadrigan eseri zen.

BIGARREN KAPITULOA

GITA'REN EDUKIAREN LABURPENA

dehino ´smin yatha dehe

kaumaram yauvaram jara

tatha dehantara-praptir

dhiras tatra na muhyati

(Bhagavad Gita 2.13)

Gorputz honetan arima haragiztatua etengabeki haurtasunetik gaztarora eta gero zahartzarora pasatzen den bezala, era berean, heriotza datorrenean, arima beste gorputz batera igarotzen da. Arima autoerrealizatua ez da aldaketa horrengatik nahasten.
1. Sanjaya'k esan zuen: Arjuna urrikiz beterik, oso larri eta begiak malkoz beteta ikustean, Madhusudana'k (Krishna) hitz hauek esan zituen:

2. Pertsona Nagusiak (Bhagavan) esan zuen: Nire Arjuna maitea, nondik atera zaizkizu lohikeria hauek? Ez dira inondik ere biziaren balore aurreragarriak ezagutzen dituen pertsona baten gisakoak. Ez dute planeta nagusietara eramaten, baizik eta zantarkeriara 

3. Oh Arjuna! (Pritha'ren seme) Ez zaitez makurtu ezintasun lotsagarri honetara. Ez da zure gisakoa. Utz ezazu alde batera bihotzeko ahulezia zeken hori. Oh etsaiaren zigortzailea!

4. Arjuna'k esan zuen: Oh Madhu'ren desegilea! Nola kontraeraso dezaket geziekin, batailan, Bhisma eta Drona bezalako gizonak, ene benerazio osoa badute?

5.  Hobe da mundu honetan eskean ibiliz bizitzea, ene maisuak diren arima handien bizien lepora bizitzea baino. Gutiziatsuak izanda ere, ez dute nagusi izateari uzten. Erailak badira, geure ospila odolez zikinduta egongo da.

6.  Hoberena zer den ere ez dakigu: haiek garaitzea ala haiek gairaituak izatea. Gure aurrean, gudu-zelai honetan, Dhritarastra'ren semeak ditugu orain. Hilko bagenitu, bizitzak ez luke garrantzirik izango.

7. Orain nire betebeharrari buruz nahastuta nago, eta nire ahultasunagatik konponketa guztia galdu dut. Baldintza hauetan arren eskatzen dizut niretzat hoberena dena esan diezadazun. Orain Zure ikaslea naiz eta Zugana errenditu den arima bat. Mesedez, irakats iezadazu.

Meditazioa: Srila Prabhupada'k dio: Eginkizun materialen sistema osoa harridura iturria da guztiontzat. Naturaren izaera bera dela eta, ematen dugun urrats bakoitzean harridura dago. Horregatik maisu izpiritual sinesgarri batengana hurbiltzea komeni da, bizitzaren helburua betetzeko gida egokia emango digularik berak. Idazteun vedico guztiek maisu izpiritual sinesgarri batengana hurbiltzeko aholku ematen digute, gogoz-kontra gertatzen diren gure bizitzako harridura guztietatik aska gaitezen horrela. Hauek, baso-sute bat bezelakoak dira, inork piztu gabe nolabait sua hartzen dutela. Munduko egoera antzekoa da: bizitzako harridurak automatikoki azaltzen zaizkigu, nahiz eta guk ez dugun nahastuta geratzerik nahi. Inork ez du suterik nahi, hala ere gertatu gertatzen dira, eta orduan gu harrituta geratzen gara. Ez gaude ezjakintasunean bizitzera kondenatuta.

8.  Ezin dut aldendu nire zentzuak lehortzen dagoen atsekabe hau. Nahiz eta erreinu paregabe bat lortu Lurrean, erdijainkoek zeruetan dutenaren antzeko subiranotasunarekin, ezin izango dut sakailatu.

9. Sañjaya'k esan zuen: horrela hitzeginez, Arjuna'k, etsaien zigortzaileak, esan zion Krishna'ri: "Govinda, ez dut borrokatuko" eta mututu zen.

KRISHNA IRAKASTEN: GORPUTZA EZ DA EROSTA ARRAZOIA IZAN BEHAR, GARRANTZITSUENA 

ARIMA DA.

10. Oh Bharata'ren ondorengoa! Momentu horretan, Krishna'k, armada bien artean, Arjuna deskontsolatuari irribarrez hitzegin zion.

11. Jaun Bedeinkatuak esan zuen: Hitz jasoekin mintzatzen zaren bitartean, deitoratzea merezi ez duenagatik deitoratzen zara. Jakintsu direnek ez dute ez bizidunengatik ezta hilengatik ere ez deitora egiten.

Meditazioa: Krishna'k maisuaren jarrera hartu zuen, eta bere ikasleari agiraka egin zion, zeharka lelo deituz. Jaungoikoak esan zuen: “Jakintun baten antzera hitzegiten duzu, baina ez dakizu jakintsua denak, gorputza eta arimaren arteko diferentzia dakienak, ez duela gorputzaren inongo etaparik deitoratzen, bizirik ala hilik egonda ere”. Hurrengo kapituloetan azalduko denez, jakintasunak materia nahiz izpiritua ezagutzea esan nahi du, eta baita hauen kontrolatzailea ere. Arjuna'k erlijioaren printzipioei politika edo soziologiari baino garrantzi gehiago eman behar zitzaiela pentsatzen zuen; baina ez zekien materiari, arimari eta Jaungoikoari buruzko ezagutza, erlijioaren formulismoak baino garrantzitsuagoa dela oraindik. Gorputza jaio egiten da, eta bihar edo etzi utzi behar dugu. Ondorioz, gorputza ez da arima bezain garrantzitsua. Guzti hau dakiena jakintsua da benetan eta berarentzat ez dago deitoratzeko arrazoirik, gorputz materialaren egoera zeinahi dela. 

12. Ni existitu izan ez nintzen garai bat ez zen sekula izan; ez zu, ezta errege guzti hauek ere ez; ezta etorkizunean ere ez diogu gutako inork existitzeri utziko.

Meditazioa: Bertso honetan gure betiereko indibidualtasunaren froga argi bat da: izaki bizidun guztiak Jaungoikoaren energia marjinalaren zatiak diren arren, bakoitza nortasun indibidualaz dohaindua izan da betirako. Bai jaiotza ezberdinetan, bai erabateko perfekzioa lortu eta gero ere, arimak indibiduala eta pertsonala izaten jarraituko du. 

13. Gorputz honetan arima haragiztatua etengabeki haurtasunetik gaztarora eta gero zahartzarora pasatzen den bezala, era berean, heriotza datorrenean, arima beste gorputz batera igarotzen da. Arima autoerrealizatua ez da aldaketa horrengatik nahasten.
Meditazioa: Bertso famatu hau berraragiztatzearen existentziaren froga bat da. Krishna'ren hitz hauetaz eraginduta, Sokrates eta Platon bezalako pentsalari handiek berraragiztatzean edo metempsicosis delakoan sinisten zuten. Zazpi urtetik zazpi urtera gorputzeko zelula guztien berrikuntza bat gertatzen dela egiaztatu dute ere zientzialariek. Horrela, bizitza ber batean berraragiztatze asko gertatzen dela ikus dezakegu. Autoerrealizazioaren prozesua medio, jaiotza-heriotza errepikatuen ziklotik aska gaitezke, eta horrela mundu izpiritualera bueltatu.

14. Oh Arjuna! (Kunti'ren seme). zoriontasunaren eta nahigabearen agerpen iragankorra, eta egoki denean beren desagerpena, neguko eta udako urtaroen joan-etorriak eta desagerpenak bezalakoak dira. Zentzuen pertzepziotik datoz, eta haiek asaldatu gabe onartzen ikasi behar du batek. Oh Bharata'ren altxumea!

15. Oh gizonetatik hoberena (Arjuna)! Min eta atsegin zentzuengatik nahasten ez den pertsona, eta bien artean sendo irauten duena, askapenerako aukeragarria da benetan.

16. Izategabekoak ez duela irauterik eta izandunak ez duela bukaerarik esaten dute egia ikusi dutenek. Bien izaera ikasiz esan dute hau.

17. Gorputz osoan hedatzen den hura suntsiezina dela jakin behar duzue. Inork ezin du arima hilezina suntsitu.

Meditazioa: Bertso honek dio, arima, gorputza guztietan barrena sartzen den Kontzientzia dela, baina zelula materialen ezberdina delarik. Horregatik, gorputza hiltzean, arima ez da berarekin batera hiltzen.

18. Suntzezina, mugagabea eta betierekoa den izaki bizidunaren gorputz materiala bakarrik dago suntsidurari lotuta; beraz borroka zaitez, oh Bharata'ren ondorengoa!

19. Izaki biziduna, hiltzen duena edo eta hila izaten dena dela pentsatzen duenak ez du ezer ez ulertzen. Jakintza daukanak badaki arimak ez duela ez hiltzen ez hila izaten.

20. Arimarentzat ez da inoiz ez jaiotzarik ezta heriotzarik ere ez. Ezta behin izanda ere, ez du sekula izateari uzten. Arima jaiogabea, betierekoa, hilezina eta premiazkoa da. Gorputza hila izaten denean bera ez da hila izaten

21. Oh Arjuna (Partha)! Arima suntsiezina, jaiotzarik gabekoa, betierekoa eta aldaezina dela jakinik, nola hil dezake pertsona batek inor edo eta inori hilarazi?

22. Pertsona batek soineko berriak jantzi eta zaharrak kentzen dituen bezala, era berdintsuan, arimak gorputz material berriak onartzen ditu, zaharrak edo erabiltezinak utziz.

Meditazioa: Beste adibide erraz baten bidez, arimak gorputz material batetik bestera nola bidaiatzen duen azaltzen du bertso honek. Jaiotza eta heriotza errepikatuen zirkulu honetan gaudelarik, egoera honi irtenbide bat aurkitu behar diogu lehen bait lehen, eta ez denbora alferrik galtzen jarraitu kontsumismo materialistaren esklabu bezala. Gainera, Krishna'ren hitzen arabera, gorputza arimaren soineko bat bezala ikusi behar dugu, gure benetako izaera arima delarik.

23. Arimari ezin zaio sekula inongo armarekin zatitan ebaki, ez suak errea izan, ez urak buztia, ezta haizeak zimeldua ere ez.

24. Arima indibidual hau apurtezina eta solugaitza da, eta ezin zaio ez erre ez busti. Beti bera, omnipenetrantea, aldaezina, mugiezina eta betiere berdina da.

25. Arima ikustezina, ulertezina eta aldaezina dela esaten da. Hau jakinik, ez zara gorputzarengatik tamaldu behar.

26. Eta arima etengabe jaio eta beti hiltzen dela pentsatzen baduzu ere, oraindik ez duzu tamaltzeko arrazoirik, oh beso indartsuak dituena!

27. Jaiotzen denarentzat heriotza ziurra da; eta hil denarentzat jaiotza ziurra da. Ondorioz ez zara tamaldu behar zure betebehar saihestezina egiterakoan.

28. Sortutako izaki guztiak ez-manifestatuak dira beren hasieran, manifestatuak bienbitartean eta berriro ere ez-manifestatuak. Hortaz, zergaitik tamaldu?

Meditazioa: Bertso hau izakia manifestatzeko hartzen dituen gorputz materialei buruz ari da eta ez arima berari buruz. Aurreko bertsoetan dagoeneko azaldu den bezala, arima hilezina da.

29. Batzuek zerbait harrigarritzat hartzen dute arima, beste batzuek zerbait harrigarria bezala deskribatzen dute, eta oraindik beste batzuek zerbait harrigarria dela entzuten dute berataz; beste batzuek bestalde, berataz entzun ondoren ere, ezin dute inola ere bera ulertu.

Meditazioa: Jainkogabeak eta materialistak zerrenda honetako azkenak dira. Haiek hain pozik daude beren bizitza arduragabeekin ezen, ezin dutela ulertu arimari buruzko Krishna'ren argibide hauek benetako zoriona bilatzen duten guztientzako soluzioa direla. Bidea erraturik, kokainak, marihuanak, garagardoak, sexuak eta abarrek ematen duten zoriontasun iragankorra beren ezjakintasunerako arindura bakarra dela uste dute haiek.

30. Oh Arjuna! (Bharata'ren ondorengoa) Gorputz barruan bizi den hura betierekoa eta hilezina da. Horrela bada, ez duzu izaki bat beragatik ere tamaldu behar.

ZERGATIK BORROKATU BEHAR DU ARJUNA'K?

31. Ksatriya bezala zure betebehar jakina kontuan hartuz, jakin beharko zenuke ez dagoela zuretzat erantzukizun hoberik erligio printzipioen arabera borrokatzea baino; beraz, ez dago zalantza egiteko beharrik.

32. Oh Arjuna (Partha)! Zorionekoak, bilatu gabe, halako borroka-aukerak suertatzen zaizkien ksatriya'k, zeruko planetetarako ateak irekitzen zaizkielarik.

33. Hala eta guztiz ere, erlijio guda honetan ez bazara borrokatzen, orduan ziur asko bekatuan eroriko zara utzikeriagatik; eta honela, zure gudari ospea galduko duzu.

34. Jendeak zure zantarkeriaz hitzegingo du beti, eta ohoreak euki duenarentzat desohorea heriotza baino txarragoa da.

35. Zure izena eta ospea estimu handian izan dituzten jeneral handiek pentsatuko dute beldurragatik soilik utzi zenuela gudu-zelaia, hortaz, koldartzat hartuko zaituzte.

36. Zure etsaiek hitz latzekin hitzegingo dute zutaz eta zure trebetasuna mesprezatuko. Zer izan liteke mingarriagoa zuretzat?

37. Oh Arjuna! (Kunti'ren semea) Gudu-zelaian hil eta zeruko planetetara zoaz ala garaipena lortu eta lurreko erreinua gozatzen duzu. Altxa, beraz, eta ausardiaz borroka zaitez.

38. Borrokatu borrokatzeagatik, zoriontasuna zein sufrimendua, galera zein irabazpena, porrota zein garaipena aintzat hartu gabe. Eta horrela jokatuz, ez duzu  sekula bekatuan eroriko.

NOLA JOKATU ERREAKZIORIK GABE?

39. Orain arte shankya filosofiaren jakintza analitikoa irakatsi dizut. Entzun ezazu orain yoga'ren jakintza; beraren bidez batek ondorio fruitiburik gabe egiten du lan. Oh Arjuna! (Pritha'ren semea) Inteligentzia honekin jokatzen baduzu, lanen gatibutasunatik aska zaitezke.

Meditazioa: Krishna'k hainbat soluziobide erakusten dio Arjuna'ri Bhagavad Gita'n, aske erizpideak hainbat aukera eskaintzen duen moduan gure bizitzan. Argibide hilzein hauen ondorio gorena benetan ulertzeko, batek arreta handiz ikasi behar du Bhagavad-Gita eta Krishna'k bertan emandako yoga'ren etapa ezberdinak.

40. Ahalegin honetan ez dago inolako galerarik edo gutimenik eta bide honetan eginiko aurrerapen txiki batek beldur mota arriskutsuenetik babes dezake bat.

Meditazioa: Ez zaitez hoztu; Jaungoikoak ez du eta ahazten Beragana eginiko ezta aurrerapen txikiena ere ez. Hala ere, egin ezazu ahal duzun guztia bizitza ber honetan perfekzio osoa lortzeko.

41. Bide honetan daudenak bipilak dira asmoz eta beren helmuga bat da. Oh Arjuna! Bipilak ez direnen inteligentziak adarkadura mugagabeak ditu.

Meditazioa: Egiaren bilaketan erabaki-sendodunak izan behar dugu. Kontua ez da batek dena ulertu behar duela perfekzio pertsonalaren prosezua hasi baino lehen. Utziozu zure kontzientzia egizaleari egiaren bilaketan zehar gida zaitzan, eta begiak zabal-zabalik izan itzazu beti Sri Krishna'ren borondatea non agertzen den aurkitzeko. Ez ezazu maisu izpiritualik onartu Jaunaren ordezkari sinesgarria dela erabat ziur ez bazaude. Baina ez izan beragan makurtzeko zalantzarik behin aurkitu duzula.

42-43. Jakintza gutxi duten gizonak Ved'etako hitz loretsuei txit atxikiturik daudenak dira, zeinek zenbait lan emankor gomendatzen duten zeruko planetetara igotzeko, hurrengo jaiotza on bat eukiteko, boterea eukiteko, e.a. . Zentzuak gozatzeko eta bizitza ukantsu bat izateko gurarituta daudenez, honez gain ez dagoela ezer ez diote.

44. Zentzuen gozamenari eta oparotasun materialari atxikiegiak direnen, eta halako gauzak nahasita daudenen buruan, ez da lekurik Jaun Nagusiarenganako debozio-zerbitzurako asmo bipilik.

45. Ved'ek izaera materialaren hiru modalitateei buruz hitzegiten dute batez ere. Modalitate hauen gaindi jar zaitez, oh Arjuna! Izan zaitez guztiekiko traszendentala. Bitasun gauztietatik nahiz ziurtasun eta irabazpen antsia guztietatik aska zaitez eta ariman finkatu.

46. Putzu txiki batean lortzen diren gauzak berehala lor daiteke ur-korronte handietan. Era berean, Ved'etako asmo guztiak beren atzean datzan asmoa ezagutzen duenak bete ditzake.

Meditazioa: Hemen hain zuzen ere aurkitzen dugu Bhagavad Gita'ren garrantzia, zeinak, hitz hilezin hauetan, Ved'en atzean dagoen helburua ezagutarazten du. Deboto garbi eta jakitunen garrantzia adierazten da baita ere, beraiek bait dira idazteunen esanahia argitu eta gure bide izpiritualean aurrera egiteko gida eman ahal digutenak.

47. Zure betebeharra betetzeko eskubidea daukazu, baina ez ekintzaren fruituetarako. Etzazu sekula kontsidera zure ekintzen eragilea zarela, eta ez zaitez sekula atxiki zure betebeharra ez egiteari.

48. Izan zaitez tinkoa yoga'n, Oh Arjuna! (Dhananjaya), zure betebeharra egin eta utz ezazu arrakastarekiko edo porrotarekiko itxaspena. Buru-egonkortasun honi yoga deritzo.

Meditazioa: Krishna'ren irakaskuntzen kontzientzian dagoela, batek bere betebeharrak egin behar ditu ere eta prozesu horri yoga deritza. Pertsona askok yoga'ren kontzeptu faltsu bat daukate, yoga'k beren senideak eta betebeharrak uztea eskatzen duela pentsatzen dutelako.

49. Oh Arjuna! (Dhananjaya), utz itzazu ekintza fruitibu guztiak debozio serbitzuaren bidez eta kontzientzia honi errenditu. Bere lanen fruituak gozatu nahi dutenak zikoitzak dira.

50. Zerbitzu debozionalari emanda dagoen pertsona ekintza on nahiz txarretatik libratzen da. Horregaitik, oh Arjuna! ahalegin zaitez yoga'n, lan guztien artea bait da.

51. Jakintsuak, zerbitzu debozionalari emanda, Jaungoikoarengan errefuxiatzen dira eta ekintzen fruituei uko eginez mundu materialean, jaiotza eta heriotzaren ziklotik askatzen dira. Honela, mundu honetan miseria guztiak gainditzen dituzte.

Meditazioa: Hemen azaltzen den zerbitzu debozionala, batek bere maisu izpiritualarengandik jasotzen duena da. Maisu izpiritualak gure egoera ulertzen du eta gure betebeharrak burutzeko aholkuak ematen dizkigu, Sri Krishna Caitanya'ren misioari begira lagungarriak izan daitezen. Maisu izpiritual bat aurkitu aurretik, meditazioa egin dezakegu, Jaungoikoari buruzko liburuak irakurri eta lotura izpiritual sendo bat bilatzeko otoitz egin. 

52. Zure inteligentzia ilusioaren baso sarritik irtetzerakoan, ikusi eta entzun duzun eta entzuteke dauden gauza guztiak axolagabekoak bihurtuko dira.

53. Zure inteligentzia Ved'etako hitz loretsuekin gehiago nahasten ez denean eta autorrealizazioaren trantzean sendo dirauenean, orduan Jaungoikoaren kontzientzia izango duzu.

KONTZIENTZIA TRASZENDENTALEAN DAGOEN PERTSONAREN SYNTOMAK

54. Arjuna'k esan zuen: Zeintzuk dira bere kontzientzia traszendentzian horrela murgilduta dagoen pertsona baten syntomak? Nola hitzegiten du eta zein da bere hizkera? Nola eseritzen da eta nola ibiltzen du?

55. Jaun Bedeinkatuak esan zuen: Oh Arjuna! (Partha) Gizon batek zentzuen gozamenerako desira mota guztiei uko egiten dienean, zeinak buruaren asmakeriatik sortzen diren besterik ez diren, eta bere burua, honela arazturik, ariman bakarrik aurkitzen duenean poztasuna, kontzientzia traszendental garbian dagoela esaten da, 

56. Hiru miseriengatik nahasten ez den hura, ezta poztasuna eta itxaspena, beldur eta hira orotik aske dagoenari buru egonkorra duen jakintsua deitzen zaio.

Meditazioa: Hona hemen izaki bizidunek sufritzen dituzten hiru miseriak: 1) gure goputzak eta buruak eragiten dizkiguten miseriak; 2) beste izaki bizidunek eragiten dizkigutenak, eta 3) naturaren fenomeno ezberdinek (lurrikarak, lehorteak, hotza, beroa, e.a.) eragindakoak.

57. Itxaspenik ez daukanak, ongia lortzean ez dena pozten, ezta gaizkia lortzean haserretzen, jakintza perfektuan sendo finkaturik dago.

58. Bere zentzuak zentzuen objektuetatik atzera bazter ditzakeena, dordokak bere lohadarrak oskolaren barruan gordetzen dituen bezala, benetako jakintzan finkatuta bezala izan behar da hartua.

59. Nahiz eta haragiztatutako arima zentzuen gozamenari uko egiten ahalegindu arau latzen bitartez, desira sentsual berberarekin jarraitzen du oraindik. Baina gustu nagusiago bat dastatzean, bizkar eman diezaioke, bai mundu materialari. 

Meditazioa: Bertso hau famatuenetariko bat da. Bertan, zentzu materialen gozamen-esperientzien gainetik beste esperientzia-maila askoz bikainago bat dagoela azaltzen du Sri Krishna'k. Zapore bikain hori frogatuz gero, batek arin asko utz dezake zentzu materialak gozatzeko ohitura, eta ohitura txar guztiak ere bai. Honela, errepresio artifizialak ez dira beharrezkoak. Naturalki, gure barnean lokartuta dagoen Jaungoikoaren kontzientzia garatu ahala, gozamen maila traszendental hori lortuko dugu.

60. Oh Arjuna! Hain dira zentzuak indartsuak eta oldartsuak, ezen haiek kontrolatzen saiatzen den gizonaren buru bereizlea ere indarrez bultzatzen duten.

61. Bere zentzuak mugatzen dituena eta bere kontzientzia Nire Pertsonan jartzen duena, inteligentzia egonkorreko pertsona bezala da ezaguna.

HALA JAIOTZEN DIRA ITXASPENA, HARAGIKERIA ETA HIRA
62. Zentzuen objektuak begiratzean pertsonak itxaspena garatzen du haiengatik, hemendik haragikeria jaiotzen da eta haragikeriatik hira sortzen da.

63. Hiratik ilusioa sortzen da eta ilusiotik oroimenaren nahasmena. Oroimena nahasten denean, inteligentzia galtzen da, eta adimena galtzen denean gizona putzu materialera erortzen da berriz ere.

64. Askatasunaren printzipio erregulatzaileen praktikaren bidez, bere zentzuak kontrola ditzakeen pertsonak, Jaungoikoaren miserikordia osoa lor dezake; eta itxaspen eta ezinikusi orotik askatzen da horrela.

Meditazioa: Srila Prabhupada'k azaltzen duenez, batek, prozesu artifizial baten bidez, bere zentzuak kanpotik kontrola ditzake. Baina zentzuak Jaungoikoarenganako zerbitzu traszendentalean aritzen ez badira, jausteko posibilitate osoa dago. Krishna'ren kontzientzia betea duen pertsonak zentzuen mailan dagoela eman arren, ez du eginkizun sentsualekiko atxikimendurik. Krishna'z kontzientea den pertsona, Jaunari atsegin egiteaz arduratzen da bakarrik, eta ez beste ezertaz. Beraz, atxikimendu ororen gainetik dago. Krishna'k nahi badu, debotoak edozein gauza egin dezake, baita normalean desatsegina litzatekeen zerbait ere; eta ez badu nahi, debotoak ez du egingo normalean bere gozamenarako egingo lukeen zerbait. Beraz, jokatzea edo ez jokatzea Bere kontrolpean dago, berak Krishna'ren zuzenbideen arabera jokatzen bait du soilik. Kontzientzia hau Jaunaren kausarik gabeko miserikordia da, eta debotoak lor dezakee, nahiz eta plataformari sentsualari atxikia izan.

Bhakti Yoga'ren bizi-hastapenak askatasunaren hastapen erregulatiboak dira. Yogi'ak goiz altxatzen dira eta Jaungoikoaren Izen Santuetan meditatzen dute. Egunero, gutxienez ordu batez edo biz, Bhagavad-Gita, Srimad Bhagavatam, e.a. bezalako idazteunak ikasten dituzte, eta Jaungoikoari eskainitako janari landarejalea jaten dute bakarrik. Horrez gain, beste hastapen batzuk begiratzen dituzte, adibidez: drogarik ez hartzea, ez zigarrorik, ez terik, ez kaferik ere ez; legezkanpoko bizitza sexualik ez izatea, eta zorizko jokuetan parterik ez hartzea. Hauek askatasunaren hastapen erregulatiboak dira, drogaren, krudelkeriaren, adulterioaren eta iruzurraren esklabutzatik askatzen gaituztelako.

65. Jaungoikoaren miserikordia lortzean, bizitza materialaren miseria guztiak suntsitzen dira. Zoriontasun honetan traszendentalistaren inteligentzia arin finkatzen da.

66. Kontzientzia traszendentalean ez dagoenak ezin du ez buru kontrolatu bat izan ezta inteligentzia egonkor bat ere ez, eta honela ez da bake aukerarik. Eta bakerik gabe, nola ote zoriontasunik?

Meditazioa: Gaur egungo gobernuek bakeaz hitzegiten dute, baina traszendentziaz ez daukate ideiarik ere ez. Bakea, Jaungoikoa erdian ez badago, ameskeria hutsa da.

67. Haize indartsu batek txalupa ur gainean bultzatzen duen bezala, zentzu bakar batek, non burua ezartzen den, gizon baten inteligentzia eraman dezake.

68. Horregaitik, oh beso indartsuak dituena!, bere zentzuak beren objektuetatik aldenduta dauzkanak, inteligentzia egonkorra dauka zalantzarik gabe.

69. Izaki guztientzat gaua denean, autokontrolatuarentzat esnatzeko momentua da; eta izaki guztientzako esnatzeko momentua, gaua da jakintsu introspektiboarentzat.

Meditazioa: Bizitza izpiritualean aurreratu nahi dutenek eguzkia irten baino lehen altxatu behar dira bere eguneroko meditazioa hasteko, eta goiz joan behar dute lotara (hirietako kaleak jende materialistaz betetzen direnean, gaueko klubak edo kasinoak bila).

70. Gogoen etengabeko jarioaz nahasten ez dena -zeinak ibaiak itsasoratzean bezala, etengabe betetzen baina betiere bare dirauen- bakea lor dezakeen bakarra da; eta ez gogoak gozatzen saiatzen den gizonak.

71. Zentzuen gozamenarako gogo guztiei eta jabetza-zentzu orori uko egin dion pertsona, gogoetatik askatuta bizi dena eta ego faltsurik ez daukana, berak bakarrik lor dezake benetako bakea.

72. Hau da bizitza izpiritual eta jaungoikotiarraren bidea, eta lortu eta gero, gizona ez da gehiagorik nahasten. Honela egonez Jaungoikoaren erreinuan sar daiteke bat, baita heriotzaren momentuan ere.

Meditazioa: Hemen, Krishna'k azaltzen digu, hil eta gero Jaungoikoarengana joan daitekeela. Krishna edo Jaungoikoaren zerbitzariak garela ulertzea eta onartzea besterik ez dugu egin behar.

HIRUGARREN KAPITULOA

KARMA YOGA
tasmad asaktah satatam

karyam karma samacara

asakto hy acaram karma

param apnoti purusah

(Bhagavad Gita 3.19)

Horregaitik, batek betebeharreko zeregin bat bailitzan jokatu behar du, ekintzen ondorioei atxikitu gabe, atxikimendurik gabe lan eginez batek Jaungoikoa lortzen bait du. 

UKO EGITEA EZ DA NAHIKOA, DEBOZIO TRASZENDENTALAREKIN JOKATZEAK ASKATASUNERA ERAMATEN GAITU

1. Arjuna'k esan zuen: Oh Krishna! (Oh Janardana!, Oh Kesava!) Inteligentzia lan fruitiboa baino hobeagoa dela uste baduzu, zergatik bultzatzen nauzu guda ikaragarri honetan parte hartzera?

2. Nire inteligentzia Zure bi-adieradun irakaskuntz nahastuta dago. Beraz, ezaidazu mezedez, zer den probetxugarriena nirentzat.

3. Jaun Bedeinkatuak esan zuen: Oh hutsik gabeko Arjuna! Izatea edo arima ulertzen duten bi pertsona mota daudela esan dizut jada. Batzuek espekulazio filosofiko enpirikoaren bidez ulertzeko joera dute, eta beste batzuek lan debozionalaren bidez.

4. Batek ezin du erreakziotik askatu lana egiteari utziz besterik ez, eta ezta ere perfekzioa lortu uko egitearekin soilik.

5. Gizon guztiak izate materialaren modalitateetatik jaiotako bultzaden arabera jokatzera behartuta daude nahitaez; horregatik, inork ezin dio zerbait egiteari utzi, ezta momentu batez ere ez.

6. Zentzuak eta ekintza-organoak murrizten dituena, bere burua zentzuen objektuetan dagoen bitartean, bere buruari iruzurretan ari da benetan eta itxurati esaten zaio.

7. Bestalde, zentzuak buruaren bidez kontrolatzen dituena eta bere ekintza-organoak eginkorrak lan debozionaletan darabiltzana itxaspen gabe, txit nagusiagoa da.

8. Burutu dagokizun betebeharra, ekintza ekintza-eza baino hobeagoa bait da. Lanik gabe, ezta bere gorputz fisikoa ere ezin du mantendu gizon batek.

SAKRIFIZIO ORO VISHNU'RI ESKAINI BEHAR ZAIO

9. Lana Jaungoikoari (Vishnu) eskainitako sakrifizio bat bezala egin behar da, bestela, lanak mundu materialari lotzen du. Horregatik, oh Arjuna! (Kunti'ren semea) bete itzazu dagozkizun betebeharrak Jaungoikoari gozamena emateko; horrela atxikitu gabe eta gatibutzaz aske egongo zara beti.

Meditazioa: Lan fruitibuak arima baldintzatu guztiak lotuta dauzka. Eginkizun material guztiak "ni" eta "nirea" kontzeptuez motibatuta daude. Jaungoikoaren kontzientziarekin lan egiten ikasi behar dugu. Jaungoikoarentzako lana denez, onuradun bakarrak arima baldintzatuak dira. Interes pertsonalik gabe eta maisu izpiritualaren gidapean, kausa honen alde lan egiteak gatibutza materialetik aska gaitzake. Yogi'ek beren interes berekoientzat eta ezkutuki lan egiten dutela uste du jende askok, baina bertso honek argitzen digunez, bere buruarentzat lan egiten duena ez da pertsona aurreratu bat, nahiz eta uko egin duen pertsona bezala jantzi.

10. Kreazioaren hasieran, izaki guztien Jaunak gizaki eta erdijainkoen belaunaldiak sortu zituen Vishnu'rentzako sakrifizioekin batera, eta bedeinkatu zituen esanez: "Zoriontsuak izan jajña (sakrifizio) honen bidez, bera egiteagatik gauza desiragarri guztiak emango dizkizuelako".

Meditazioa: Srila Prabhupada'k dioenez, izakien Jaunak (Vishnu) egindako kreazio material hau, arima baldintzatuei ematen zaien aukera bat da etxera itzultzeko, Jaungoikoarengana itzultzeko. Kreazio materialaren barruko izaki bizidun guztiak natura materialaz baldintzatuta daude, Jaungoikoarekin duten harremana ahaztu izan dutelako. Idazteun vedico'en hastapen iraunkorrek harreman hau Bhagavad-Gita'n adierazten den bezala ulertzen laguntzen digute: "Ved'en bidez ezagutu behar dena Neu (Jaungoikoa) naiz".

11. Erdijainkoei sakrifizioen bidez gustua eginez, zuei ere egingo dizuete gustu. Era honetan, batzuek besteei elkar elikatuz, aurrerabide eredua nagusi izango da guztiontzat.

12. Bizitzaren beharrizan ezberdinen ardurapean dauden erdijainkoek, jajña (sakrifizioa) betetzeaz pozik daudenean, behar duten guztiaz hornitzen dituzte gizonak. Baina dohai guzti hauek gozatzen dituena, erdijainkoei trukean eskaini gabe, lapur bat da benetan.

Meditazioa: Ved'en arabera, erdijainkoak Jaungoikoaren Nortasun Nagusiaren gai materialetarako laguntzaileak dira. Beraiek argiaz, aireaz, uraz, e.a. hornitzen dute, Jaungoikoaren agindupean betiere. Aintzinan, erdijainkoei sakrifizioak eskaintzen zitzaizkien, beraiengandik jasotakoa eskertzeko; baina hau ez da beharrezkoa Krishna'ri eskerrak ematen badizkiogu. Brahma Samhita delako idazteunak dioenez: isvarah paramah krsnah, Berak kontrolatzaile nagusia da.

13. Jaunaren debotoak bekatu guztietatik askatzen dira, aurrez sakrifizioan eskeintzen diren janariak jaten dituztelako. Besteek, beren zentzuen gozamenarako prestatzen dutenek, ez diote Jaungoikoari gozamena ematen, bekatua soilik jaten dute.

Meditazioa: Azken hau Bhagavad-Gita'ko oso bertso garrantzitsua da, debotoen eguneroko bizitzan arautze bat ezartzen duelako. Jan aurretik, haiek maitasunez eta debozioz eskaintzen diote janaria Jaungoikoari. Honela, Krishna'k janaria onartzen eta izpiritualizatzen du, eta jaten duenarentzat garbitasun-eragile bihurtzen da. Horrela, jatea bera meditazio bat bihurtzen da, gure aurrerapen izpiritualerako laguntza bat. Hau egiten ez duena, aldiz, Jaungoikoarengandik aparte gozatzen ahalegintzen ari da.

14. Gorputz bizidun guztiak ale elikagarriz bizi dira, zeinak euriteetatik sortzen diren. Euriteak jajña (sakrifizioa) egiteagatik sortzen dira, eta jajña agindutako betebeharretatik jaiotzen da.

Meditazioa: Bertso honetan, Krishna'k, munduko arazo ekonomikoaren parterik handiena konpontzen du. Pertsonek sakrifizioak egiten badituzte, euria izango da, eta euriak zereal, fruta eta barazki nahikoak hazi arazten ditu denontzat. Sakrifizioa agindutako betebeharratik dator. Betebehar hau soziala eta izpirituala da. Batek zintzotasunez eta jarraitasunez bete behar ditu bere betebehar guztiak. Gure betebehar izpirituala, aro honetan bereziki, zerbitzu debozionala egitea da. Era honetan, Jaun Nagusiari eginiko atseginaren bidez, gizadiak ondasun desiragarri guztiak oparoki eta larrialdirik gabe gozatu ahal izango ditu .

15. Ved'etan ekintza erregulatuak azaltzen dira, eta hauek Jaungoikoaren Nortasun Nagusiarengandik datozen adierazpen zuzenak dira. Hortaz, traszendentzia omnipenetrantea sakrifizio ekintzetan kokatzen da etengabeki.

16. Nire Arjuna maitea, Ved'etan azaltzen den sakrifizio sistema hau jarraitzen ez duenak, bekatuzko bizitza bat darama benetan. Zentzuen gozamenarako bakarrik bizi delarik, pertsona hori alferrik bizi da.

17. Baina ariman gozatzen duenak, ariman argituta eta asetuta dagoen horrentzat ez dago betebeharrik.

Meditazioa: Jaungoikoa, debotoentzat Pertsona Nagusia da eta inpertsonalistentzat berriz askapena. Ondorioz, gidari egoki bati jarraituz eta lanen fruituei atxikitu gabe, Krishna'rentzat aritzen dena, hau da, Krishna'ren kontzientziaz aritzen den pertsona, bizitzaren helburu nagusirantz aurreratzen ari da benetan. Kuruksetra'ko gudan parte hartu behar duela esaten zaio Arjuna'ri, baina Krishna'ren interesa betetzeko; Krishna'k bera borroka zedin nahi zuelako. Gizon ona edo gizon ez-biolentoa izatea atxikimendu pertsonal bat da; baina Jaunagatik jokatzea emaitzarekiko atxikimendurik gabe jokatzea da. Hau, Krishna'k, Jaungoikoaren Nortasun Nagusiak, gomendatzen duen ekintzarik perfektuena eta maila gorenekoa da. Erritual vedico'ak, agindutako sakrifizioak kasu, zentzuen gozamenaren esparruan egiten diren ekintza fedegabeak garbitzeko burutzen dira. Baina Jaungoikoaren kontzientziaz egiten den ekintza, lan on edo txarraren erreakzioen gainetik dago. Kontzientzia honetan dagoen pertsona bat ez da emaitzei atxikia, Jaungoikoarengatik bakarrik jokatzen duelarik. Bera denetariko ekintzatan aritzen da, baina emaitzei uko eginez.

18. Dagozkion bere betebeharrak egiterakoan, autorrealizatuta dagoen pertsona batek ez dauka asetzeko inolako asmorik, ez lan hori uzteko aitzakiarik, ez beste izate baten menpean egoteko beharrik.

19. Horregaitik, batek betebeharreko zeregin bat bailitzan jokatu behar du, ekintzen ondorioei atxitu gabe, atxikimendurik gabe lan eginez batek Jaungoikoa lortzen bait du. 

Meditazioa: Lehenik eta behin, gure betebeharra zein den jakin behar dugu. Krishna'k Arjuna'ri azaldu bezala, betebehar hori Jaungoikoa zerbitzatzea da, gure ekintzen emaitzak Berari eskainiz. Bizitza izpiritualean gehiago aurreratzean, betebehar espezifikoagoak adieraziko dizkion maisu izpirituala aurkitu ahal izango du batek.

AITZINDARIEK BESTEENTZAKO EREDU IZAN BEHAR DUTE BETI

20. Janaka bezalako erregeek eta beste batzuek ere perfekzio etapa lortu zuten ezarritako betebeharrak egitearen poderioz. Beraz, jendea orokorrean bideratzeko bakarrik egin behar duzu zure lana.

21. Pertsona arruntek gizon handi baten pausoak jarraitzen dituzte. Eta honek ekiten duen ekintza zeinahi dela, nahiz bere ereduzko ekintzen bitartez ezarritako arauak zeinahi direla, mundu guztiak jarraituko ditu.

22. Oh Arjuna! Ez dago Niri dagokidan lanik hiru munduetan barruan. Ez dut ezer nahi, ezta ezer lortu nahi ere ez; hala eta guztiz ere, lanean aritzen naiz Ni.

23. Zeren lanean arituko ez banintz, Oh Arjuna! (Partha), gizon guztiek Nire bidea jarraituko lukete benetan.

24. Lana utziko banu, mundu guzti hauek hondamendira joango lirateke. Gogokoa ez den populazioaren kausa izango nintzateke ere eta, ondorioz, izaki kontziente guztien bakea suntsituko nuke.

Meditazioa: Izaki bizidunek bidea okertzen badute, Krishna erantzule zuzena egiten da. Horregatik, hastapen erregulatzailengatiko axolagabekeria nagusitzen denean, Jauna jaitsi egiten da eta gizarteak hartutako bidea zuzentzen du. Honela, Krishna'k arauak eta erregulazioak jartzen ditu Ved'en eta Bere debotoen bidez, gizarteak automatikoki, baketsuki eta antolatuki bizitza izpiritualean aurreratu ahal dezan.

25. Jakintzagabekoak beren betebeharren ondorioekiko itxaspenarekin aritzen diren bezala, era berdinean jakintsuak ere aritzen dira, baina itxaspenik gabe jendea bide zuzenetik gidatzeko.

26. Jakintsuek ez dute ekintza fruitibuei atxikia den ezjakinen buruak nahastu behar. Hauei ez zaie lanari uko egitera bultzatu behar, debozio izpirituarekin lan egitera baizik.

27. Izaera materialaren hiru modadalitatepean egonez, arima izpiritualak ekintzen egilea dela uste du nahiz eta naturak berak egiten baditu ere egiaz.

Meditazioa: Natura materialaren hiru modalitateak hurrengo kapituloetan azalduko dira sakonean (hamalaugarrenean eta hamazortzigarrenean hain zuzen ere). Modalitate hauek ontasuna, grina eta ezjakintasuna dira. Izaki bizidun baldintzatuak beti daude modalitate hauen azpian.

Baita ere ulertu behar dugu, gure eginkizunak natura materialaren moldaketengatik nahiz Jaun Nagusiaren borondateagatik baldintzaturik daudela oso. Beraz, ez gara harrotu behar zerbait ongi ateratzen bada, ezta etsitu behar ere ez, zerbait gaizki irtetzen bada. Fede onez jokatuz betiere, Krishna'ren agindu jakintsuei jarraiki, emaitzari atxiki gabe eta inoiz hoztu gabe Bera pozten ahalegindu behar da bat.

28. Oh beso indartsuak dituena! Egia Absolutua ezagutzen duena ez da arduratzen ez zentzuetaz ez hauen gozamenaz; ondo dakielako lan debozionalaren eta ekintza fruitibuen arteko ezberdintasuna.

29. Jakintza gabekoak, izaera materialaren modalitateengatik nahastuta, ekintza materialetaz soilik arduratu eta atxikitu egiten dira. Baina, jakintsuek ez dituzte nahastu behar, nahiz eta konpromezu horiek arruntak izan egileen jakintza falta dela eta.

LAUGARREN KAPITULOA

JAKINTZA TRASZENDENTALA

tad viddhi pranipatena

pariprasnena sevaya

upadeksyanti te jñanam

jñaninas tattva-darsinah

(Bhagavad Gita 4.34)

Bakarrik maisu izpiritual batengana hurbilduz ahalegin zaitez egia ikasten. Galdegiozu menki eta egiozu zerbitzu. Arima autoerrealizatuak jakintza eman diezazuke egia ikusi duelako.

JATORRIZKO DIZIPULU ONDORENGOTZA

1. Jaungoiko Bedeinkatuak esan zuen: Nik eguzkiaren jainkoari, Vivasvan'i, irakatsi nion yoga'ren zientzia iraunkor hau; honek, Manu'ri, gizadiaren aitari, irakatsi zion eta Manu'k Iksvaku'ri.

2. Zientzia nagusi hau dizipulu-ondorengotzaren katearen bidez jasoa izan zen, eta hitz hauexekin ulertu zuten errege santuek. Baina denbora igaro ahala ondorengotza eten egin zen eta hori dela eta zientzia hau, berez den bezala, gaur egun galduta dagoela dirudi.

Meditazioa: Bertso honen garrantzia funtsezkoa da, Bhagavad Gita'ren irakasbidea jasotzeko modu egokia adierazten duelako, hots, dizipulu-ondorengotzaren bidez. Edozein pertsonak ezin du bertso hauen benetako esangura atera, Bhagavad Gita oso misteriotsua eta sakona bait da. Beraz, gida egoki eta sinesgarri bat onartu ezean, Bhagavad Gita'tik ondorioztatutako guztia espekulazio korapilatsu eta lehorra besterik ez da izango.

3. Jaun Ngusiarekiko harremanaren zientzia zahar hau erakusten dizut gaur, Nire debotoa eta adiskidea zarelako; beraz, irakasbide honen misterio traszendentala uler dezakezu.

KRISHNA'K BERE IZAERA TRASZENDENTALARI ETA BERE MISIOARI BURUZ HITZEGITEN DU.

4. Arjuna'k esan zuen: Vivasvan, eguzkiaren jainkoa, Zu baino zaharragoa da jaiotzez. Nola uler dezaket zientzia handi hau Zuk irakatsia izatea hasieran?

5.Jaungoiko Bedeinkatuak esan zuen: zu eta Ni jaiotza askotatik igaroak gara. Nik guztiak gogoratzen ditut, baina zuk ezin duzu. Oh Arjuna!

Meditazioa: Bertso honek Jaungoikoa energia inpertsonal bat dela dioten espekulazio guztiak ezeztatzen ditu. Krishna'k azaltzen digunez, Bera ez da izaki bizidun arrunt bat, Bere agerraldi desberdinak gogoratzeko gai delako. Guk, aldiz, ezin dugu ezta gure azken bizitza ere ez gogoratu.

6. Nahiz eta Ni jaiogabea izan, Nire gorputz traszendentala ez den narriatzen, eta izaki guztien Jauna nauzun, hala eta guztiz ere, milurtero Nire jatorrizko itxura traszendentalean agertzen naiz.

Meditazioa: Krishna Bere gorputz traszendentalean agertzen da mundu honetan. Krishna'ren agerraldia Bere jatorrizko itxuran oso gutxitan gertatzen den zerbait da. Bere hedapenak, aldiz, maiz etorri ohi dira mundu materialera predikatzera. Honek ez du esan nahi pertsona arruntak Jaungoikoa direla esaterakoan egia denik; zerbait esaterakoan frogatzeko prest egon behar gara.

7. Erlijio-praktikek gainbehera dagiten noiznahi eta nonahi, oh Arjuna! (Bharata'ren ondorengoa), eta erlijiogabetasuna nagusitzen denean, une horretan, Ni Neu jaisten naiz.

8. Ni Neu milurtero agertzen naiz Jainkotiarrak berrerosteko, gaizkileak deusezteko eta erlijioaren hastapenak berrezartzeko.

Meditazioa: Hemen Krishna'k "milurtero" dionean, "aro bakoitzean behin" esan nahi du. Lurrak lau yuga edo aro igaro behar du: Satya Yuga, Treta Yuga, Dvapara Yuga eta Kali Yuga. Bhagavad Gita'ko gertakizunen aroa, Dvapara Yuga izan zen, eta aro honetako avatar delakoa, Krishna Jauna da. Idazteun Vediko'ek diotenez, oraintxe Kali Yuga'n gaude, eta aro honetan Jaungoikoa Caitanya Mahaprabhu bezela agertu zen Indian orain dela 500 urte.

9. Oh Arjuna! Nire agerraldi eta ekintzen izaera traszendentea ezagutzen duena, gorputz hau uztean, ez da mundu material honetan berriro ere jaiotzen. Aitzitik, Nire betiereko egoitza lortzen du.

10. Atxikimendutik, beldurratik eta hiratik aske, Nigan erabat murgilduta eta Nire baitan babesturik, jende askok Nire irakasbideen bidez purifikatu zuen bere burua iraganean, eta horrela, maitasun traszendentala lortu zuten Nigandik.

Meditazioa: Hemen adierazten da bizitza izpiritualaren helburu nagusiena Jaungoikoarenganako maitasun aratza dela. 

11. Nigan errenditzen diren neurrian, gizon guztiak saritzen ditut Nik. Oh Arjuna! (Pritha'ren semea). Mundu guztiak Nire bidea jarraitzen du eite guztietan.

12. Mundu honetako gizonek arrakasta nahi dute ekintza fruitibuetan, horregatik erdijainkoak gurtzen dituzte. Jakina, gizonek aurki lortzen dituzte lan fruitibuen emaitzak mundu honetan.

13. Gizartearen lau banaketak Nik eginak izan ziren izaera materialaren hiru modalitateen eta beraiei egokitutako lanaren arabera. Eta lan-sistema honen egilea naizen arren, jakin behar duzu, aldaezina naizelarik, Nik ez dudala lanik egiten. 

Meditazioa: Jaungoikoa gizartearen lau klase-banaketaren sortzailea da. Giza-orden hau ikasketa izpiritualaz arduratzen direnengatik hasten da, zeinak, teknikoki, brahmana'k deitzen diren eta ontasunaren modalitatepean dauden. Ondoren administrazio eta militar klasea dator, ksatriya'k deritzanak, grinaren modalitatepean daudelarik. Hirugarren klasea, berriz, merkatariak edo vaisya'k deiturikoak dira, eta grina eta ezjakintasunaren modalitateen artean daude. Eta azkenik, langileak edo sudra'k datoz, ezjakintasunaren modalitatepean daudelarik. Gizartearen lau klaseak sortu arren, Krishna Jauna ez da inongo klasekoa, Bera ez da-eta arima baldintzatu bat. Lau klase hauek gizartea hobeto bilaka dadin ezarri dira.

14.  Lanak ez nau eragiten eta ekintzen emaitzak ez ditut ere ez helburu. Egi hau ulertzen duena ez da lan fruitibuetan nahasten.

15.  Arima aske guztiek ulerkuntza honekin jokatu zuten aintzinatean, eta horrela askapena lortu zuten. Aintzinakoek bezala, zuk kontzientzia jainkotiar honekin egin behar duzu zure betebeharra.

EKINTZEN NAHASPILA

16. Oso argiak direnak ere nahastu egiten dira ekintza eta gelditasuna bereizteko orduan. Orain ekintza zer den azalduko dizut, eta horrela pekatu guztietatik libratuko zara.

17. Ekintzaren barnekotasunak oso zailak dira ulertzeko. Horregatik argi euki behar da zer den ekintza, zer ekintza debekatua, eta zer gelditasuna.

18. Ekintzan gelditasuna eta gelditasunean ekintza dakusana argia da eta jarrera traszendentalean dago, nahiz eta ekintza mota guztietan aritu.

19. Norbaiten ekintza guztiak zentzuen gozamenaren desiraz nahastuta ez daudenean, jakintza osoa dauka. Bere ekintza fruitibu guztiak jakintzaren suarekin erretzen dituela diote jakintsuek.

20. Bere ekintzen emaitzekiko atxikimendu oro utziz, betiere asebete eta aske, berak ez du ekintza fruitiburik egiten, nahiz eta ekintza guztietaz arduratu.

21. Ulermen egokia duen gizonak burua eta inteligentzia erabat kontrolpean dauzkala jokatzen du, bere ondasunekiko jabetza-zentzu oro uzten du eta bizitzeko oinarrizko premiengatik bakarrik aritzen da. Horrela jokatuz, ez da erreakzioetan nahasten.

22. Berez datorren irabaziarekin pozik dagoena, bitasun orotik aske dena, bekaizkeriarik ez duena eta arrakastan nahiz porrotan aurrera ekiten duena beti, hura ez da sekula nahasten.

23. Izaera materialaren modalitateei atxikia ez den, eta jakintza traszendentalean erabat ezarrita dagoen gizonaren lanak traszendentziarekin guztiz bat egiten du.

24. Kontzientzia honetan zeharo murgilduta dagoen pertsonak erreinu izpirituala lortuko du egiaz, ekintza izpiritualei eginiko bere erabateko ekarpenari esker. Ekintza izpiritual hauetan betegintzarrea erabatekoa da eta eskainitakoa izaera izpiritual berberakoa da.

SAKRIFIZIOAREN BANAKETA

25. Yogi batzuek erdijainkoak gurtzen dituzte eta beste batzuek Brahman Nagusiaren suan eskeintzen dituzte beren sakrifizioak.

26. Haietako batzuek entzuteko prozesua eta zentzuak buru kontrolatuaren suan sakrifikatzen dituzte; beste batzuek zentzuen objektuak, adibidez, soinua, sakrifikatzen dituzte.

27. Buru eta zentzuen kontrolaren bidez autoerrealizazioan aritzen direnek, buru kontrolatuaren suan eskeintzen dituzte beren zentzuen funtzioak nahiz bizi-indarra (arnasa).

28. Badaude beste batzuk, bere ondasun materialak laztasun gogorretan sakrifikatu ondoren argieginak, boto zorrotzak hartu eta yoga mistikoa lantzen dutela; eta beste batzuek Veda'k ikasten dituzte jakintza traszendentalean aurreratzeko. 

29. Eta badira oraindik ere beste batzuk, arnasa hartzeko prozesua murrizten dutenak trantzean egoteko. Haiek, arnasa hartu bitartean, irtetzen den arnasaren mugimendua geldiarazten dute, eta, arnasa kanporatu bitartean, sartzen den arnasa geldierazten dute; azkenean, arnasketa oro geldiaraziz, trantzea lortzen dute horrela. Haietako batzuek, jana hartzeko prozesua murriztuz, berez irtetzen den arnasa sakrifizio bezala eskeintzen dute.

30. Sakrifizioaren helburua ezagutzen duten egile guzti hauek, bekatuzko erreakzioetatik garbitzen dute beren buruak; eta, sakrifizio horren hondarren nektarra dastatu izanik, traszendentziaren atmosfera nagusira doaz.

Meditazioa: Sakrifizio mota desberdinen arestiko azalpenetatik hurrengoa ondorioztatzen da: guztien helburu amankomuna zentzuen kontrola dela. Zentzuen gozamena izate materialaren erroa edo zergatia da; beraz, zentzuen gozamenatik bereiztuta dagoen plataforma batean kokatu arte, ez dago jakintza osoaren, zorion eta bizitza osoaren plataformara igotzeko modurik. Plataforma hau atmosfera izpiritualean dago, hau da, Brahman atmosferan. Lehenago aipatutako sakrifizio guztiak izate materialaren bekatuzko erreakzioak garbitzeko lagungarriak dira. Aurrerapen honen bitartez, bizitza honetan aberats edo zoriontsu bihurtzeaz gain, mundu izpiritualan sartzen da azkenean bat, Brahman Inpertsonalarekin bat eginez edo Jaungoikoaren Nortasun Nagusiarekin (Krisnha) elkartuz.

31. Oh Arjuna! (Kuru dinastiako hoberena) Sakrifiziorik gabe, batek ezin du sekula zoriontsu bizi planeta honetan edo eta bizitza honetan. Zer esan orduan hurrengoari buruz?

32. Ved'etan sakrifizio mota desberdin guzti horiek onartzen dira, guztiak lan mota desberdinetatik jaiotzen direlarik. Bere hartan ezagutuz gero, zure burua askatuko duzu.

33. Oh Arjuna! (etsaiaren zigortzailea) Jakintzaren sakrifizioa ondasun materialen sakrifizioa baino hobea da. Oh Arjuna! (Pritha'ren seme) Azken batez, lanaren sakrifizioak jakintza traszendentala du gailur.

MAISU IZPIRITUAL BATENGANA HURBILDU ETA BERARENGANDIK IKASI EGIA

34. Bakarrik maisu izpiritual batengana hurbilduz ahalegin zaitez egia ikasten. Galdegiozu menki eta egiozu zerbitzu. Arima autoerrealizatuak jakintza eman diezazuke egia ikusi duelako.

Meditazioa: Autoerrealizaziorako teknika desberdin asko dago, eta argitzapenaren bidea zaila da zalantzarik gabe. Hau dela eta, jatorrizko dizipulu-ondorengotzaren ildoan dagoen maisu izpiritual sinesgarri batengana hurbiltzeko aholkua ematen zaigu hemen. Iruzurti inozoen moda ez bezala, inork ezin du bere burua izpiritualki argitu, bere prozesua eraikiz. Srimad Bhagavatam idazteunak dioenez: "Jaungoikoak zuzenki adierazten du erlijioaren bidea". Hortaz, buru-espekulazioak eta argudio lehorrek ezin dute lagundu bizitza izpiritualaren aurrerapenean. 

35. Horrela, egia ikasi duzunean, izaki bizidun guztiak Nire zati besterik ez direla, Nire baitan daudela eta Nireak direla jakingo duzu.

36. Bekataririk handienatzat bazaituzte ere, jakintza traszendentalaren untzia hartzen duzunean, miseriaren itsasoa zeharkatzeko gai izango zara.

Meditazioa: Krishna'k amnistia ematen die bekatariei, baldin eta hauek Bere irakasbidean errefuxiatzen badira zintzo-zintzo. 

37. Oh Arjuna! Suak errauts bihurtzen duen bezala egurra, modu berean, jakintzaren suak errauts bihurtzen ditu ekintza material guztien ondorioak. 

38. Mundu honetan ez da ezer jakintza traszendentala bezain aratz eta bikaina. Halako jakintza mistizismo osoaren fruitu heldua da, eta hura jadetsi duenak, bere baitan datzan izatea gozatzen du momentu egokian.

39. Jakintza traszendentalari so dagoen, eta bere zentzuak menperatzen dituen gizon zintzoak, aurki lortzen du bake izpiritual nagusia.

40. Baina pertsona ezjakinek eta desleialek, errebelatutako idazteunaz zalantza egiten dutenek, ez dute kontzientzia hau lortzen. Zalantzan dagoen arimarentzat ez dago zoriontasunik ez bizitza honetan ezta hurrengoan ere ez.

41. Hortaz, bere ekintzen fruituei uko egin diona, bere zalantzak jakintza traszendentalak ezabatu dizkiona, eta ariman tinko finkatuta dagoena, hori ez dago lanengatik lotuta, Oh aberastasunaren konkistatzailea!

42. Beraz, ezjakintasunaren ondorioz zure bihotzan agertu diren zalantzak jakintzaren armarekin moztu beharko dira. Yoga'z armatuta, oh Arjuna! (Bharata'ren ondorengoa) altxa zaitez eta borrokatu!

BOSTGARREN KAPITULOA

KARMA YOGA

JAUNGOIKOAREN KONTZIENTZIAPEKO EKINTZA

vidya-vinaya-sampanne

brahmane gavi hastini

suni caiva sva-pake ca

panditah sama darsinah

(Bhagavad Gita 5.18)

Jakintsu apalak, benetako jakintzari esker, ikuskera berberarekin sumatzen ditu brahmana baketsu eta jakituna, behia, elefantea, txakurra eta txakurjalea (candala).

ZER DA HOBE: UKO EGITEA ALA DEBOZIOZ ARITZEA?

1. Arjuna'k esan zuen: Oh Krishna! Lehenbizi nire lanari uko egiteko eskatzen didazu, eta gero debozioz egiteko lan gomendatzen didazu. Azalduko al didazu, mesedez, bietatik zein den hobea?

2. Jaungoiko Bedeinkatuak esan zuen: lanari uko egitea zein debozioz lan egitea, biak dira askapenarako onak. Baina bien artean, zerbitzu debozionala uko egitea baino hobeagoa da.

3. Bere ekintzen fruituak ez dituena ez gorrotatzen ez desiratzen, betiere ukatzaile den hura bezala da ezaguna. Halako pertsonak, bitasun orotik aske, erraz gainditzen du materiaren gatibutza eta askatuta oso aurkitzen da.

BIEN HELBURUA BERBERA DA

4. Ezjakinek bakarrik hitzegiten dute Karma Yoga'z eta zerbitzu debozionalaz, mundu materialaren ikasketa analitikoaren (sankhya), desberdinak baitliran. Bi bide hauetatik bat erabat jarraitzen duenak bien emaitzak lortzen dituela diote benetan jakitun direnek.

5. Uko eginez lortzen den posizio bera zerbitzu debozionalaren bidez lor dezakegula dakienak eta, beraz, debozioaren bidea eta ukapenaren bidea bide bat eta bakarra direla ikusten duenak, gauzak diren bezala ikusten ditu.

6. Baldin eta Jaungoikoaren zerbitzu debozionalean ez bada saiatzen bat, ekintzei ukapen hutsak ez dio poztasunik ematen. Jakintsuek, debozio ekintzei esker garbituta, azkar lortzen dute Pertsona Nagusia.

7. Debozioz lan egiten duena, arima garbikoa dena eta bere burua eta zentzuak kontrolatzen dituena, guztiek dute maite eta berak oso maite ditu guztiak. Nahiz eta etengabeki lan egin, gizon hura ez da sekula korapilatzen.

8-9. Ikusi, entzun, ikutu, usaindu, jan, ibili, lo egin eta arnastu arren, Jaungoikoaren kontzientzian dagoen pertsonak beti daki bere baitan berak ez duela izatez ezertxo ere ez egiten. Izan ere, hitzegiten, eginkaiak libratzen, bereganatzen eta begiak ireki edo ixten dagoen bitartean, berak beti daki zentzu materialak bakarrik direla bere objektuetaz arduratzen direnak, bera haietatik bereiztuta dagoelarik.

10.  Bere betebeharrean atxikimendurik gabe aritzen denari, Jaun Nagusiari bere emaitzak opatuz, horri ez dio bekatuzko ekintzak eragiten, urak loto-lorea ikutzen ez duen bezala.

11. Yogi'ek atxikimendua albo batera utziz; gorputza, burua, inteligentzia eta zentzuekin aritzen dira, baina askatzeko helburuarekin soilik. 

12. Sendo kontsakratuta dagoen arimak bake orbangabea lortzen du, bere ekintza guztien emaitzak Niri eskaintzen dizkidalako. Jainkotasunarekin batasunean ez dagoen, eta bere lanaren fruituak gutiziatzen duen pertsona, aldiz, korapilatu egiten da.

13. Gorpuztun izaki bizidunak bere izaera kontrolatzen duenean eta mentalki ekintza guztiei uko egin dienean, pozik bizi da bederatzi atedun hirian (gorputz materialean), lanik egin gabe eta lanik eragin gabe.

14. Gorputzaren hiriaren jabea den gorpuztun arimak ez du ez eginkizunik sortzen, ez jendeari ekitera eragiten, ez ekintzaren fruituak ekoizten. Guzti hau izaera materialaren modalitateek sortua da.

15. Arima Nagusiak ez ditu ezta ere inoren ekintzak, bekatuzkoak nahiz jainkotiarrak izan, bere gain hartzen. Hala eta guztiz, izaki gorpuztunak nahastuta daude beren benetako jakintza estaltzen duen ezjakintasuna dela eta.

16. Dena den, ezjakintza suntsitzen duen jakintzarengatik argitua denean norbait, orduan jakintza honek den-dena erazagutzen dio, eguzkiak egunez dena argitzen duen bezela.

Meditazioa: Srila Prabhupada'k dioenez: Jaungoikoa ahaztu dutenek nahastuta oso egon behar dute benetan; ez ordea kontzientzia honetara esnatu direnak.

17. Inteligentzia, burua, fedea eta aterpea Pertsona Nagusian finkaturik daudenean, batek errezelo guztietaz garbitzen du bere burua egiaren jakintzaren bidez. Horrela, okertu gabe, askapenaren bidea jarraitzen dute.

JAKINTSUAK IKUSKERA BERBERAREKIN SUMATZEN DU DENA

18. Jakintsu apalak, benetako jakintzari esker, ikuskera berberarekin sumatzen ditu brahmana baketsu eta jakituna, behia, elefantea, txakurra edo eta txakurjalea (candala).

Meditazioa: Arrazismoa edo pertsona talde jakin bat diskriminatzea ezjakintza hutsa da. Gizon, emakune, zuri ala beltz, eta animalia gaixoak, denei erakutsi behar zaie begirunea, arima izpiritualak bait dira berdin-berdin. Gorputz material indartsuagoa, edo eta ahalmen intelektual handiagoa, izateak ez digu ahulagoak eta babesgabeak hiltzeko edo haietaz abusatzeko eskubiderik ematen. Kultura Vedico'aren printzipioa da, indartsuek eta adimentsuek gainerakoak babestu behar dituztela. Zoritxarrez, gaur egun jakintsu apal gutxi dagoela ematen du.

19. Beren burua berdintasunean eta orekan ezarrita daukatenek, jaiotza eta heriotzaren baldintzak menperatu dituzte jada. Haiek Brahman'a bezain garbiak dira, eta horrela, Brahman'ean kokatuta daude jada.

Meditazioa: Brahman hitzak gure izpiritual natura adierazten du. Bigarren kapituloan azaldu dugun bezala, ez gara gorputz material hau, baizik eta arima izpiritualak edo Brahman, zeina izpiritu iraunkorra, jakintza eta zoriontasunez betea dena. Eta Krishna Brahman Nagusia edo Param-Brahman da.

20. Zerbait atsegingarria lortzean pozten ez dena, nahiz zerbait desatsegina lortzean kexatzen ez dena, berez jakintsua dela ulertu behar da; eta nahasten ez dena eta Jaungoikoaren zientzia ezagutzen duena, traszendentzian kokatuta dago jada.

21. Halako pertsona askatua ez dago ez zentzuen gozamen materialengatik ez kanpoko objektuengatik erakarrita; aitzitik, trantzean dago beti barne-poztasunaz gozatzen. Horrela, pertsona autoerrealizatutak mugagabeko zoriontasuna gozatzen du, Pertsona Nagusian konzentratzen bait da.

22. Pertsona jakintsuak ez du gabeziaren iturrietan parterik izaten, zentzu materialekin izandako kontaktuetatik bait datoz haiek. Oh Kunti'ren seme! Gozamen horiek hasiera bat eta amaiera bat izanik, jakintsua ez da beraiekin zoratzen.

Meditazioa: Jaio eta hil behar dugu harik eta ikasgaia ikasten dugun arte. Errege bezala jaio gaitezke, baina bizitza amaitzean dena galtzen dugu berriro. Horregatik, batek bere inteligentzia erabili behar du Egia Nagusia ikasteko.

23. Gorputz hau utzi baino lehen, zentzu materialen bultzadurak jasateko eta desiraren eta hiraren indarra geldiarazteko gai bada bat, yogi'a da eta mundu honetan pozik dago.

24. Zoriontasuna bere barnean aurkitzen duena, barrutik eginkorra eta argiegina dena, mistiko perfektua da benetan. Jaun Nagusian askatuta dago eta azkenean Jaun Nagusia lortzen du.

25. Bitasunaz eta zalantzaz haraindi dagoena, bere burua bere barnean beteta daukana, izaki guztien ongizatea nahi duena eta bekatu guztietatik libre dagoena, berak Jaun Nagusian lortzen du askapena.

26. Hira eta gogo guztietatik aske dena, autorrealizatua, autodiziplinatua eta perfekzioa lortzeko etengabeki ahalegintzen dena, berak ziurtatuta dauka etorkizun oso urbil batean Jaun Nagusian askatuko dela.

27-28. Zentzuen kanpoko objektuak baztertuz, begiak eta begirada betartean kontzentratuz, sudurretako zuloetatik irten eta sartzen den arnasa geldiaraziz, era honetan burua, zentzuak eta inteligentzia kontrolatuz, yogi'a desiraz, beldurraz eta hiraz askatzen da. Egoera honetan dagoena beti ziur asko askatuta dago.

BAKERAKO FORMULA BAT

29. Sakrifizio eta laztasun guztien onuraduna, planeta eta erdijainko guztien Jaun Nagusia, eta izaki bizidun guztien ongilea eta onmaitalea Ni naizela jakinik, jakintsuek gabezia material guztien ondoriozko larrialdiak arintzea lortzen dute. 

Meditazioa: Lilurazko energiaren atzaparretan harrapatuta dauden arima baldintzatu guztiek bakea mundu materialean lortzeko irrikitan daude. Baina bertso honetan azaltzen denez, bakerako formularik hoberena hauxe da: Jaungoikoa giza ekintza guztien onuradun bakarra dela ulertzea. Hortaz, gizakiek Jaungoikoaren zerbitzu traszendentala eskaini behar diote den-dena. Lilulakeriaren eraginpean, ordea, izaki bizidunek, behatzen duten guztiaren jabeak izan nahi dute, nahiz eta Jaungoikoaren energia materialaren estalkiak menperatuta dauden benetan. Jaungoikoa natura materialaren jabea da eta arima baldintzatuak natura materialaren arau zorrotzen pean daude. Ez badugu hau ulertzen, munduan ez da lortuko bakea, ez indibidualki ezta kolektiboki ere ez.

SEIGARREN KAPITULOA

SANKHYA YOGA

yam sannyasam iti prahur

yogam tam viddhi pandava

na hy asannyasta-sankalpo

yogi bhavati kascana

(Bhagavad Gita 6.2)
Uko egitea deritzona yoga bera da, hau da Nagusiarekin elkartzea. Inork ezin du yogi bihurtu, zentzuei atsegin emateko desirari uko egiten ez badio.

YOGI BAT IZATEA SENTSUEN GOZAMENARI UKO EGITEA DA

1. Jaun Bedeinkatuak esan zuen: Bere lanen fruituei atxikitzen ez dena eta bere betebeharrari jarraituz lan egiten duena, uko egiten dutenen bizitza-ordenean dago eta benetako mistikoa da; surik pizten zein lanik egiten ez duena, ez.

Meditazioa: Srila Prabhupada'k irakatsi zuenez, kapitulo honetan burua eta zentzuak kontrolatzera zuzenduta dagoen yoga'ren sistema oktuplea edo astanga yoga deritzan prozesua azaltzen da. Orokorrean, yoga metodo hau oso zaila da jendearentzat, bereziki aro honetan. Bestalde, “sua pizteak” sakrifizioak egitea adierazi nahi du, Vedico sakrifizio guztiak suarekin egiten direlako. 

2. Uko egitea deritzona yoga bera da, hau da Nagusiarekin elkartzea. Inork ezin du yogi bihurtu, zentzuei atsegin emateko desirari uko egiten ez badio.

3. Yoga'ren sistema oktuplean hasi berria denarentzat, lana bidea dela esaten da; eta yoga lortu duenarentzat, bidea eginkizun material guztiak gelditzea dela.

4. Batek yoga lortu duela esaten da, desira material guztiei uko egin ondoren, ez duenean ez bere zentzuen gozamenerako jokatzen, ez bere burua ekintza fruitibuei lotzen.

BURUA, ADISKIDE ALA ETSAI?

5. Gizonak bere buruaren bidez bere burua goititu behar du, ez degradatu. Burua arima baldintzatuaren adiskidea zein etsaia da.

6. Burua menperatu duenarentzat, hura adiskiderik hoberena da; baina ahaleginean porrot egin duenarentzat, bere burua etsairik gaiztoena da.

BURUA KONTROLATZEN

7. Burua menperatu duenak Superarima (Paramatma) lortu du dagoeneko, bera bakean bizi bait da. Halako gizonarentzat zoriona eta zoritxarra, beroa eta hotza, edo ohorea eta desohorea, denak dira gauza bera. 

Meditazioa: Hemen Superarima (Paramatma) aipatzen da. Superarima izaki bizidun guztien bihotzean dagoen Jaungoikoaren aspektua da. Norberaren bizitzaren lege jainkotiarrak zuzentzen ditu. Superarima baino gorago Jaungoikoaren jatorrizko aspektua mundu izpiritualean dago. Inoiz ez dugu Superarima eta arima indibiduala nahastu behar.

8. Pertsona autorrealizazioaren bidean dagoela esaten da, eta yogi edo mistiko deritzo, lorturiko jakintza eta argitasunaren bidez guztia lasai ikusten duenean. Halako pertsona traszendentziaren mailan dago eta autokontrolatua da. Gauza guztiak berdin ikusten ditu, uharriak, harriak nahiz urrea.

9. Adiskidea, etsaia, bekaiztia, jainkotiarra edo bekataria, guztiak buru orekatu berberarekin ikusten dituena, are aurreratuagoa dela esaten da.

10. Jakintsuak burua Jaungoikoarengan konzentratzen saiatu behar du beti; leku isolatu batetan bakarki bizi behar du eta bere burua arduraz kontrolatu beti. Berak desiretatik eta jabetza-sentimenduetatik libre egon behar du.

YOGA'REN PRAKTIKAREN ARAUAK ETA HELBURUAK

11-12. Yoga praktikatzeko leku isolatu batera joan behar du batek, lurrean kusa belarra jarri, eta gero orein-larru batez estali. Eserlekuak ez du ez altuegia ez baxuegia izan behar, eta leku sakratu batean kokatuta egon behar du. Orduan yogi'ak oso tinko eseri eta yoga praktikatu behar du, zentzuak eta burua kontrolatuz, bihotza garbituz eta burua puntu baten jarriz.

Meditazioa: “Leku sakratu bat” aipatzen denean erromes-gune bat adierazi nahi da. India'n, yogi'ek edo debotoek etxea utzi, eta Yamuna eta Ganges ibaien ertzetan dauden Prayaga, Mathura, Vrindavan, Hrisikesh edo Haridvar bezalako leku sakratuetan bizi dira, yoga bakardadean praktikatzeko asmoz. Baina askotan, mendebaldarrentzat bereziki, hau ez da posible. Autokontrolatua ez dena eta burua nahastuta daukan pertsonak ezin du meditazioa praktikatu.

Horregatik, Brihad Naradiya Purana'n ondorengoa azaltzen da: 

harer nama harer nama

harer nama iva kevalam

kalau nasti eva nasti eva

nasti eva gatir anyatha
Alegia, aro honetan, zeinean bizitza laburra den eta burua hestuasunez beteta daukagun beti, gomendatzen den berrerospen bide bakarra (meditazio sistema gisa) Jaungoikoaren Izen Santuak abestea da. Horrela, soinu izpiritual edo mantra baten bidez bakea lor dezakegu. 

13-14. Gorputza, lepoa eta burua tente eta lerro zuzenean mantendu behar dira, eta sudur puntari adi-adi begiratu behar zaio. Honela, burua kontrolatuta eta baretuta, beldurrik gabe eta bizitza sexualaz erabat libre, bihotz barnean dagoen Paramatma'n meditatu behar da, bizitzaren azken helburua Ni eginez.

Meditazioa: Hemen mat parah hitzak erabiltzen dira. Hauek helburua Ni eginez esan nahi dute. Hemen ez da gomendatzen argi edo energia inpertsonal batean meditatzea, baizik eta bihotz barnean dagoen eta Jaungoikoaren hedapen bat den Paramatma'n.

15. Gorputz, burua eta eginkizunen kontrola honela praktikatuz, izaera materialari uko eginez, yogi mistikoak Jaungoikoaren erreinua edo egoitza lortzen du.

16. Oh Arjuna! Gehiegi edo gutxiegi jaten edo eta lo egiten bada, ez dago yogi izatera iristeko aukerarik.

17. Jan, lo, lan eta jolas ohituretan neurritsua dena, nahigabe material guztiak arin ditzake yoga sistema praktikatuz.

18. Yogi'ak, yoga praktikaren bidez, bere eginkizunak disziplinatzen ditu eta maila izpiritualean jartzen da. Desira materialik gabe, yoga lortu duela esaten da.

19. Haizerik ez dagoenean argizariaren sugarrak dar-dar egiten ez duen bezala, yogi'ak kontrolatuta eta finko dauka bere arima.

20-23. Perfekzioaren etapa trantze edo samadhi deitzen da eta buruaren eginkizun material guztiak yoga'ren praktikaren bidez geldiaraziak direnean gertatzen da. Orduan, Buru aratza gai da arima ikusteko eta ariman gozatzeko eta poz hartzeko. Poztasun honetan zoriontasun izpiritual mugagabea dastatzen du batek eta, bere zentzuak izpiritualizatzean, bere burua gozatzen du. Horrela finkatuta, bat ez da egiatik sekula aldentzen eta irabazi handiagorik ez dagoela pentsatzen du. Egoera honetan kokatuta, bat ez da inoiz nahasten, ezta zailtasun handienetan ere ez. Izatez, hau da benetako askatasuna, kontaktu materialetik eratortzen diren gabezi guztietatik urrun.

24. Batek erabaki eta fede etenezinekin ekin behar dio yoga'ren praktikari. Ego faltsuaren bidez jaio diren desira material guztiak, salbuespenik gabe, baztertu behar ditu. Eta, era honetan, buruaren bidez zentzuak une oro kontrolatu.

25. Gradualki, pausoka eta ziurtasun osoz, inteligentziaren bidez jarri behar da bat trantzean. Burua Superariman bakarrik jarri behar da eta ezer gehiagotan ez pentsatu.

26. Bere izaera gora-beheratsua eta ezegonkorra dela eta zernahitik eta nonahira jauzika dabilela burua, batek bera zuzendu eta arimaren kontrolpera ekarri behar du atzera.

27. Nitaz pentsatzen duenak maila nagusiko zoriontasuna lortzen du benetan. Brahman'arekiko nortasunari esker askatzen du berak bere burua; bere burua lasai dago, grinak baretuta dauzka, eta pekatu guztietatik aske dago.

28. Ariman egonez betiere, kutsadura material oroz garbi, yogi'ak Kontzientzia Nagusiarekin kontaktuan lortzen du zoriontasun perfektu eta nagusiaren maila.

BENETAKO YOGI'AK LEKU GUZTIETAN IKUSTEN DU JAUNGOIKOA

29. Benetako yogi'ak izaki guztietan ikusten nau, eta izaki guztiak Nire barnean ikusten ditu baita ere. Yogi autorrealizatuak leku guztietan ikusten nau egiaz.

30. Leku guztietan ikusten nauena, eta gauza guztiak Nire barnean ikusten dituena, berarentzat Ni ez nago inoiz galduta, ezta berak Niretzat ere ez.

31. Ni eta izaki guztien barnean dagoen Paramatma (Superarima) bat garela dakien yogi'ak, Ni gurtzen nau eta baldinta guztietan Nigan dago beti.

32. Oh Arjuna! Bere arimarekin konparatu ondoren, izaki guztien berdintasuna ikusten duena, bai beren zorionean bai beren nahigabean, yogi ezin hobea da.

ZERGATIK ARBUIATZEN DU ARJUNA'K YOGA'REN PRAKTIKA?

33. Arjuna'k esan zuen: Oh Krishna! (Madhusudana) Zuk laburtu didazun yoga sistema praktikaezina eta jasanezina iruditzen zait oso, burua geldigaitza eta ezegonkorra da eta.

34. Oh Krishna! Burua geldigaitza, zurrunbilotsua, egoskorra eta oso gogorra delako, bera menperatzea haizea kontrolatzea baino zailagoa dela iruditzen zait.

35. Jaun Bedeinkatuak esan zuen: Oh Arjuna (Kunti'ren seme), beso indartsuak dituena! Buru geldigaitzari eustea oso gauza zaila da zalantzarik gabe, baina etengabeko praktikarekin eta atxikimendu ezarekin posiblea da.

36. Gogoa grinei emanda daukanarentzat, autoerrealizazioa lan zaila da. Baina burua kontrolpean duena eta modu zuzenen bidez ahalegintzen dena, horrek arrakasta ziurtaturik dauka. Hori da Nire iritzia.

ZER GERTATZEN DA BATEK YOGA PRAKTIKATZEARI UZTEN DIONEAN?

37. Arjuna'k esan zuen: Zein da azkenera arte ekiten ez duen gizon fededunaren patua, zeinak, hasieran autoerrealizazio prozesua hasten duen, baina, bere pentsaera mundutarra dela eta, amore ematen duen gero, eta ez duelarik horrela perfekzioa mistizismoan lortzen?

38. Oh Krishna, beso boteretsuak dituena! Gizon hori, bide izpiritualetik aldendua izanik, ez al da laino desegin bat bezalakoa, inongo esferan lekurik ez duena?

39. Oh Krishna! Hau da nire zalantza eta Zuk zeharo argitzea nahi nuke. Ez dago zalantza hau suntsi dezakeen inor, Zu ezik.

40. Jaun Bedeinkatuak esan zuen: Oh Arjuna! (Pritha'ren seme) Eginkizun izpiritualetara emanda dagoen yogi'ak ez du suntsiketarekin topo egiten ez mundu honetan, ezta mundu izpiritualean ere ez. Ene adiskide! Ongia egiten duena ez da sekula gaizkiak menperatua izaten.

41. Izaki bizidun jainkotiarren planetetan urte pozgarri asko eman eta gero, porrot egin duen yogi'a pertsona bertutetsuz osaturiko familia batean edo eta familia aristokratiko aberats batean jaiotzen da.

42. Edo eta yoga'n arituta dauden eta ziurrenik jakintza handia duten traszendentalista familia baten jaiotzen da. Halako jaiotza bat mundu honetan aurkitzea arraroa da benetan.

43. Oh Arjuna! (Kuru'ren semea) Jaiotza hau lortzean, bere aurreko bizitzaren kontzientzia gogora ekartzen du berriro ere, eta arrakasta lortzeko gehiago ahalegintzen da.

44. Bere aurreko bizitzako kontzientzia jainkotiarrari esker, bere burua yoga'ren hastapenetara erakarrita sentitzen du automatikoki, baita haiek bilatu gabe ere. Jakintsu  ikerlari honek, yoga'ren bidez ahaleginduz, idazteunen hastapen erritualen gainetik dago beti.

45. Eta yogi'a are gehiago aurreratzen zintzoki ahalegintzen denean, bere kutsadura guztiak garbituz, azkenean, jaiotza askoren ondoren, helburu nagusia lortzen du.

46. Yogi'a aszeta, enpirikoa eta langile fruitibua baino goi-mailakoagoa da. Beraz, oh Arjuna!, izan zaitez yogi baldintza guztietan.

YOGI GUZTIETATIK NAGUSIENA

47. Eta yogi guztietatik, fede handiz Nire baitan babesten dena, eta etengabeko zerbitzu maitagarriarekin gurtzen nauena, Nirekin lotura estuena duena da eta guztietatik nagusiena da.

Meditazioa: Jaungoikoari eskainitako maitasun zerbitzuaren yoga prozesu izpiritualik hoberena dela frogatzen du bertso honek. Krishna'k yoga sistema asko azaltzen du, baina guztietatik hoberena bhakti yoga da. Beste yoga mota batzuen bidez perfekzio izpirituala lortu badaiteke ere, bhakti'ra heldu behar dute mundu izpiritualera sartu ahal izateko.

ZAZPIGARREN KAPITULOA

ABSOLUTUAREN JAKINTZA
bahunam janmanam ante

jñanavan mam prapadyate

vasudevah sarvam iti

sa mahatma su-durlabhah

(Bhagavad Gita 7.19)

Jaiotza eta heriotza asko eta gero, benetan dakiena duena Nigana errenditzen da. Berak zergati guztien eta existitzen den guztiaren zergatia bezala ezagutzen nau. Halako arima handia ez da errez aurkitzen.

ENTZUN EZAZU DENA NIGANDIK ETA OSOKI EZAGUT NAZAZU

1. Orain entzun ezazu, oh Arjuna! (Pritha'ren seme) nola Niganako erabateko kontzientziarekin praktikatzean yoga, burua Nigan ezarrita, oso-osorik ezagutu ahal izango nauzun, zalantzarik gabe. 

Meditazioa: Kapitulo honetan Krishna'ren kontzientziaren izaera oso-osorik azaltzen da. Krishna oparotasunez beteta dago, eta hemen oparotasun horiek manifestatzen dituen modua deskribatzen da. 

2. Orain materiari zein izpirituari buruzko jakintza hau osorik azalduko dizut, eta behin ulertuta ez da ulertzeko gehiagorik izango.

Meditazioa: Inork ezin du Jaungoikoa berez den bezala ezagutu zentzu material motelen bidez. Baina opatzen zaion zerbitzu debozionalari esker, Bera oso era naturalean errebelatzen da. Errebelazio hau Bere bihozberatasunaren bidez izan dezakegu. 

3. Milaka gizonetatik batek perfekzioa lortuko du agian; eta perfekzioa lortu dutenetatik batek, nekez ezagutzen nau Ni.

NATURA MATERIALA JAUNGOIKOAREN ENERGIA BAT DA BAITA ERE

4. Lurra, ura, sua, airea, eterra, burua, inteligentzia eta ego faltsua, zortzi osagai hauek oro har Nire energia material bereziak osatzen dituzte.

Meditazioa: Gure gorputza lau gorputzen manifestazioa da: Gorputz arrunta lurra, sua, ura, airea eta eterrak osatzen dute. Gorputz mentala gure buruaz osatuta dago. Gorputz intelektuala inteligentziaz eta ego faltsuaz osatzen da. Gorputz mentalak eta intelektualak gorputz zotil edo astrala osatzen dute, hau da, gorputz sotila edo astralaren osagaiak burua, inteligentzia eta ego faltsua dira. Gorputz arrunta hiltzen denean, gorputz arrunt berri batera transmigratzen duena gorputz sotila da. Hurrengo bertsoan laugarren gorputzaren existentzia aurkezten da, hain zuzen ere, gorputz izpirituala edo arima. Autoerrealizazioaren perfekzioa gorputz arruntaren eta sotilaren eraginatik askatzea da.

IZAKI BIZIDUNAK JAUNGOIKOAREN GOI-MAILAKO ENERGIAREN PARTE DIRA

5. Behe-mailako naturaz gain, oh Arjuna, beso indartsuak dituena!, Nire goi-mailako energia bat dago. Izaki bizidunak honen parte dira, eta behe-mailako natura materiala ustiatzen dute 

6. Jakin ere jakin behar duzu, Ni naizela mundu honetan materiala den ororen zein izpirituala den guztiaren jatorria eta disoluzioa.

KRISHNA'K BERE BURUAZ HITZEGITEN DU

7. Oh aberastasunen konkistatzailea (Arjuna)! Ez dago Ni baino egia nagusiagorik. Gauza guztiek Nire barnean hartzen dute atseden, harian sartuta dauden perlen gisa.

8. Oh Kunti'en seme (Arjuna)! Ni naiz uraren zaporea, eguzki-argia eta ilargi-argia, mantra vedico'etako om silaba, eterrean soinua eta gizakiaren trebetasuna.

9. Ni naiz lurraren jatorrizko usain gozoa eta suaren beroa naiz. Ni naiz bizirik dagoen guztiaren bizia eta aszeta guztien penitentzia.

10. Oh Arjuna! (Pritha'ren seme). Jakin ezazu Ni naizela existentzia guztiaren jatorrizko hazia, adimentsuen adimena eta gizaki boteretsu guztien boterea.

Meditazioa: Eboluzionistek gizakia tximinotik datorrela espekulatzen dute, baina hemen Krishna'k espezie guztien jatorrizko hazia dela baieztatzen du. 

11. Ni naiz indartsuen indarra, grinaz eta desiraz gabetua. Ni naiz erlijio hastapenen kontrakoa ez den sexu harremana, Oh Arjuna! (Bharata'rren jauna).

Meditazioa: Srila Prabhupada'k irakasten digunez, gizon boteretsuaren indarra ahulak babesteko erabili behar da, eta ez erasorako. Era berdinean, erlijio hastapenei (dharma) jarraituz, sexu harremanak seme-alaba onak ugaltzeko izan behar dira, eta ez beste ezertarako.

12. Edozein modalitatepean (ontasuna, grina eta ezjakintza) dauden izate guztiak Nire energiaren bidez manifestatzen dira. Zentzu jakin batean, Ni dena naiz, baina aldi berean independientea. Ni ez nago natura materialaren modalitateen eraginpean.

MUNDU GUZTIA NATURAREN MODALITATEENGATIK LILURATUTA DAGO

13. Hiru modalitateengatik (ontasuna, grina eta ezjakintza) liluratuta, mundu osoak ezikusiarena egiten dit. Ni modalitateen gainetik nago eta agortezina naiz.

14. Naturaren hiru modalitateetan datzan Nire energia jainkotiar hau, oso zaila da gainditzea. Baina Nigan errenditu direnak oso erraz zeharka dezakete.

JAUNGOIKOARENGANA HURBILTZEN DIREN LAU PERTSONA MOTA DAUDE 

15. Arruntki ergelak diren gaizkileak, gizadiaren behe-mailakoenak, zeinei ilusioak jakintza ostu dien eta deabruen izaera jainkogabean parte hartzen duten haiek ez dira Nigan errenditzen.

Meditazioa: Errenditzen direnak bakarrik gaindi ditzakete izaera materialaren lege zorrotzak. Orduan, nolatan filosofo ongi heziak, zientzilariak, negozio gizonak, administratzaileak, aitzindariak, e.a. ez dira Jaungoikoaren borondatera errenditzen? Zergatik ez dute bide erraz hori hartzen? Gita'k oso argi eta garbi erantzuten du galdera hau. 

Benetan ikasiak diren gizartearen aitzindariak, Brahma, Siva, lau Kumara'k, Svayambhuva Manu, Vyasadeva, Devala, Asita, Janaka, Prahlada, Bali eta geroago Madhvacarya, Ramanujacarya, Nimbarka, Visnusvami, Sri Caitanya eta beste asko bezala -filosofoak, politikoak, hezitzaileak eta zientzilari fededunak-, Pertsona Nagusiaren oinetara errenditu dira. Baina benetan zientzilariak ez direnek, ez filosofoak, ez hezitzaileak, ez administratzaileak, e.a., ez dute Jaun Nagusiaren bidea onartzen. Beren egitamu mundutarrak taxutzen dituzte eta, ondorioz, arazo materialak are gehiago nahasten dituzte oraindik hauek konpontzeko beren alferreko saialdiekin. Energia materiala hain da boteretsua, ezen beren egitamuak erresistitu eta beren jakintza nahas dezakeela.

16. Oh Arjuna! (Bharat'en artean hoberena) Lau motatako gizon jainkotiarrek eskaintzen didate zerbitzu debozionala: nahigabetsua, aberastasuna nahi duena, azterkorra eta Absolutuari buruz jakintza bilatzen duena.

Meditazioa: Srila Prabhupada'k azaltzen duenez, gaizkileek ez bezala, lau pertsona mota hauek erlijioaren arau-hastapenei jarraitzen dietenak dira, eta sukritinah deritze, hau da, idazteunen, moralaren eta giza-legeen arauak eta arautzeak betetzen dituztenak eta Jaun Nagusia gehiago edo gutxiago zerbitzatzera emanak daudenak. Pertsona hauek baldintza ezberdinen pean hurbiltzen dira Jaungoikoarengana zerbitzu debozionala eskaintzeko. Trukean helburu edo desira baten aseketa nahi dutenez, ordea, hauek ez dira deboto aratzak. Zerbitzu debozional aratzak ez du inolako irabazi-asmorik ezagutzen.

Bhakti-rasamrita-sindhu deritzan idazteunak dioenez: Etengabeko maitasunezko zerbitzu debozionala era faboragarrian eskaini behar zaio Jaun Nagusiari, irabazi edo etekin materialen asmoz eginiko lanik edo espekulazio filosofikorik gabe erabat. Honi debozio garbia deritzo.

Lau pertsona mota hauek Jaun Nagusiarengana hurbiltzen direnean zerbitzu debozionala eskaintzeko, eta deboto aratz batekin elkartuz zeharo aratzen dutenean beren burua, haiek ere deboto aratzak izatera iristen dira.

17. Jakintza osoa duen jakintsua, eta zerbitzu debozionalaren bidez Niri lotu dena, hauetatik hoberena da. Berak asko maite nau Ni, eta Nik asko maite dut bera.

18. Deboto guzti hauek arima eskuzabalak dira, zalantzarik gabe; baina Niri buruzko jakintzan ezarrita dagoena, egiaz Nire barnean bizi dela konsideratzen dut. Nire zerbitzuan diharduela, berak Ni lortzen nau.

19. Jaiotza eta heriotza asko eta gero, benetan dakiena Nigana errenditzen da. Berak zergati guztien eta existitzen den guztiaren zergatia bezala ezagutzen nau. Halako arima handia oso zaila da aurkitzea.

Meditazioa: Hobe da irakasbide hauek behingoan onartzea, izan ere, jaiotza askoren buruan ondorio berberara iritsiko bait gara dena den.

ERDIJAINKOEN GURTZA

20. Desira materialengatik burua bihurrituta daukatenak erdijainkoengan errenditzen dira, eta adorazio arau eta arautze bereziak betetzen dituzte, beren izaerari jarraituz.

21. Paramatma (Superarima) itxurapean, nornahiren bihotzean nago Ni. Norbaitek erdijainkoak gurtzea desiratu bezain laster, Nik bere fedea sendotzen dut erdijainko jakin baten gurtzari osorik eman dadin.

22. Fede horrekin dohaturik, berak erdijainko jakin baten mesedeak otoi eskatu eta bere desirak lortzen ditu. Baina onura horiek Nik beste inork ez ditu benetan ematen.

23. Inteligentzia gutxiko pertsonek erdijainkoak gurtzen dituzte, eta beren fruituak mugatuak eta iragankorrak dira. Erdijainkoak adoratzen dutenak erdijainkoen planetetara doaz, baina azkenean, Nire debotoek Nire planeta nagusia lortzen dute.

IZAKI NAGUSIAREN GURTZA

24. Inteligentziarik ez duten gizonek, ezagutzen ez nautenek, itxura eta pertsonalitate hau nire gain hartu ditudala pentsatzen dute. Beren jakintza urria dela eta, ez dakite ezer ez Nire izaera nagusiaz, zeina aldaezina eta goi-mailakoa den.

Meditazioa: Gizon batek egin dezakeen ergelkeriarik handiena Jaun Nagusiaren existentzia ezeztatzea da, eta errebelatutako idazteunetan aurkezten den bezala ez onartzea. Gogoa galduta duen halako pertsonak dirua, ospea eta sexua gozatzea bere existentziaren azken helburua direla uste du. Egoera txit ezjakin horretan, ez du ulertzen zoriontasuna Jaungoikoarengandik aparte lortzeko bere ahaleginak porrotera kondenaturik daudela, dela bere bizitzan zehar, dela bere herio-orduan.

25. Inteligentziarik gabeko ergelei ez natzaie sekula agertzen. Haientzat, Nire mugagabeko energia sortzailearekin (yogamaya) estalita nago. Honela lilurakeriapean dagoen munduak ez nau ezagutzen, Ni jaiogabea eta agortezina naizela.

26. Oh Arjuna! Jaungoikoaren Nortasun Nagusia naizenetik, iraganean gertatu dena, orainaldian gertatzen ari dena eta gertatu behar dena dakit. Nik izaki bizidun guztiak ezagutzen ditut ere, baina inork ez nau Ni ezagutzen.

Meditazioa: Krishna'k argi eta garbi uzten du behien eta berriro Bera eta izaki bizidun arrunten arteko diferentzia. 

27. Oh Bharata'ren ondorengoa! (Arjuna) Oh etsaien konkistatzilea! Izaki bizidun guztiak ilusioan jaiotzen dira, desiraren eta gorrotoaren ilusiozko bitasunak zanpatuta.

Meditazioa: Ez da egia haurrak garbi eta errugabe jaiotzen direla. Aurreko bizitzetako desira eta eginkizunengatik baldintzatuta, gorputz jakinetan jaio behar dute.

28. Aurreko bizitzetan eta oraingokoan Jaungoikoa betiere gogoan jokatu dutenek, beren ekintza gaiztoak errotik atereak izan eta ilusiozko bitasunatik aske diren horiek, ausartziarekin aritzen dira Nire zerbitzuan.

Meditazioa: Zerbitzu debozionala ulertu ezean, oso zaila da bizitza izpiritualarekiko erakarpena garatzea. Hau sukriti deitzen da, edo aurreko bizitzetako ekintza izpiritualen emaitzen pilaketa. 

29. Zahartzarotik eta heriotzatik askatu nahi diren pertsona jakintsuak, Niganako zerbitzu debozionalean babesten dira. Haiek Brahman dira benetan, ekintza izpiritual eta fruitibuei buruz dena dakitelako.

30. Jaun Nagusia gisa, edo manifestazio materialalaren printzipio gobernatzaile gisa, ezagutzen nautenek, erdijainko guztiak sostengatzen duena eta sakrifizio guztiak elikatzen dituena bezala ezagutzen nautenek, buru tinkoz ulertu eta ezagutu ahal naute, baita hilzorian ere.

ZORTZIGARREN KAPITULOA

NAGUSIA LORTZEN

yam yam vapi smaran bhavam

tyajaty ante kalevaram

tam tam evaiti kaunteya

sada tad-bhava-bhavitah

(Bhagavad Gita 8.6)

Bere gorputza uzterakoan, batek gogoratzen duen izate-egoera zeinahi dela, egoera hori lortuko du zalantzarik gabe.

ARJUNA'K GALDETZEN DU ETA KRISHNA'K ERANTZUN

1. Arjuna'k galdetu zuen: Oh ene Jauna! Oh Pertsona Nagusia! Zer da Brahman? Zer da egoa? Eta zer dira ekintza fruitibuak? Zer da manifestazio material hau? Zer dira erdijainkoak? Azaldu iezadazu hau, mesedez.

2. Oh Krishna! (Madhusudana) Nola bizi da Sakrifizioen Jaun hau gorputzan, eta zein aldetan? Eta nola ezagutu zaitzakete herio-orduan zerbitzu debozionalera gorputzez eta arimaz emanda dauden haiek?

Meditazioa: Bertso honetan Jaungoikoa gure barnean dagoela eta Bera ezagutu dezakegula adierazten da. Baina ez dugu sekula elkarrekin nahastu behar Krishna'ren Superarima-itxura eta gure arima indibiduala, zeina gu geu garen.

3. Jaun Nagusiak esan zuen: Izaki bizidun traszendental eta suntsiezinari Brahman deitzen zaio eta bere izaera iraunkorrari, arima. Gorputz material hauen garapenarekin lotutako ekintzak karma deitzen dira, hau da, ekintza fruitibuak.

4. Natura fisikoa etengabeki eraldatzen ari den hura bezala ezagutzen da. Unibertsoa Jaungoikoaren itxura kosmikoa da eta gorpuztun izaki guztien bihotzean bizi den Paramatma (Superarima) gisa adierazten den Jaun hori Neu naiz.

GOGORA NAZAZU BETI, BAITA HERIOTZAREN UNEAN ERE

5. Eta heriotzaren unean, Nitaz bakarrik gogoratuz gorputza uzten duen edonork, Nire izaera lortzen du berehala. Honetaz ez dago inongo zalantzarik.

Meditazioa: Krishna'taz meditatzen, irakurtzen edo eta Bere izen santua etengabean abesten badugu, nolatan ahaztu gintezke Berataz heriotzaren unean? Beti ahalegindu behar gara Jaungoikoa eta Beraganako maitasun zerbitzua gure elkarrizketa eta eginkizun guztien erdigunea izatea.

6. Bere gorputza uzterakoan, batek gogoratzen duen izate-egoera zeinahi dela, egoera hori lortuko du zalantzarik gabe.

Meditazioa: Bertso hau berraragiztatzearen existentziaren beste froga garrantzitsu bat da. Honela, hiltzerakoan gure egoera mentala egokia ez bada, zorigaiztoko jaiotza bat euki dezakegula konfirmatzen da hemen. Bizitzan zehar burutzen ditugun ekintzek, heriotzaren unean batek izango duen kontzientzia definitzen dute.

7. Hortaz, Arjuna, Nitaz pentsatu behar duzu beti, eta aldi berean borrokatzeko dagokizun betebeharra burutu. Zure eginkizunak Niri eskainiz eta zure burua eta inteligentzia Nigan ezarriz, zalantzarik gabe lortuko nauzu.

Meditazioa: Srila Prabhupada'k dioenez: irakasbide hau oso garrantzitsua da eginkizun materialetan diharduten gizon guztientzat. Batek ez die bere betebeharrei uko egin behar; aitzitik, hauei ekin behar die eta aldi berean Krishna'rengan pentsatu. Jokabide honek kutsadura materialatik askatuko gaitu.

8. Oh Partha (Arjuna)! Ni etengabean gogoratzeko ahaleginarekin eta bidea hautsi gabe, Jaungoikoaren Nortasun Nagusiarengan meditatzen duenak, ziur asko Ni lortzen nau.

9. Pertsona Nagusiarengan halaxe meditatu behar da: Den-dena dakiena, zaharrena, kontrolatzailea, txikienatik txikiena, guztia matentzen duena bezala; kontzeptu material orotik haraindi dagoena, pentsaezina eta betiere pertsona bat dena bezala. Bera eguzkia bezain argitsu da eta, izpirituala izanik, izaera materialaz haraindi da.

Meditazioa: Pertsona bat dela adierazteko erabiltzen den hitza rupam da. Hitz honek “itxura” esan nahi duen baita ere. Nahiz eta Jaungoikoa energia guztien iturria izan, egiten duen guztiaz pertsona konszientea da beti. Gauzarik txikiena bilakatu eta izaki guztien bihotzean sar daiteke, hala eta guztiz ere, Bera oroahalguztiduna da eta guztia sostengatzen du. Berak planeta guztiak airean flotaka mantentzen ditu. Bera acintya edo ulertezina, aldi berean bat eta ezberdina. Argudio idorrek ezin dute Bera ikutu.

10. Herio-orduan bere bizi-arnasa betartean konzentratzen duena eta Jaun Nagusia erabateko debozioz gogoratzen saiatzen dena, horrek Jaungoikoaren Pertsonalitate Nagusia lortuko du egiaz.

11. Veda idazteunetan jakitun diren, omkara (om silaba) ahozkatzen duten, eta ukapen ordenean jakintsu handiak diren pertsonak, Brahman'era sartzen dira. Perfekzio hori nahi duenak zelibatua praktikatzen du. Orain salbazio prozesu hau azalduko dizut.

12. Yoga eginkizun sentsual guztietatiko desatxekitze egoera da. Zentzuen ate guztiak itxiz, burua bihotzean eta bizi-arnasa buruaren goikaldean jarriz, yoga egoeran ezartzen da bat.

13. Bere burua yoga'ren praktika honetan ezarri ondoren, eta om silaba sakratua, hizki-konbinaziorik nagusia bibratuz, batek Jaun Nagusiarengan pertsatu eta bere gorputza uzten baldin badu, planeta izpiritualetara helduko da benetan.

14. Oh Pritha'ren seme! Zerbitzu debozionalari esker, okertu gabe gogoratzen nauenarentzat Ni oso erraza naiz lortzen.

15. Ni lortu eta gero arima handiak, zeinak yogi emanak diren, ez dira nahigabez betetako mundu iragankor honetara inoiz itzultzen, haiek perfekziorik nagusiena lortu bait dute.

Meditazioa: Srila Prabhupada'k hala dio honi buruz: Perfekziorik nagusiena jadesten duenak, jakina, ez du mundu material eta iragankor honetara itzultzerik nahi, zeina jaiotza, zahartzaroa, gaixotasuna eta heriotza bezalako nahigabez beterik dagoen. Aitzitik, planeta nagusira iristen da. Literatura vedico'aren arabera, planeta hau gure ikusmen materialetik haraindi dago, eta helbururik garaienatzat hartua da. Arima handiek (mahatma) yogi garbiengandiko mezu traszendentalak jasotzen dituzte. Honela irakasbide eta zerbitzu debozionala garatzen dute apurka-apurka.

MUNDU MATERIALA IRAGANKORRA ETA NAHIGABEZ BETEA DA

16. Oh Arjuna! (Kunti'ren seme) Mundu materialeko planeta gorenetik baxueneraino, nahigabeko lekuak dira denak, non jaiotza eta heriotza errepikatuak gertatzen dira. Baina Nire egoitza lortzen duenak sekula ez da berriro jaiotzen.

Meditazioa: Beste planeta material batzuetan ere arazo berberak aurkitzen ditugu: jaiotza, zahartzaroa, gaixotasuna eta heriotza. Yoga praktikaren helburu nagusia egoitza izpirituala lortzea da.

17. Giza kalkuluen arabera, Brahma'ren egun bakar baten iraupena mila arotakoa da guztira. Eta hori da baita ere bere gauaren iraupena.

Meditazioa: Srila Prabhupada'k irakatsi duenez, unibertso materialaren iraupena mugatua da. Kalpa zikloetan manifestatzen da. Kalpa bat Brahma'ren egun bat da eta lau yuga edo aro duten mila zikloz osatzen da: Satya, Treta, Dvapara eta Kali. Satya Yuga birtute, jakintza eta erlijiotasunarengatik bereizten da, ezjakintza eta biziorik ez dagoelarik ia. Aro honek 1.728.000 urte irauten du. Treta Yuga'n bizioa sartzen da, eta 1.269.000 urte irauten du. Dvapara Yuga'n bertutearen eta erlijio hastapenen gainbehera handiagoa dago oraindik, eta bizioak gora egiten du. Bere iraupena 864.000 urtekoa da. Eta azkenik, Kali Yuga'n (azken 5.000 urtetan zehar bizi izan dugun yuga) gatazka, ezjakintza, erlijiogabekeria eta bizioa erruz gehitu dira, benetako bertutea iha desagertzeraino. Aro honek 432.000 urte irauten du, beraz oraindik 428.000 urte geratzen zaizkigu aurretik. Aro hau bukatzean, beste Satya Yuga bati ematen zaio hasiera. 

Lau yuga hauek mila bider errepikaturik Brahma'ren egun bat osatzen dute, eta dagokion gauak denbora berdina irauten du. Brahma halako “ehun urtez” bizi da. Giza kalkuloen arabera, denbora hori 311.040.000.000.000 urte lurtarren baliokidea da. Brahma'ren bizitzak harrigarria eta amaitezina dirudi, baina eternitatearen ikuspegitik begiratuz gero, oinaztargia bezain laburra da.

Ozeano kausalean, agertzen eta desagertzen diren Brahma kontaezinak daude, Atlantikoko burbuilak baitlira. Brahma eta bere kreazioa unibertsoaren parte dira guztiak, eta Krishna Jauna horren gainetik dago.

18. Brahma'ren eguna manifestatzen denean, izaki bizidun guztiak agertzen dira eta Brahma'ren gaua heltzean, ezereztatuak dira denak.

19. Eguna behin eta berriz heltzen da, eta izaki bizidun guztiak aktibatzen dira; eta atzera iluntzean, Oh Partha!, nahitaez disolbatzen dira.

KRISHNA'REN EGOITZA IZPIRITUALA ETA ZORIONTASUNEZ BETEA DA

20. Baina beste natura bat dago, zeina, materia manifestatu edo manifestatugabe honekiko, betierekoa eta izpirituala den. Natura hori goi-mailakoa da eta ez da sekula ezereztatua izaten. Mundu honetako guztia ezereztatua denean, zati horrek bere hartan dirau.

21. Egoitza nagusi honi ez-manifestatua eta hutsezina esaten zaio, eta jomuga nagusia da. Hara heltzean, ez da inoiz itzultzen. Hori da Nire egoitza nagusia.

22. Jaungoikoaren Nortasun Nagusia, guztiak baino handiagoa dena, debozio garbiaren bidez lortu dezakezu. Eta nahiz eta Bera Bere egoitzan egon, Bera oropenetrantea da eta guztia Bere barnean dago.

23. Oh Arjuna! (Bharat'etatik onena) Orain, mundu hau uzteko une ezberdinak azalduko dizkizut, eta haietatik zeinetan itzultzen den bat eta zeinetan ez den itzultzen. 

24. Brahman Nagusia ezagutzen dutenek, suzko jainkoaren eraginpean uzten dute mundu hau, egunargitan, zoriona iragarrita duen une batean, ilargia hazten ari den hamabostaldian [ilgoran], eta eguzkia iparraldetik bidaiatzen dagoen sei hilabetean zehar.

25. Kea denean, gauez, ilargia beherantz doan hamabostaldian [ilbeheran] edo eguzkia hegoaldetik igarotzen den bitartean, mundu hau uzten duen mistikoa, ilargira heltzen da, baina berriro itzultzen da.

26. Idazteun vedico'en arabera, mundu hau uzteko bi modu dago: bata, argitan, eta bestea, iluntasunean. Argitan irtetzen denean, ez da berriro itzultzen; aitzitik, iluntasunean irtetzen denean, itzuli egiten da.

27. Oh Arjuna! Bi bide hauek ezagutzen dituzten debotoak ez dira sekula nahasten. Horregatik, eutsi iezaiozu tinko betiere zure praktikari.

Meditazioa: Srila Prabhupada'k diosku: Hemen Krishna'k mundu materiala uzterakoan arimak har ditzakeen bide ezberdinengatik ez kezkatzeko gomendatzen dio Arjuna'ri. Jaun Nagusiaren deboto zintzo bat ez da mundua uzteko moduaz kezkatu behar, baizik eta bere debozioa sendo finkatzeaz. Jaun Nagusiaren zerbitzuan murgildurik baldin badago bat, Honek Bere egoitzara eramango duela gauza ziurra da.

28. Zerbitzu debozionalaren bidea onartzen duen pertsona ez dago Veda'k ikasiz, sakrifizio latzak eginez, karitatea praktikatuz edo eta eginkizun filosofiko eta fruitibuak burutuz lortzen diren emaitzez gabetuta. Azkenean, pertsona horrek egoitza nagusia lortzen du.

BEDERATZIGARREN KAPITULOA

JAKINTZARIK KONFIDENTZIALENA

raja-vidya raja-guhyam

pavitram idam uttamam

pratyaksavagamam dharmyam

su-sukham kartum avyayam

(Bhagavad Gita 9.2)

Jakintza hau hezkuntzaren erregea da, sekreturik sekretuena. Jakintzarik garbiena da eta goiargitasunaren bidez arimaren oharmen zuzena ematen du. Erlijioaren perfekzioa da. Betierekoa eta alaitasunez praktikatzen da. 

KRISHNA'K JAKINTZARIK KONFIDENTZIALENA AZALTZEN DU ORAIN

1. Jaun Nagusiak esan zuen: Ene Arjuna maitea, inoiz inbidiatzen ez didazunez jakintza hau irakatsiko dizut, zeina sekretupekoena den. Eta bera ezagututakoan izate materialaren nahigabeentzako arindura aurkituko duzu.

2. Jakintza hau hezkuntzaren erregea da, sekreturik sekretuena. Jakintzarik garbiena da eta goiargitasunaren bidez arimaren oharmen zuzena ematen du. Erlijioaren perfekzioa da. Betierekoa eta alaitasunez praktikatzen da. 

3. Zerbitzu debozionalean fidelak ez direnek ezin naute lortu. Oh Arjuna! (etsaileen konkistatzailea), aitzitik, mundu material honetan jaiotzera eta hiltzera itzultzen dira.

GUZTIA DATOR KRISHNA'RENGANDIK, BAINA BERA GUZTIAZ HARAINDI DAGO

4. Ene itxura ez-manifestatuan, Ni, unibertso guzti honen zehar sartzen naiz. Izaki guztiak Nire barnean daude, baina Ni ez nago beraietan.

Meditazioa: Jaungoikoaren itxura ez-manifestatu bat dago. Bera unibertso osoa betetzen duen Bere efulgentzia inpertsonalaren agerkera bat da. Zenbait filosofok ez dute Bhagavad Gita ulertzen, non Krishna'k Bere itxura ez-manifestatua (Brahman) nahiz Bere itxura pertsonal betierekoa azaltzen dituen. Krishna bera bihurtzeko irrikitan daudelarik, itxura inpertsonala bakarra edo nagisiena dela diote inongo autoritaterik gabe.

5. Hala eta guztiz ere, sortuta dagoen guztia ez datza Nire baitan. Hona hemen Nire oparotasun mistikoa! Nahiz eta Izaki bizidun guztiak mantentzen ditudan eta leku guztietan nagoen, halaz ere, Ni kreazioaren iturri bera naiz.

6. Alde guztietatik jotzen duen haize boteretsuak betiere espazio etereoan darraien bezala, jakin ezazue modu berean, izaki guztiak Nire baitan daudela.

KRISHNA MANIFESTAZIO MATERIAL OSOAREN SORTZAILEA, MANTENTZAILEA ETA SUNTZITZAILEA DA

7. Oh Arjuna! (Kunti'ren seme) Milurtekoaren amaieran, manifestazio material osoa Nire izatearen barnean sartzen da eta beste milurteko bat hasterakoan, Nire potentziaren bidez berriro sortzen dut.

8. Natura materialean sartuz, zeina Nire energia den, behin eta berriro sortzen dut orden kosmiko osoa espezie bizidun guztiekin bat. Eta automatikoki, Nire borondatez, izaki bizidun guztiak natura materialaren kontrolpean jartzen dira.

9. Oh Arjuna! (Dhanañjaya) Lan guzti honek ezin nau lotu. Ni hortik kanpo nago beti, neutrala bainintza eserita.

Meditazioa: Jakin behar dugu Jaungoikoak dena egiten duela baina ez dagoela inoiz lanpetuta. Berak Bere potentzien bidez egiten du guztia.

10. Oh Arjuna! (Kunti'ren seme) Natura material hau Nire agindupean dago eta berak izaki higikor eta higiezin guztiak sortzen ditu. Berak aginduta, manifestazio hau behin eta berriro da sortua eta deuseztua.

ERGELEK SOILIK MESPREZATZEN DUTE JAUNGOIKOA

11. Nire itxurarekin natorrenean, zeina giza itxuraren antzekoa den, ergelek mesprezatu egiten naute. Haiek ez dute Nire izaera traszendentala ezagutzen, ezta existitzen den guztiaren gaineko Nire nagusitasun gorena ere ez.

Meditazioa: Arima baldintzatuak salbatzera zuzendutako Bere mezu bihozbera zabaltzeko agertzen da Krishna mundu honetan. Baina arima baldintzatu hauetako batzuk beren kontzeptu explotatzaileei gogor lotuta daude, eta ezin dute ulertu Bhagavad Gita'ko hitz hiltezinek giza arazo guztiei erantzuna damaiela. Haiek gizaki arruntatzat hartzen dute Krishna.

12. Horrela nahastuta daudenak, jainkogabeen eta deabruen iritziek erakarriak dira. Lilurakeriapeko baldintza horretan, beren askapen itxaropenak, irabazi-asmoa duten eginkizunak eta jakintza lantzeko ihardunak zeharo zapuztuak izaten dira.

Meditazioa: Jainkogabeak uste du bizitzak helbururik ez duela eta gauza guztiak ausaz, zoriz edo ustekabean suertatzen direla. Bere bizitzak helbururik ez duela uste izanik ere, gaixotasuna, zahartzaroa eta heriotza bere ardura nagusiak dira.

HAUEK DIRA MAHATMA (ARIMA HANDI) BATEN SINTOMAK 

13. Oh Arjuna! (Pritha'ren seme) Liluratuta ez daudenak, arima handiak, Jaungoikoaren naturaren gerizpean daude. Haiek gorputzez eta arimaz aritzen dira zerbitzu debozionalean, Jaungoikoaren Nortasun Nagusia bezala ezagutzen nautelako, jatorrizkoa eta agortezina.

14. Nire gloriak betiere abesten, erabaki handiarekin ahaleginduz eta Nire aurrean makurtuz, arima handi hauek debozioz gurtzen naute etengabean.

15. Beste batzuek, jakintza lantzen dihardutenek, parekorik ez duena bezala, aniztasunean bereiztu egin dena bezala eta itxura unibertsala bezala gurtzen dute Jaun Nagusia.

KRISHNA'RENGANDIK DATOR DENA

16. Ni errituala, sakrifizioa, asabentzako eskaintza, sendabelarra eta Izen Santuen kantu traszendentala (japa) naiz. Ni gurina, sua eta eskaintza naiz.

17. Ni unibertso honen aita, ama, sostengua eta aitita naiz. Ni garbitzailea eta omkara (om silaba) naiz. Baita Rig, Sama eta Yajur Veda'k ere.

18. Ni helburua, sostengatzailea, jabea, lekukoa, egoitza, aterpea eta adiskiderik maitagarriena naiz. Ni kreazioa eta deuseztapena naiz, gauza guztien oinarria, atseden hartzeko lekua eta hazi iraunkorra.

19. Oh Arjuna! Nik beroa, euria eta lehortea kontrolatzen ditut. Ni hilezintasuna naiz eta heriotza personifikatua ere bai. Existentzia nahiz existentzia-eza Nire baitan daude biak.

20. Veda idazteunak ikasten dituztenek eta zeru goietako planetak bila, soma ura edaten dutenek, indirektoki gurtzen naute. Haiek Indra'ren planetan (Indraloka) jaiotzen dira, non zeru goietako gauza atsegingarriak dauden. 

21. Haien zentzuek zeru goietako atseginak gozatu izan dituztenean, planeta tenporal honetara itzultzen dira berriro. Horrela, Ved'etako hastapenak jarraituz, poztasun iheskor bat lortzen dute bakarrik.

22. Baina, Nire itxura traszendentalean besteratu gabe meditatuz, debozioz gurtzen nautenei, Nik Neuk eramaten diet behar dutena eta daukatena zaintzen.

Meditazioa: Ez dago gauza baliotsuagorik zientzia hau ezagutzea eta besteei laguntzea baino. Krishna'k, irakasbide hauek ulertzen dituzten pertsona argiak beren bihotzetan inspiratzen ditu, zientzia traszendental honen predikariei lagun diezaieten.

23. Gizon batek beste jainko batzuei sakrifizioan eskain diezaiekeen guztia, oh Arjuna! (Kunti'ren seme), Niri bakarrik zuzenduta dago izatez. Baina benetako ulermenik gabe eskaintzen da.

24. Gozatzaile bakarra eta sakrifizioen helburu bakarra Ni naiz. Nire benetako izaera traszendentala ezagutzen ez dutenak erori egiten dira.

25. Erdijainkoak gurtzen dutenak, erdijainkoen artean jaioko dira; mamuak eta izpirituak gurtzen dituztenak, izaki hauen artean jaioko dira; asabak gurtzen dituztenak, asabengana joango dira; eta Ni gurtzen nautenak, Nirekin biziko dira.

JAUNGOIKOARENGANAKO DEBOZIOA HELBURU NAGUSIENA DA

26. Norbaitek debozioz eta maitasunez hosto bat, lore bat, fruta edo eta ura eskaintzen badit, Nik onartuko dut.

Meditazioa: Bertso honen arabera ikus dezakegunez, Krishna'k ez digu inongo biolentziarik eskatzen Bere eskaintzetarako; hosto bat, lore bat, fruta edo eta ura nahikoak dira. Garrantzitsuena, eskaintza maitasunez egitea da. Hirugarren kapituloan baita ere ikusi dugu Jaungoikoari janaria eskaintzen dion pertsonak ondorio txar guztitik askatzen duela bere burua. Horregatik, gure janari landarejalea jan baino lehen, janaria Jaungoikoari edo eta bere ordezkariari (maisu izpiritualari) eskeintzea gomendatzen da. 

27. Oh Arjuna! (Kunti'ren seme) Egiten, jaten, eskaintzen eta oparitzen duzun guztia, baita egiten dituzun laztasun guztiak ere bai, Niri zuzendutako eskaintza gisa burutu behar dituzu.

28. Era honetan, ekintzaren ondorio guztietaz libratuko zara, onak nahiz txarrak izan; eta uko egiteko hastapen honen bidez, ekintzaren gatibutzatik askatuko zara, Niregana etorriz.

Meditazioa: Karma'ren legea bizitzaren eskolako ikasbide nagusia da. Munduko beste idazteun batzuek ere gauza bera baieztatzen dute. "...ereintza nolakoa, uzta halakoa...", edo "...burdinaz hiltzen duena burdinaz hilko da...". Biblia'ko adierazpenak dira. Eta Coran'ek dio: "...ongia egiten baduzu zuretzat da, eta gaizkia egiten baduzu zuretzat da...".

Baina bertso honetan karma'ri buruzko azken ikasgaia aurkitzen dugu. Ekintza onek ondorio material ona dakarkigute ere; baina jaiotza on bat ere gatibutasun material mota bat da. Jaungoikoari eskainitako zerbitzu debozionalak bakarrik aska gaitzake gatibutza materialetik.

29. Nik ez diot inori inbidiarik, ezta inoren alde egiten ere ez. Berdin jokatzen dut guztiekiko. Baina debozioz zerbitzatzen didana Nire adiskidea da, Nire baitan dago eta Ni ere bere adiskidea naiz.

30. Baita norbaitek ekintzarik nardagarrienak burutzen baditu ere, zerbitzu debozionalera gorputz-arimaz emanda baldin badago, santutzat hartu behar zaio, behar bezala kokatuta bait dago.

Meditazioa: Arrazoi bat edo bestea dela, baliteke batek yoga praktikatzeari amore ematea; baina, Krishna'k hemen baieztatu bezala, berriro ere zintzotasun osoz ekiten badio prozesuari, orduan santutzat ikusi behar zaio atzera.

31. Aurki bertutetsu bihurtzen da bera, eta bake iraunkorra lortzen du. Oh Arjuna! (Kunti'ren seme) Ausardiaz esan ezazu Nire debotoak ez duela sekula huts egiten.

Meditazioa: Krishna'k egiten duen guztia perfektua da. Debotoak beti pentsatu behar du: “Gaizkia gertatzen bazait, nire karma txarraren froga txikitxo bat besterik ez da, horrela autoerrealizazioa bilatzen zintzoagoa bihur nadin”. Eta gertatzen den on guztia Krishna'ri esker da. Apalak eta pazienteak izan behar dugu beti. Krishna'k ez ditu bere debotoak sekula ahazten.

32. Oh Arjuna! (Pritha'ren seme) Nire baitan babesten direnak, nahiz eta behe-mailako jaiotza euki -emakumeak, vaisyak (merkatariak) nahiz sudrak (langileak) ere-, helburu nagusira hurbil daitezke.

Meditazioa: Ved'ek diotenez, gaur egungo burdi-aro honetan, kali-yuga'n, guztiok jaiotzen gara sudra edo langile ezaugarriekin. Beraz, batek ez du beste inor diskriminatu behar bere jaiotza dela eta. Hala ere, klaserik gabeko gizarte bat, gizon askok gaur egun nahiko luketen bezala, gauza irreala da, gizonak beren ezaugarriengatik -direla mentalak, fisikoak edo eta intelektualak- bereizten direlako. 

Sri Caitanya Mahaprabhu berdintasun izpiritualaren alternatiba eman zuen iraultzaile izpiritual bakarra da. Berak erakutsi zuen, eta Krishna'k ere gauza bera azaltzen du Bhagavad Gita'n, gizonak eta emakumeak, beltzak eta zuriak, aberatsak eta behartsuak, landareak eta animaliak, guztiok garela berdinak; gorputz materialetan sartuta dauden arima hilezkorrak garelako. Bhagavad Gita'ko filosofia hau ulertzen denean eta Krishna'renganako maitasuna garatzean, berdintasun hau errespetatzen da.

Sri Caitanya Mahaprabhu'k, Hare Krishna maha mantra'ren meditazio nagusia guztioi emanez (hare krishna hare krishna krishna krishna hare hare, hare rama hare rama rama rama hare hare), gure anai-arrebenganako maitasun hau erakutsi zigun. Bere debotoak landarejale zorrotzak dira, ama-naturaren kutsaduraren eta gizonen esplotazio materialistaren aurkakoak, haur errugabeen ilaur edo abortoaren, eta anai-arreba ororen garapen izpirituala eragozten duen guztiaren aurkakoak ere bai. Horrela erakusten da benetako maitasuna, eta giza historian berdintasunera eta justiziara heltzeko inoiz eskaini den alternatiba bakarra da. Indibidualki behintzat adibide on bat izan behar dugu, eta agian noizbait gizon eta emakume andana beren berekoikeriaz askatuko da.

33. Zeinen handiak diren orduan brahmana'k, bertutetsuak, debotoak eta errege santuak, zorigaiztoko mundu iragankor honetan Niganako zerbitzu maitagarrian ari direla!

KRISHNA'K DIO:

BETE EZAZU ZURE BURUA NIGAN PENTSATUZ BETI 

34. Bete ezazu zure burua Nigan pentsatuz beti eta bihur zaitez Nire deboto; eskain iezazkidazu gurrak eta adora nazazu. Nigan erabat murgildurik, Nigana etorriko zara benetan.

Meditazioa: Hemen Krishna'k, Beragana heltzeko lau puntuko egitamu bat eskaintzen du. Bhakti yoga'ren prozesua oso erraza da, baina erabaki sendoa eskatzen du batengandik. Krishna'k argi asko uzten du gurtze eta meditatze guztiaren helburua Bera, Pertsona Nagusia dela. Bhagavad Gita'ren komentario edo irakurketa inpertsonalistek ez dakite zer egin bertso honekin. Beraganako zerbitzu eta ikasbide izpiritualaren bitartez, deboto serioek maitasun aratza eta benetako debozioa garatzen ematen dute beren denbora baliotsua, eguneko hogeitalau orduak. 

HAMARGARREN KAPITULOA

ABSOLUTUAREN OPAROTASUNA

aham sarvasya prabhavo

mattah sarvam pravartate

iti matva bhajante mam

budha bhava-samanvitah

(Bhagavad Gita 10.8)

Mundu material eta izpiritual guztien iturria naiz Ni. Dena dario Nigandik. Hau ongi dakiten jakintsuek Niganako zerbitzu debozionalean dihardute eta bere bihotz osoarekin gurtzen naute.

JAUNGOIKOA TRASZENDENTZIARIK NAGUSIA DA

1. Jaun Nagusiak esan zuen: Oh Arjuna, Ene adiskide maitea! Entzun ezazu berriro Nire hitz nagusia, zure mesederako emango dudana eta zorion handia emango dizuna.

Meditazioa: Srila Prabhupada'k irakatsi zuen: zenbat eta Jaungoikoari buruz gehiago entzun, orduan eta ezarriago egongo gara Beraganako zerbitzu debozionalean.

2. Ez erdijainko-multzoek, ez jakintsu handiek, ez dute Nire jatorria ezagutzen; era guztietan Ni erdijainko eta jakintsuen iturria bait naiz.

3. Jaiogabekoa bezala ezagutzen nauena, jatorrigabekoa bezala eta planeta guztien Jauna bezala ezagutzen nauena, zalantza guztietatik libre dago eta bekatu guztietatik askatzen da, guztiok heriotza jasan behar dugun mundu honetan.

4-5. Inteligentzia, jakintza, zalantza eta lilurakeriatik askatzea, barkamena, egitasuna, autokontrola eta barne-lasaitasuna, gozamena eta nahigabea, jaiotza, heriotza, beldurra eta beldurrik eza, ez-biolentzia, oreka, gogobetetasuna, laztasuna, karitatea, ospe ona eta txarra, Nik bakarrik ditut sortzen.

6. Bai zazpi jakintsu handiek, bai haien aurretiko lau jakintsu handiek ere, eta Manu'ak (gizadiaren aitalehenak), Nire burutik jaio ziren denak. Eta planeta hauetako izaki guztiak beraiengandik datoz.

7. Nire gloria eta botereak egiaz ezagutzen dituena zerbitzu debozional garbira ematen da, honetaz ez dago zalantzarik.

GITA LABURBILTZEN DUTEN LAU BERTSOAK

8. Mundu material eta izpiritual guztien iturria naiz Ni. Dena dario Nigandik. Hau ongi dakiten jakintsuek Niganako zerbitzu debozionalean dihardute eta bere bihotz osoarekin gurtzen naute.

9. Nire deboto garbien pentsamenduek Nire baitan hartzen dute atseden; beren bizitzak Nigana errendituta daude eta gogobetetze eta zorion handia lortzen dute elkarren artean goiargituz eta Nitaz solasten.

Meditazioa: Srila Prabhupada'k ondorengoa esan zuen honi buruz: Bertso honetan beren ezaugarriak aipatzen diren deboto garbiak, gorputzez eta arimaz engaiatzen dira Jaunaren zerbitzu debozional maitagarrira. Beren buruak ezin dira Krishna'ren lotozko oinetatik aldendu. Beren hizpideak gai izpiritualei buruzkoak dira soilik. Bertso honetan deboto garbien sintomak zehatz-mehatz azaltzen dira. Jaun Nagusiaren debotoek Bere denborapasak goresten ematen dituzte egunaren hogeitalau orduak. Beren bihotz eta arimak Krishna'ren baitan murgilduta daude erabat, eta asko gozatzen dute besteei Krishna'ri buruz hitzeginez.

Zerbitzu debozionalaren atariko mailan, haiek zerbitzuaren poztasun traszendentala gozatzen dute berez, eta mailarik helduenean Jaungoikoarenganako maitasunean ezartzen dira benetan. Maila traszendental hori behin jadetsi dutela, Jaunak Bere egoitzan agertzen duen perfekzio nagusia dasta dezakete. Zerbitzu debozional traszendentala, izaki bizidun baten bihotzean hazi bat ereitearekin konparatzen du Caitanya Jaunak.

Izaki bizidun kontaezinak daude unibertsoko planetetatik bidaiatzen, eta guzti haien artean, bakan batzuk dira deboto aratz bat ezagutzeko, eta berarengandik zerbitzu debozionalaren ulermena jaso ahal izateko adina zori daukatenak. Zerbitzu debozional hau hazi bat bezalakoxea da erabat, eta izaki bizidun baten bihotzean ereiten bada, eta honek Hare Krihsna maha mantra entzuten eta abesten badarrai, hazi honek fruitu emango du, zuhaitz baten haziak, erregularki ureztatuz gero, fruitu ematen duen legez. Zerbitzu debozionalaren landareak poliki-poliki hazten darrai, harik eta unibertso materialaren estalkia zeharkatu eta zeru izpiritualeko brahmajyoti deritzan distiran sartzen den arte.

Han, landare honek gehiago hazten du oraindik, planetarik nagusiena jadesten duen arte. Planeta hau Goloka Vrindavana deitzen da, eta Krishna'ren planeta nagusia da. Azkenik, landarea Krishna'ren lotozko oinen gerizpean babesten da, eta han atseden hartzen du. Apurka-apurka, landare batek fruituak eta loreak damazkien moduan, zerbitzu debozionalaren landare honek fruituak damazki baita ere, eta ureztatze prozesuak kantatuz eta entzunez jarraitzen du.

Zerbitzu debozionalaren landare hau oso-osoki deskribatzen da Caitanya Caritamrta liburuan. Han azaltzen denez, landare osoa Jaun Nagusiren lotozko oinen gerizpean babasten denean, Jaungoikoarenganako maitasunean horditzen da bat. Orduan, batek ezin du ezta une batez ere Jaun Nagusiarekin kontaktuan egon gabe bizi, arrain bati urik gabe bizitzea ezinezkoa zaion bezala. Jaungoikoarekiko harreman egoera hortan, debotoak ezaugarri traszendentalak lortzen ditu egiaz. 

10. Etengabeki Nire zerbitzura emanda daudenei eta maitasun extatikoz gurtzen nautenei, Nigana etortzeko inteligentzia ematen diet.

11. Beraietaz errukiturik, beren bihotzetan bizi naizelarik, Nik jakintzaren lanpara disdiratsuarekin ezjakintzatik jaiotako iluntasuna suntsitzen dut.

Meditazioa: Srila Prabhupada'k hau azaldu zuen: Jaungoikoaren laguntzarik gabe ezin dugu ezer ez ulertu. Eta nahiz eta hezkuntza nahikorik ez euki, edo eta hastapen Vedico'ak ez jakin, zerbitzu debozionalera ematen bagara jakintza osoa lortuko dugu.

KRISHNA MANIFESTAZIO GUZTIEN ESENTZIA DA

12-13. Arjuna'k esan zuen: Zu zara Brahman Nagusia, azken helburua, egoitza nagusia eta garbitzale nagusia, Egia Absolutua eta betiereko pertsona jainkotiarra. Lehen Jainkoa zara Zu, traszendentala eta jatorrizkoa, Edertasun omnipenetrantea eta jaiogabea. Narada, Asita, Devala eta Vyasa bezalako jakintsu handi guztiek hau aldarrikatzen dute Zutaz, eta orain Zuk Zeuk aitortzen didazu. 

14. Oh Krishna! Esan didazun guztia Egiatzat onartzen dut. Oh Jauna! Ez erdijainkoek ez deabruek ez dute Zure Nortasuna ezagutzen. 

15. Oh nortasun guztietatik nagusiena! Zuk zeuk bakarrik ezagutzen duzu zure Burua Zeure potentzien bidez. Oh guztiaren jatorria, izaki guztien Jauna, jainkoen Jaungoikoa! Oh Pertsona Nagusia, Unibertsoaren Jauna!

Meditazioa: Azken lau bertsoetan Arjuna'k Krishna'ren maila nagusia konfirmatzen du eta, ondorioz, Bere irakasbidearena Bhagavad Gita'n. Arjuna Krishna goratzen ari da; horregatik, bere errealizazio berbera konfirmatzen zuten maisuak aipatzen ditu. Argibide hiltezin hauek maisu izpiritual sinesgarri baten gidapean praktikatzen dituen edonork, zientzia honen esentzia sakon eta argigarria aurkituko du, eta bere beharrizan izpirituala asebeteta izango da.

16. Mezedez hitzegin iezadazu xeheki Zure botere jainkotiarrei buruz, zeinekin mundu guzti hauek barrentzen dituzun eta haietan bizi zaren.

Meditazioa: Srila Pabhupada'k hau esan zuen honi buruz: Bertso honetan, badirudi Arjuna'k Jaun Nagusiaren, Krishna'ren, ulermena duela dagoeneko. Krishna'ren dohainaz, Arjuna'k esperientzia pertsonala, inteligentzia, ezagutza eta faktore hauen bidez pertsona batek izan lezakeen beste edozein gauza dauzka, eta Jaungoikoaren Nortasun Nagusia bezala ezagutu du Krishna. Berak, Arjuna'k, ez du inolako zalantzarik honi buruz; baina, hala eta guztiz ere, Bere izaera orohedatzailea azaltzeko eskatzen dio Krishna'ri. Eskaera hau etorkizuneko jendeari, bereziki inpertsonalistei, begira eginda dago, hauek uler dezaten zein modutan existitzen den Bera Bere itxura orohedatzailean, eta Bere energia ezberdinei esker. Beraz, batek jakinaren gainean egon behar du, Arjuna'k jende arruntaren mesederako eskatzen duela hau.

17. Oh Mistiko Nagusia! Nola meditatu behar dut Zugan? Zein itxura desberdinpean begiratu beharko zaizu? Oh Jaun Bedeinkatua!

18. Konta iezadazu berriro xehetasunez, oh Janardana! (Krishna), Zure potentzia boteretsuetaz eta glorietaz, anbrosia bezalakoak diren zure hitzez ez naizelako sekula aspertzen. 

19. Jaun Bedeinkatuak esan zuen: Bai. Nire manifestazio distiratsuei buruz hitzegingo dizut, baina nabarmenenak direnetaz soilik. Oh Arjuna!, Nire oparotasuna mugagabea da eta.

20.Oh Arjuna! (Gudakesa) Kriatura guztien bihotzetan finkatuta dagoena naiz Ni. Izaki guztien hasiera, erdikoa eta bukaera naiz.

21. Adityetatik, Visnu naiz; argietatik, eguzki distiratsua; Ni naiz Marici, Maruts'tarretakoa, eta izarren artean, ilargia naiz.

22. Veda idazteunetatik Sama Veda naiz; erdijainkoentatik, Indra, zentzuetatik, burua, eta izaki bizidunetan, indar biziduna naiz.

23. Rudra guztietatik, Siva Jauna naiz Ni; Yaksa eta Raksas'etatik, aberastasunaren Jauna (Kuvera); Vasu'etatik, sua (Agni); eta mendietatik Meru'a naiz.

24. Oh Arjuna! Apaizetatik nor, eta nagusiena bezala ezagut nazazu, debozioaren Jauna den Brihaspati. Generaletatik nor, eta Skanda naiz ni, gudaren Jauna; eta ur hedaduretatik, Ni ozeanoa naiz.

25. Jakintsu handienetatik, Ni naiz Bhrgu eta bibrazioetatik, om traszendentala. Sakrifizioetatik, Izen Santuen kantua (japa) naiz, eta gauza geldietatik, Himalaya mendiak.

Meditazioa: Sakrifizio guztietatik, Izen Santuen kantua, Hare Krishna maha mantraren kantua hain zuzen ere, aro honetarako bereziki gomendatuta dago. Mantra hau abesteko prozesuari japa deritza, eta 108 bolatxodun arrosario (japa-mala) baten laguntzaz egiten da. Bhakta yogi batek sarbidea edo iniziazio bidea hartzeko momentuan, japa-mala jasotzen du bere maisuarengandik, eta bere botuak egiten ditu. Dizipuluak barazkijalea, biziorik gabea eta aurrerapen izpiritualean biziki interesatua izan behar du.

26. Zuhaitz guztietatik, bikondo sakratua naiz Ni; eta erdijainkoen arteko jakintsuetatik, Narada. Jainkoen kantarietatik (gandharva'k), Citraratha naiz, eta izate perfektuetatik, Kapila jakintsua naiz.

27. Zaldietatik, Uccaihsrava bezala ezagut nazazu, zeina ozeanotik irten zen  hilezkortasunaren elixirretik jaio eta gero. Erregeren elefanteetatik, Airavata naiz, eta gizonen artean, Ni erregea naiz.

28. Armetatik, tximista naiz Ni; eta behien artean, surabhi naiz, esne asko ematen duena. Ugaltzaileetatik, Ni naiz Kandarpa, maitasunaren jainkoa; eta sugeetatik, Vasuki, nagusiena.

29. Zeru goietako Naga sugeetatik, Ananta naiz, eta uretako jainko-jainkosetatik, Varuna. Asaba zenduetatik, Aryama naiz; eta lege-banatzaileetatik, Yama, heriotzaren Jauna. 

30. Daitya demonioetatik, Prahlada debotoa nauzu; menperatzaileetatik, Ni naiz denbora. Piztien artean, lehoia naiz; eta hegaztien artean, Garuda, Visnu'ren garraiatzaile lumaduna.

31. Garbitzaileetatik haizea naiz; armen erabiltzaileetatik, Ni Rama naiz; arrainetatik, marrazoa, eta jariotzen diren ibaietatik, Ganges'a naiz.

32. Kreazio guztietan, Ni naiz hasiera eta amaiera, eta baita erdikoa ere. Oh Arjuna! Zientzia guztietatik, arimaren zientzia izpirituala naiz Ni; eta logikoen artean, ondoriozko egia naiz.

33. Hizkietatik, A hizkia naiz; eta konposatuetatik Ni hitz duala. Denbora amaitezina naiz ere. Eta kreatzaileetatik, Ni Brahma naiz, bere aurpegi anitzek alde guztietarantz begiratzen dutelarik.

34. Ni naiz dena irensten duen heriotza, eta existitu behar duten gauza guztien sortzailea. Emakumezkoen artean, Ni naiz ospea, zori ona, hitza, oroimena, inteligentzia, fideltasuna eta pazientzia.

35. Sama Veda'ko Himnoetatik, Ni naiz Brhat Sama, Indra Jaunari abesten zaiona; eta poesiatik, brahman'ek egunero abestutako Gayatri bertsoa naiz. Hilabeteetatik, Azaroa eta Abendua naiz; eta urtaroetatik, udaberri loretsua.

36. Iruzurretatik, zorizko jokoa naiz ere; eta naroaren narotasuna. Ni naiz garaipena, abentura eta indartsuen indarra.

37. Vrisni'ren ondorengoetatik, Vasudeva naiz Ni; eta Pandava'tarretatik, Arjuna naiz. Jakintsuetatik, Ni Vyasa naiz; eta pentsalari handien artean, Usana.

38. Zigorren artean, Ni zigor-makila naiz; eta garaipena bilatzen dutenen moraltasuna. Ni naiz gauza sekretuen isiltasuna, eta jakintsuen jakintza.

39. Are gehiago, oh Arjuna! Izate guztien hazi sortzailea naiz Ni. Ez dago izakirik, higikorra nahiz higiezina, Ni gabe existi dezakeena.

40. Oh etsaien konkistatzaile boteretsua! Nire manifestazio jainkotiarrek ez dute bukaerarik. Nik esan dizudana Nire oparotasun mugagabearen hatz bat besterik ez da.

41. Jakin ezazue Kreazio eder, loriatsu eta boteretsu guztiak Nire distiraren txinpart bakar batetik sortzen direla.

42. Baina jakintza zehatz guzti hau gora-behera, xehetasunetan sartzeko zer beharra ote dago? Nire zati bakar batekin unibertso guzti hau sartu eta sostengatzen dut.

Meditazioa: Batek kreazioaren elementu materialak ikas ditzake, baina horrela ez du sekula sortzailea ezagutuko. Krishna'k argibide eta analogia ugari ematen du, baina, hemen azpimarratzen denez, Bera (Krishna) ulertezina, mugagabea eta sekulakoa dela. 

HAMAIKAGARREN KAPITULOA

ITXURA UNIBERTSALA

dyava-prthivyor idam antaram hi

vyaptam tvayaikena disas ca sarvah

drstvabhutam rupam ugram savedam

loka-trayam pravyathitam mahatman

(Bhagavad Gita 11.20)

Nahiz eta Zu bat zaren, zeru osotik, planeta guztietatik eta beren arteko espaziotik hedatzen zara. Oh bikaina! Itxura harrigarri honi begiratzen diodan bitartean, planeta-sistema guztiak harrituta daudela ikusten dut.

ARJUNA'K JAUNAREN ITXURA UNIBERTSALA IKUSTEA ESKATZEN DU

1. Arjuna'k esan zuen: Gai izpiritual konfidentzialei buruz Zuk hain bihotz onez eman dizkidazun irakasbideak entzun ditut. Orain nire ilusioa desegin da.

Meditazioa: Srila Prabhupada'k hurrengoa azaltzen du: kapitulo honetan Krishna zergati guztien zergatia bezela agertzen da. Bera Maha Visnu beraren kausa ere da, unibertso material guztiak Berarengandik sortzen direlarik. Krishna ez da gizakunde edo haragitze bat, baizik eta gizakunde guztien iturria.

Orain, Arjuna'ri dagokionez, berak dio bere ilusioa bukatu egin dela. Honek esan nahi du Arjuna'k ez duela jada uste Krishna gizaki arrunta dela; eta, halaber, ez duela bere adiskidetzat hartzen, guztiaren iturria baizik. Baina berak guztiaren iturri bezala onartu arren Krishna, orain pentsatzen du agian beste batzuek ez dute oraindik hala egiten. Beraz, Krishna'ren jainkotasuna guztientzat baieztatu asmoz, kapitulu honetan Arjuna'k Bere itxura unibertsala erakuts dezan eskatzen dio Krishna'ri. Izatez, batek Krishna'ren itxura unibertsala ikusten duenean, izutu egiten da, Arjuna bezala. Baina Krishna hain da bihotz onekoa ezen, erakutsi ondoren, Bere jatorrizko itxura hartzen duen berriro ere. Krishna'k Arjuna'ren mesederako soilik hitzegiten du berarekin, eta Arjuna konturatzen da Krishna'ren graziagatik soilik gertatzen ari zaiola guzti hau. Orain, Krishna zergati ororen zergatia dela sinesten du, eta bakoitzaren bihotzaren baitan dagoela Superarima itxurapean.
2. Oh lotozko begiak dituena! Izaki bizidun ororen agertze eta desagertzeari buruz xeheki entzun dut Zugandik, Zure aintza mugagabeei jarraituz ulertzen denez.

3. Oh nortasun guztietatik handiena! Oh itxura nagusia! Nahiz eta hemen, nire parean, Zure benetako izaera dakusadan, hala ere, manifestazio kosmiko honetan sartu zaren modua ikusi nahi dut. Zure itxura hori ikusi nahi dut.

4. Oh ene Jauna! Oh botere mistiko guztien Jauna! Zure itxura kosmikoa ikusteko prest nagoela uste baduzu, erakuts iezadazu mezedez Arima Unibersal hori.

Meditazioa: Srila Prabhupada'k irakatsi zuen: esaten da, zentzu materialen bidez inork ezin duela Jaun Nagusia ikusi, entzun, ulertu edo somatu. Baina hasieratik, Jaunarenganako maitasunezko zerbitzu debozional traszendentalean aritzen bada bat, agerkundearen bidez ikusi ahal izango du Jauna. Izaki bizidun oro txinpart izpiritual bat besterik ez da; horregatik ez da posible Jaun Nagusia ikustea eta ulertzea. Deboto izanik, Arjuna'k ez du bere espekulatzeko indarraren beharrik; aitzitik, bere mugak onartzen ditu izaki bizidun bezala, eta Krishna'ren jarrera estimagaitza ezagutzen du. Arjuna'k ulertu ahal izan zuen izaki bizidun mugatu batentzat ezinezkoa dela Infinitu mugagabea ulertzea. Baina Infinituak Bere burua errebelatzen badu, orduan posiblea da Infinituaren izaera ulertzea Bere graziaren bidez. Horrela, Berak nahi izanez gero, Bere graziaz, Bere burua errebela dezake. Hortaz, Arjuna'k Krishna'ren grazia ulertezina otoi eskatzen du. Krishna ez dago, ordea, Bere burua inori errebelatzeko behartuta, harik eta aldez aurretik Beragan zeharo errenditu arte bat, eta zerbitzu debozionalean ihardunez. Ezinezkoa da, beraz, bere buruaren espekulatze ahalmenaz baliatzen diren pertsonek Krishna ikustea.

5. Jaun Bedeinkatuak esan zuen: Ene Arjuna maitea, oh Pritha'ren seme! Hona hemen Nire oparotasunak: ehundaka milaka itxura jainkotiar ezberdin eta koloreanitzdun, itsasoa bezala.

6. Oh Arjuna! (Bharat'etatik hoberena) Begiratu hemen Adity'en, Rudr'en eta erdijainkoen manifestazio ezberdinak. Hona hemen inork sekula ikusi eta entzun ez dituen gauza asko eta asko.

7. Ikusi nahi duzun zernahi gauza, gorputz honetan aurki dezakezu berehala. Itxura unibertsal honek orain nahi duzun guztia erakuts diezazuke, baita etorkizunean nahi izan dezakezun edozein gauza ere. Den-dena dago hemen, eta osoki.

8. Baina orain dauzkazun begiekin ezin nauzu ikusi. Beraz, Nire oparotasun mistikoa ikusi ahal izateko begi jainkotiarrak ematen dizkizut orain.

Meditazioa: Batek ez du Krishna'ren itxura asmatu behar, baizik eta begi izpiritualekin ikusi. Itxura unibertsala ikusteko, Arjuna'ri ez zaio esaten burua aldatzeko baizik eta bere begirada. Ondorengo bertsoetan argituko denez, Krishna'ren itxura unibertsala ez da garrantzitsuena. Baina Arjuna'k ikusi nahi zuenez, Jaunak itxura unibertsal hori somatzeko behar den ikusmen berezia ematen dio.

Krishna'rekiko harreman traszendental egokia mantentzen duten deboto garbiak, Bere maitasun-ezaugarriez erakarrita daude, ez Jaunaren oparotasunen erakusketa materialistaz. Beraien arteko maitasun-trukaketan, ahaztu egiten dute Krishna Jaun Nagusia dela, adiskide pertsonal bat bezala onartzen dutelarik. Jakintsu handiek Jaungoikoa Brahman Inpertsonala dela diote; debotoek Pertsona Nagusia dela.

ITXURA UNIBERTSALAREN AGERKUNDEA

9. Sañjaya'k esan zuen: Oh Errege! Honela hitzeginez, Nagusiak, botere mistiko guztien Jaunak, Jaungoikoaren Nortasunak, Bere itxura unibersala erakutsi zion Arjuna'ri.

10-11. Arjuna'k begi eta aho mugagabeak ikusi zituen itxura hartan. Guztiz miragarria zen. Itxura, ornamentu jainkotiar distiratsuekin apainduta zegoen eta soineko anitzekin jantzita. Lore-girnaldekin lorioski apainduta zegoen, eta Bere gorputza esentzia askorekin igurtzita. Sekulakoa zen dena, mugagabeki hedatzen zelarik. Hori ikusi zuen Arjuna'k.

12. Ehundaka milaka eguzki zeruan agertuko balira bapatean, Pertsona Nagusiak Bere itxura unibertsal pean erakusten zuen distiraren antza izango lukete agian.

13. Une hartan, Jaunaren itxura unibertsalean, unibertsoan dauden espansio mugagabeak ikusi ahal izan zituen Arjuna'k, denak leku batean bilduta, baina milakatan zatituta.

14. Nahastuta eta aho zabalik, hilea tente, eskuak elkartu eta otoitz egiteari ekin zion Arjuna'k, Jaun Nagusiari gurkerak eskainiz.

15. Arjuna'k esan zuen: Ene Krishna Jaun maitea! Erdijainko guztiak eta beste zenbait izaki bizidun ikusten ditut Zure gorputzaren barnean. Brahma loto-lorean eserita ikusten dut, eta halaber Siva Jauna, eta jakintsu eta suge jainkotiar asko.

16. Oh unibertsoko Jauna! Zure gorputz unibertsalean itxura anitz ikusten dut nik -sabelak, ahoak, begiak- mugagabeki hedatuak denak. Ez da ez bukaerarik, ez hasierarik, ez bitartekorik guzti horretan.

17. Koroa, sorta eta disko desberdinekin apainduta zaudela, Zure itxura ikustea zaila da Bere distira itsugarria dela kausa; leku guztietatik hedaturik eta eguzkia bezain gartsua eta ikaragarria den distira.

18. Zu helburu nagusia eta premiazkoa zara! Unibertso guztietan Zu zara hoberena! Agortezina zara, eta zaharrena! Zu zara erlijio iraunkorra mantzentzen duena, Jaungoikoaren Nortasun betierekoa!

19. Hasierarik, bitartekorik eta bukaerarik gabeko iturria zara Zu. Beso zenbatezinak dauzkazu, eta eguzkia eta ilargia zure begi handi eta mugagabeen artean daude. Zure ahotik suzko garrak darie, eta Zeure distirarekin unibertso osa berotzen duzu.

20. Nahiz eta Zu bat zaren, zeru osotik, planeta guztietatik eta beren arteko espaziotik hedatzen zara. Oh bikaina! Itxura harrigarri honi begiratzen diodan bitartean, planeta-sistema guztiak harrituta daudela ikusten dut.

21. Erdijainko guztiak errenditu eta Zure barnean sartzen dira. Haiek ikaratuta daude oso eta, eskuak elkartuz, himno vedico'ak abesten dituzte.

22. Siva'ren manifestazio ezberdinek, Aditya'ek, Vasu'ek, Shadya'ek, Visvadeva'k, bi Asvin'ak, Maruts'ek, asabek eta Gandharva'k, Yaksa'k, Asura'k eta erdijainko perfektu guztiek harriduraz begiratzen dizute.

23. Oh Zu, beso indartsuak dituena! Zure aurpegiak, begiak, besoak, sabelak, hankak eta hortz ikaragarriak ikustean, planeta guztiak beren erdijainkoekin batera asaldatu egiten dira; eta haiek asaldaturik dauden modu berean, halaxe nago ni ere.

24. Oh Visnu omnipenetrantea! Ezin diot jada nire orekari eutsi. Zeruak betetzen dituzten Zure kolore distiratsuak ikustean, eta Zure begiei eta ahoei begiratzean, ikaratuta nago.

25. Oh Jaunen Jauna! Oh munduen aterpea! Mesedez, izan zaitez onbera nirekin. Zure aurpegi sugartsuak, zeinak heriotza bera diruditen, eta Zure hortz izugarriak horrela ikustean, ezin diot nire orekari eutsi. Nahastuta nago, eta ez dakit non nagoen.

26-27. Dhritarastra'ren seme guztiak beren errege aliatuekin batera, eta baita Bhisma, Drona eta Karna, eta gure gudari guztiak ere, Zure ahoetan barrena amiltzen ari dira, Zure hortz ikaragarriek beren buruak zanpatzen dituztelarik. Baita ere ikusten dut, batzuk Zure hortzen artean mamurtuak izaten ari direla. 

28. Ibaiak itsasoratzen diren bezala, gudari handi guzti hauek Zure aho gartsuetan sartzen dira, heriotza aurkituz.

29. Jende guztia Zure ahoetara abiada bizian amiltzen ikusten dut, beren buruak suzko garretara botatzen dituzten sitsak bezalaxe.

Meditazioa: Materialistek uste dute Lurreko gozamenek zerbait onuragarria eta atsegina ekarriko dietela. Su hilkor baterantz hegan egiten duten sitsak bezalakoak dira haiek, zenbat eta gehiago hurbildu gozamena areagotuko dela pentsatuz.

30. Oh Visnu! Zure aho gartsuekin jende guztia irensten ikusten zaitut, eta unibertsoa Zure sekulako tximistekin estaltzen. Munduak kiskalduz, Zu manifestatzen zara.

31. Oh Jaunen Jauna, horren itxura izugarrikoa duena! Esan iezadazu mesedez nor zaren. Nire agurrak eskaintzen dizkizut; izan zaitez bihozbera nirekin, mesedez. Ez dakit zein den Zure misioa, eta berataz entzun nahi nuke.

32. Jaun Bedeinkatuak esan zuen: Ni denbora naiz, munduen suntsitzailea eta jende guztia irenstera etorri naiz. Zuek (Pandava'tarrak) ezik, bi taldeetako gudari guztiak hemen hilko dira.

33. Hortaz, altxa zaitez eta borrokarako prestatu. Zure etsaiak garaitu eta gero, loratuko den erreinu bat gozatuko duzu. Nik hala erabakita, haiek hilda daude dagoeneko; eta zu, oh Arjuna! (Savyasaci), borrokan tresna bat baino ezin zara izan.

34. Jaun Bedeinkatuak esan zuen: Gudari handi guztiak -Drona, Bhisma, Jayadratha, Karna, ...- suntsituta daude jada. Zu soil-soilik borroka zaitez, eta zure etsaiak menperatuko dituzu.

35. Sañjaya'k esan zion Dhritarastra'ri: Oh Errege! Jaungoikoaren Nortasun Nagusiarengandik hitz hauek entzun eta gero, Arjuna'k, beldurrez dardarka, bere agurrak eskaini zituen eskuak elkartuta, eta zizekatuz, hurrengoa hasi zen esaten:

ARJUNA'K BERE OTOITZAK ESKEINTZEN DITU

36. Oh Krishna! (Hrisikesa) Mundu guztiak poz hartzen du Zure izena entzutean eta horrela, jendea Zuri atxikitzen da. Eta nahiz eta izaki perfektuek beren adeitasunezko omenaldia eskaintzen dizuten, deabruak beldurrak daude eta hemendik hara doaz ihesian. Guzti hau modu zuzenean eginda dago.

Meditazioa: Srila Prabhupada'k dio: Kuruksetra'ko Gudaren azken emaitza entzun eta gero Krishna'rengandik, Arjuna Jaun Nagusiaren deboto goiargitua bihurtu zen. Krishna'k egiten duen guztia erabat zuzena dela onartu zuen. Krishna den-denaren mantentzailea, debotoen agurre hartzailea eta gizatxarren suntsitzailea dela baieztatu zuen Arjuna'k.

37. Oh handitasun hori, Brahma bera baino gorago dagoena oraindik ere! Jatorrizko jabea zara. Zergatik ez lizukete beraien omenaldia eskini beharko? Oh mugagabea! Oh unibertsoaren aterpea! Iturria garaitezina zara, zergati guztien zergatia eta manifestazio material honen gainetik zaude.

38. Zu zara jatorrizko Jainkoa, lehenbiziko Nortasuna, eta mundu kosmiko eta manifestatu honen santutegi bakarra. Dena ezagutzen duzu eta jakin daitekeen guztia zara. Materiaren modalitateen gainetik zaude eta egoitza nagusia zara. Oh itxura mugagabea! Zuk unibertso manifestatu osoa barrendu egiten duzu. 

39. Zu zara airea, sua, ura, eta Zu zara ilargia! Kontrolatzaile nagusia eta aitita zara! Horrela, mila aldiz eskaintzen dizkizut nire errespetozko agurrak, behin eta berriro!

40. Agurrak aurretik, atzetik eta alde guztietatik! Oh botere infinitua; indar mugagabearen jabea zara Zu! Omnipenetrante zara eta, horrela, dena zara.

41-42. Iraganean "Oh Krishna! Oh Yadava! Oh ene adiskidea!" bezala zuzendu naitzaizu Zuri, zure gloriak ezagutu gabe. Mesedez, barkaidazu maitasunez edo eromenez egin izan dudan edozein gauza desegoki. Atseden hartzen genuen bitartean, ohe berdinean etzaten ginen bitartean, edo eta elkarrekin jatean, askotan galdu izan dizut errespetua, batzuetan bakarka eta beste batzuetan lagun askoren aurrean. Mesedez barkaizkidazu nire irain guztiak.

43. Zu zara manifestazio kosmikoaren aita, adorazioa merezi duen buruzagia, eta jatorrizko maisu izpirituala. Inor ez da Zu bezalakoa, inork ezin du Zurekin bat izan. Hiru munduen barruan, neurtezina zara.

44. Zu zara Jaun Nagusia, izaki bizidun guztiek adoratu behar dutena. Horrela, nire errespetua Zuri adierazteko eta Zure miserikordia eskatzeko makurtzen naiz. Mesedez tolera itzazu egin izan dizkizudan irainak eta bihotzbera izan nirekin, aita-ama seme-alabarekin bezala, edo adiskide bat bere adiskidearekin, edo maitale bat bere maitearekin bezala. 

ARJUNA IZUTUTA GERATZEN DA IKUSKIZUN HONEKIN ETA BERE JATORRIZKO ITXURA ATZERA ERAKUSTEKO ESKATZEN DIO JAUNGOIKOARI

45. Sekula ikusi ez, eta itxura unibersal hau ikusi ondoren pozik sentitzen naiz. Baina aldi berean nire burua beldurrak nahastuta dago. Hortaz, emaidazu mesedez Zure grazia, eta jatorrizko itxurara buelta zaitez berriro Jaungoikoaren Nortasuna gisa, oh Jaunen artean Jauna! Oh unibertsoaren aterpea!

46. Oh Jaun unibertsala! Zure lau besodun itxurapean ikusi nahi zaitut, kasketa Zure buruan eta maza, gurpila, itsas-maskorra eta lotozko lorea eskuetan. Zure itxura horretan ikusteko irrikan nago.

Meditazioa: Srila Prabhupada'k dio: Brahma Samhita deritzan idazteunean, Jauna ehundaka eta milaka itxurapetan dagoela betiere esaten da, itxura nagusiak Rama, Nrisimha, Narayan, eta abar direlarik. Dauden itxurak zenbatezinak dira, baina Arjuna'k bazekien Krishna Jaungoikoaren jatorrizko Nortasuna dela eta Bere itxura unibertsala hartzen ari zela denbora baterako. Orain Arjuna'k Narayan itxura ikustea eskatzen du, itxura izpiritual bat. Jaunak itxura asko ditu baina jatorrizkoa bakarra da. 

47. Jaun Bedeinkatuak esan zuen: Ene Arjuna maitea, Nire barne-potentziaren bidez, poztasunez erakusten dizut itxura unibertsal hau mundu materialaren barnean. Zu baino lehenago, distira mugagabeko itxura hau inoiz ikusi izan zuenik ez zen.

48. Oh Arjuna! (Kuru'tarren gudarietatik hoberena) Zuk baino lehenago, inork ez zuen Nire itxura unibertsal hau ikusi; ez Veda'k ikasiz, ez sakrifizioak eginez, ez karitatearen edo antzeko eginkizunen bidez ezin bait da ikusi. Zuk bakarrik ikusi duzu.

49. Itxura ikaragarri hau ikustean zure burua nahastu da. Amai bedi hori orain. Ene debotoa, nahasmendu guztietatik libra zaitez. Buru lasaiarekin nahi duzun itxura ikus dezakezu orain.

50. Sañjaya'k esan zion Dhritarastra'ri: Krishna'k, Jaungoikoaren Nortasun Nagusiak, horrela hitzegiten zion bitartean Arjuna'ri, Bere lau besoko benetako itxura agertu zuen. Eta azkenean Bere bi besoko itxura erakutsi zion, Arjuna beldurtia animatuz.

51. Arjuna'k hala ikusi zuenean Krishna, Bere jatorrizko itxurapean, esan zuen: giza antzeko itxura hau ikusirik, eder-ederra dena, nire burua lasaitu egin da eta nire onera bueltatu naiz berriro.

52. Jaun Bedeinkatuak esan zuen: Ene Arjuna maitea, orain ikusten ari zaren itxura oso zaila da begiratzen. Erdijainkoek beraiek ere, beti bilatzen dute hain preziatua den itxura hau ikusteko aukerera.

53. Zure begi izpiritualekin orain ikusten ari zaren itxura hau ezin da ulertu Veda'k ikasiz bakarrik, ez penitentzia latzak jasanez, ez karitatearen bidez, ez gurtzaren bidez. Bide hauen bidez batek ezin nau ikusi Ni berez naizen bezala. 

54. Ene Arjuna maitea, zerbitzu debozional hutsaren bitartez bakarrik da posible berez naizen bezala, zure aurrean nagoen bezala, Ni ulertzea eta horrela Ni zuzenki ikustea. Era honetan bakarrik sar zaitezke Nire ulerkuntzaren misterioetan, oh etsaien garailea!

55. Ene Arjuna maitea, Nireganako zerbitzu debozional garbian betetzen dena, aurreko eginkizunen kutsaduretatik eta buruaren espekulaziotik aske dagoena, izaki bizidun guztiekin lagunkoia dena, hori Nigana dator ziur asko.

Meditazioa: Krishna oso argia da Bhagavad Gita'ko Bere hitzetan: behin eta berriro azpimarratzen digu zerbitzu debozionalaren beharra. Krishna'ri buruz apetatsuki imaginatzen ibiliz gero, edo eta bere desira eta eginkizun materialistei eutsiz, Bera jadetsiko duela pentsatzen duena, aingurua altxatu gabe txalupa batean arraunka ari dena bezalakoa da: lan gogorra egin arren, ez du ezer ez aurreratuko. Ezin dugu bide izpiritual ibili eta ekintza materialistetan aritu.

HAMABIGARREN KAPITULOA

ZERBITZU DEBOZIONALA

ye tu sarvani karmani

mayi sannyasya mat-parah

ananyenaiva yogena

mam dhyayanta upasate

tesam aham samuddharta

mrtyu-samsara-sagarat

bhavami na cirat partha

mayy avesita-cetasam

(Bhagavad Gita 12.6-7)

Bere eginkizun guztiak Niri emanez gurtzen nautenak, galbiderik gabe Niri lotzen direnak, zerbitzu debozionalean dihardutenak eta beti Nigan meditatzen dutenak, beren burua Nigan ezarri dutenak, haiek arin-arin salbatzen ditut Nik jaiotza eta heriotzaren itsasotik, Oh Pritha'ren seme!

GURTZA VAISNAVA GURTZA MAYAVADA BAINO HOBEA DA
1. Arjuna'k galdetu zuen: Nortzuei konsideratzen zaie nagusiago: Zuganako zerbitzu debozionalari zintzoki emanda daudenei, ala Brahman Inpertsonal ez-manifestatua adoratzen dutenei?

Meditazioa: Debotoen eta inpertsonalisten arteko eztabaida hau hain aspaldikoa dirudi, ezen Arjuna'k berak honi buruz galdetu ziola ere Krishna'ri.

2. Jaun Bedeinkatuak esan zuen: bere burua Nire itxura pertsonalean finko duena, eta fede traszendental handiz beti gurtzen ari nauena, hura perfektuenatzat jotzen dut Nik.

3-4. Baina zentzu desberdinak kontrolaturik eta guztienganako jarrera berbera erakutsirik, ez-manifestatua erabat gurtzen dutenek, hau da zentzuen hautematetik haraindi dagoena, omnipenetrantea, ulertezina, finko eta higiezina dena -Egia Absolutuaren kontzeptu inpertsonala-, pertsona horiek, guztien ongizaterako ari direla, azkenean lortu egiten naute.

Meditazioa: Srila Prabhupada'k hala esan zuen honi buruz: Jaun Nagusia, Krishna, zuzenki gurtu gabe, helburu bera zeharka lortzen ahalegintzen direnek, azkenean helburu nagusia lortzen dute, Sri Krishna. Adierazten den bezala: “Jaiotza askoren buruan, jakintzadun gizonak babesa bilatzen du Nigan, Vasudeva (Krishna) guztia dela jakinik”. Jaiotza askoren ondoren, pertsona bat ezagutza osora iristen denean, Krishna'gan errenditzen da. Bertso honetan aipatzen den moduan hurbiltzen bada Jaungoikoarengana, batek zentzuak kontrolatu, mundu guztia zerbitzatu eta izaki bizidun guztien ongizatea bilatu behar du. Krishna Jaunarengana hurreratu behar duela ondorioztatzen da; osterantzean ez da goiargitasun perfekturik. Sarritan penitentzia asko dago Jaunarengan zeharo erenditu baino lehen.

Bihotz barnean dagoen Paramatma (Superarima) somatzeko asmoz, batek ikustea, entzutea, dastatzea, lan egitea, eta abar, bezalako ekintza sentsualak bertan behera geldiarazi behar ditu, hauek materialak diren neurrian. Orduan batek Arima Nagusia leku guztietan dagoela ulertzen du. Hau hautematean, batek ez dio inbidiarik inongo izaki biziduni; batek ez du animalia eta gizakia bereizten, arima ikusten duelako bakarrik, baina ez kanpoko estalkia. Hala ere, goiargitzeko metodo inpertsonal (mayavada) hau oso zaila da gizon arruntarentzat.

5. Nagusiaren itxura inpertsonal eta ez-manifestatuari erakarrita daudenentzat (mayavada'k), aurrerapena neketsua da oso. Disziplina horretan aurreratzea oso zaila da gorputz materiala dutenentzat.

ZERBITZU DEBOZIONAL MAILAK

6-7. Bere eginkizun guztiak Niri emanez gurtzen nautenak, galbiderik gabe Niri lotzen direnak, zerbitzu debozionalean dihardutenak eta beti Nigan meditatzen dutenak, beren burua Nigan ezarri dutenak, haiek arin-arin salbatzen ditut Nik jaiotza eta heriotzaren itsasotik, Oh Pritha'ren seme!

8. Nigan, Jaungoikoaren Nortasun Nagusiagan, ezarri ezazu bakarrik zure burua, eta zure inteligentzia osoa Nigan bete. Honela Nigan biziko zara beti, zalantzarik gabe.

9. Ene Arjuna maitea, oh aberastasunen konkistatzailea! Ezin baduzu zure burua desbiderapenik gabe Nigan ezarri, orduan bhakti yoga'ren hastapen arautuak jarraitu. Honela, Ni lortzeko gogo bizia garatuko duzu.

10. Bhakti yoga'ren hastapenak ezin badituzu praktikatu, orduan Niretzat lan egiten saia zaitez soilik, Niretzat lan eginez gero, maila perfektura helduko zara eta.

Meditazioa: Srila Prabhupada'k azaltzen du: Ezta bhakti yoga'ren hastapen arautuak ere praktikatzeko gai ez dena, perfekzio maila honetara erakarria izan daiteke oraindik Jaun Nagusiari eskainitako lanaren bidez, 11.55 bertsoan azaldu bezala. Batek Krishna'ren kontzientzia zabaltzea begiko izan behar du. Krisha'ren kontzientzia zabaltzen ari diren deboto asko dago eta laguntza behar dute. Honela, berariei lagunduz gure bizitza izpiritualean aurrera dezakegu. Baina laguntza honek laguntza material arruntarekiko ezberdintasun bat agertzen du: materialismoan zentzuen gozamenerako lan egiten dugun bitartean, lan berbera Jaunaren gozamenarako egin dezakegu, eta ekintza izpiritual bat izango da orduan. Eginkizun arlo asko dago eta haietaz interesatu behar da bat.

11. Hala ere, ezin baduzu kontzientzia honekin lan egin, orduan saia zaitez zure lanaren emaitza guztiei uko egiten eta zure burua ariman ezartzen.

Meditazioa: Ez da ezer tamalgarriagorik bere buruarentzat soilik lan egiten duen berekoia baino. Mundua pobretasunez eta sufrimenduz beterik dago. Batek ezin badu misio izpiritualaren garrantzia ulertu, behintzat mundua hainbeste sufrimendutik arintzeko lan egin behar du.

12. Ezin badiozu praktika honi ekin, orduan jakintza landu. Jakintza baino hobea, ordea, meditazioa da, eta meditazioa baino hobea, ekintzaren fruituei uko egitea; ukapenak bake mentala ematen duelako.

DEBOTO GARBI BATEN EZAUGARRIAK

13-14. Inbidiatsua ez dena, izaki bizidun guztiekiko lagun bihozbera baizik, bere burua jabetzat ez duena, ego faltsuaz aske dena eta zorionean nahiz zoritxarrean orekatua dena, betiere gogobeteta dagoena eta zerbitzu debozionalean kemenez aritzen dena, eta bere burua eta inteligentzia Nirekin harmonian dituena, hori oso maite dut Nik.

15. Ez duena mundua nahasten, eta munduak ezin duena nahastu, zorion eta zoritxar materialen bitasunetik aske dagoena, eta beldur eta estuasunik gabekoa dena, deboto hori oso maite dut Nik.

16. Itxaropen eta afektu material guztitik aske dagoen debotoa, garbia eta aditua dena, estuasun orotik aske, eta bere ahalegin guztietan uko egiten diena fruituei, deboto hori oso maite dut Nik.

17. Atseginari zein minari lotzen ez dena, ez dena kexatzen, ezta desiratzen ere ez, gauza egokiei nahiz desegokiei uko egiten diena, bera oso maite dut Nik.

18-19. Adiskideak eta etsaiak berdin ikusten dituena; ohorean eta desohorean, hotzetan eta berotan, zorionean eta zoritxarrean, ospe onean eta txarrean orekatua dena; kutsaduratik aske dagoena beti; isila eta edozein gauzarekin asebetea dena betiere; bizitzeko leku batez kezkatzen ez dena; jakintzan sendo ezarrita dagoena eta zerbitzu debozionalean diharduena, hori oso maite dut Nik.

20. Zerbitzu debozionalaren bide hilezin hau jarraitzen duena eta fede osoz aritzen dena, Ni bere helburu nagusia eginez, hori oso oso maite dut Nik.

Meditazioa: Azken zazpi bertso hauetan, Krishna'k, Berak maite dituen pertsonen ezaugarriak argi eta garbi azaltzen ditu. Krishna'ganako maitasunak, Krishna'k maitatuak izan nahi dugula esan nahi du, jakina. Izan ere, norbaitenganako maitasunak pertsona horrek atsegin ez dituen gauza guztiak ekiditen saiatzera bultzatzen gaitu. Hortaz, Berak atsegin dituen ekintzetan arituko gara eta Berarentzat ezatsegin diren ekintzei uko egingo diegu Bere maitasuna lortu asmoz.

HAMAHIRUGARREN KAPITULOA

NATURA, GOZATZAILEA ETA KONTZIENTZIA

samam sarvesu bhutesu

tisthantam paramesvaram

vinasyatsv avinasyantam

yah pasyaty sa pasyaty

(Bhagavad Gita 13.28)

Gorputz guztietan Superarima arima indibidualarekin batera ikusten duenak, eta ez arima ez Superarima ez direla sekula suntsitzen ulertzen duenak, berak benetan ikusten du.

EREMUA (GORPUTZA) ETA EREMUAREN EZAGUTZAILEA BI DIRA BETI

1-2. Arjuna'k esan zuen: Oh ene Krishna maitea! Prakrti'az (naturaz) eta purusa'z (gozatzaileaz) jakin nahi dut, eremuaz eta eremuaren ezagutzaileaz, jakintzaz eta jakintzaren helburuaz. Orduan Jaun Bedeinkatuak esan zuen: Gorputz hau, oh Kunti'ren seme!, eremua deitzen da, eta gorputz hau ezagutzen duenari eremuaren ezagutzailea deritzo.

3. Oh Arjuna! (Bharata'ren ondorengoa) Ni ere gorputz guztien barruan ezagutzailea naizela ulertu behar duzu. Gorputz hau eta bere ezagutzailea ulertzeari jakintza deitzen zaio. Hori da Nire eritzia.

4. Orain entzun ezazu, mesedez, eginkizun-eremu honen deskribapen laburra: nola dagoen eratuta, zeintzuk diren bere aldaketak, nondik sortzen diren, nor den eginkizun-eremuaren ezagutzailea, eta zeintzuk diren bere eraginak.

5. Eginkizun-eremuari eta eginkizunen ezagutzaileari buruzko jakintza hau zenbait idazteun vedico'etan, Vedanta Sutra'n bereziki, azaltzen dute zenbait jakintsuk, kausa eta efektuari buruzko ezagutza sakonaz azaldu ere.

6-7. Bost elementu handiak, ego faltsua, inteligentzia, ez-manifestatua, hamar zentzuak, burua, zentsuen bost objektuak, desira, gorrotoa, zoriona, nahigabea, osotasuna, bizi sintomak eta uste sendoak, guzti hauek, laburbilduz, eginkizunen eta beren elkarekintzen eremua konsideratzen dira.

EZAGUTZAILEAREN EZAUGARRIAK

8-12. Apaltasuna, harrotasun-eza, indarkeria eza, jasankortasuna, soiltasuna, maisu izpiritual sinesgarri batengana hurbiltzea, garbitasuna, irmotasuna eta autokontrola; zentzuen gozamen-objektuei uko egitea, ego faltsurik eza; jaiotzan, gaixotasunean, zahartzaroan eta heriotzan datzan gaitza hautematea; seme-alabenganako, emaztearenganako, etxearekiko eta gainontzekoarekiko atxikimendu eza; buru egonkortasuna zorionean edo zoritxarrean, Niganako debozio garbi-garbia eta konstantea, toki bakartietara joatea, giza-masa orokorra uko egitea; autorrealizazioaren garrantzia onartzea, eta Egia Absolutuaren bilaketa filosofikoa -guzti hau, jakintza dela adierazten dut, eta honen alderantzizkoa dena ezjakintza da.

Meditazioa: Unibertsitate asko eta miloika liburu daukagu. Hala ere, munduko estatistikek diotenez, gero eta jakintza material praktiko gutxiago irakasten da. Zer esan jakintza izpiritualaren edukin ederrei buruzkoa! Hezkuntza egitura goitik behera aldatu behar dugu, baldin eta gure burua mundu honetako ezjakintza larritik askatu nahi badugu.

ARIMA ETA BRAHMAN'A

13. Orain ezagutu behar dena azalduko dizut, eta hura ulertzean, betierekoa dastatuko duzu. Honek ez dauka hasierarik eta Nire menpe dago. Brahman, izpiritua, deitzen da eta mundu material honetako kausaz eta efektuaz haraindi dago.

Meditazioa: Brahman bazterreko alderdian kokatuta dago. Alde batetik mundu materialaren gainetik dago, eta bestaldetik, mundu izpiritualaren barne-energiaren azpian. Arima indibidualak Brahman'etik sortzen dira eta inpertsonalistek egoera horretara bueltatu nahi dute. Debotoak, berriz, Krishna'k egiten duen mundu izpiritualean Berarekin elkartzeko gonbidapen errukitsuaz baliatu nahi dira.

ARIMA ETA SUPERARIMA

14. Bere eskuak eta hankak, Bere begiak eta aurpegiak nonahi daude, eta Berak dena entzuten du. Era honetan existitzen da Superarima.

15. Superarima zentzu guztien jatorrizko iturria da, eta hala ere ez dauka zentzurik. Atxikimendurik gabekoa da, nahiz eta izaki bizidun guztiak mantendu. Natura materialaren modalitateen gainetik dago, eta, aldi berean, natura materialaren modalitate guztien jabea da.

16. Egi Nagusia barnekaldean nahiz kanpokaldean existitzen da, mugikorrean eta mugiezinean. Ikuste eta ezagutze zentzu materialen botereaz haraindi dago; eta oso urrun izan arren, Bera guztiongandik hurbil dago ere.

17. Superarima zatituta dirudien arren, ez dago inoiz zatituta. Batasun gisa kokatuta dago. Nahiz eta izaki bizidun bakoitzaren sostengatzailea izan, ulertu behar da Berak dena egiten eta desegiten duela.

18. Bera objektu argitsu guztien argi-iturria da. Bera materiaren iluntasunaz haraindi dago eta ez-manifestatua da. Bera ezagutza, ezagutzaren objektua eta ezagutzaren helburua da. Bera nornahiren bihotzean dago.

19. Horrela, eginkizunen eremua (gorputza), jakintza eta jakin behar dena laburki azaldu dizut. Hau Nire debotoek soilik uler dezakete guztiz, honela Nire natura lortuz.

NOLA TRANSMIGRATZEN DUTE IZAKI BIZIDUNEK?

20. Ulertu behar da bai natura materialak bai izaki bizidunek ez dutela hasierarik. Beraien bilakaerak eta materiaren modalitateak natura materialaren produktuak dira.

21. Natura eginkizun eta ondorio material guztien zergatia dela esaten da, izaki biziduna mundu honetako gozamen eta nahiagabe ezberdinen zergatia den bitartean.

22. Era honetan, natura materialaren barnean, izaki bizidunak biziaren bideak jarraitzen ditu, naturaren hiru modalitateak gozatuz. Hau natura materialarekin duen elkarketaren ondorio da. Honela, espezie ezberdinetan ongia eta gaizkia aurkitzen du.

Meditazioa: Srila Prabhupada'k dioenez, bertso hau oso garrantzitsua da izaki bizidunek gorputz batetik bestera nola trasmigratzen duten ulertzeko. Bigarren kapituluan azaltzen da izaki bizidunak soinekoz aldatu bezala transmigratzen duela gorputz batetik bestera. Soineko aldaketa hau existentzia materialarekiko duen atxekimenduagatik gertatzen da. Manifestazio faltsu honi atxikia dagoen bitartean, gorputz batetik bestera transmigratzen jarraitu behar du. Natura materialaren jaun eta jabe izateko bere nahiaren ondorioz, baldintza ezatsegin horietan ezarria da bat. Desira materialaren eraginpean, izaki bizidunak gorputz ezberdinak hartzen ditu. Hau benetan gertatzen ari da. Izaki biziduna zirkunstantzien jabea dela uste du; hala ere, natura materialaren eraginpean dago.

23. Gorputz honen baitan norbait gehiago dago ordea, gozatzaile transzendental bat. Bera Jauna da, Jabe Nagusia, superintendente eta baimen-emale gisa existitzen dena, zeini Superarima izenarekin ezagutzen zaion.

Meditazioa: Garrantzi handikoa da erreparatzea Krishna'k ez duela inor behartzen Bera onartzera. Bere opari nagusia askatasuna da. Bera maitatzeko eta Bere zorioneko erreinu traszendentalean zerbitzatzeko askeak gara, edo ezjakintasunean eta Beragandik urrun jarraitzeko.

Mundu hau gozatu nahi badugu, Jaunak erreztasunak damazkigu natura material honen bidez. Askatasunaz neurriz kanpo baliatzen garenean eta besteei min egiten diegunean, Jaungoikoak karma'ren ondorioen bidez ohartarazten gaitu. Askatasunaren erabilbide zuzena Jaungoikoaren deboto bihurtzean datza.

24. Natura materialari, izaki bizidunari eta naturaren modalitateen elkarekintzari buruzko filosofia hau ulertzen duena, ziur dago askapena lortzen duela. Bere oraingo egoera zeinahi dela, bera ez da berriro hemen jaioko.

25. Batzuek meditazioaren bidez hautematen dute Superarima, beste batzuek jakintza landuz eta beste batzuek irabazi-asmorik gabe eginiko lanaren bidez.

26. Gainera, badira ere jakintza izpiritualean adituak izan gabe, Berari buruz entzun eta Pertsona Nagusia gurtzen hasten direnak. Autoritateengandik entzuteko beren joera dela eta, beraiek jaiotza eta heriotzaren bidea gainditzen dute ere.

Meditazioa: Srila Prabhupada'k hau azaltzen du honi buruz: Bertso hau gizarte modernoari bereziki aplikagarria da, bertan ez dagoelako praktikan gai izpiritualei buruzko heziketarik ia.

Gizon arruntak gehiago aurrera dezake iturri sinesgarri eta autoritatiboengandik entzuten, ateo, filosofo edo eta agnostiko batek bere jakintza guztiarekin baino.

27.Oh Arjuna! (Bharat'etatik nagusiena) Existitzen ikusten duzun edozein gauza, mugiezina nahiz mugikorra, eginkizun-eremuaren eta eremuaren ezagutzailearen arteko konbinazioa besterik ez da.

28. Gorputz guztietan Superarima arima indibidualarekin batera ikusten duenak, eta ez arima ez Superarima ez direla sekula suntsitzen ulertzen duenak, berak benetan ikusten du.

Meditazioa: Nahiz eta arima Jaungoikoaren kreazio eta alaba den, Beragandik ezberdina da betidanik. Jaungoikoa bihurtu nahi direnak ezjakintza sakonenean daude. Egia hutsa hau da: Gu ez gara Jaungoikoa, baizik eta Bere energia jainkotiarren zatitxo bat soilik, aske erizpideaz eta kontzientzia indibidualaz Berak hornituak. Baina bakarrik Jaun Nagusiaren borondatea jarraituz aurkitu dezakegu zoriontasuna.

29. Izaki bizidun guztietan Superarima ikusten duenak, eta leku guztietan berdin-berdin kokatuta, ez da bere buruaren bidez degradatzen. Horrela, helburu traszendentala lortzen du berak.

30. Natura materialaren bidez sortua den gorputzak eginkizun guztiak burutzen dituela ikus dezakeenak, eta arimak ez duela ezer egiten ikusten duenak, harek benetan ikusten du.

31. Gizon sentikorrak ez dituenean identitate ezberdinak gehiago ikusten, zeinak gorputz material ezberdinen ondorio diren, Brahman kontzeptura heltzen da. Honela, izaki guztiak nonahi hedatuta daudela ikusten du berak.

32. Betierekotasunaren ikuspegia daukatenek, arima traszendentala, betierekoa, eta naturaren modalitateez haraindikoa dela ikus dezakete. Oh Arjuna! Gorputzarekin kontaktuan egon arren, arimak ez du ezer egiten eta ez da nahasten.

33. Nahiz eta zerua omnipenetrantea izan, bere izaera sotilari esker ez da ezerrekin nahasten. Era berdinean, Brahman'aren ikuspegia duen arima ez da gorputzarekin nahasten, gorputzaren baitan badago ere.

34. Oh Bharata'ko seme! Unibertso oso hau eguzkiak bakarrik argitzen duen moduan, izaki bizidunak, zeina gorputz barnean bat den, kontzientziaren bidez argitzen du gorputz osoa.

35. Gorputza eta gorputzaren jabea bereiz ditzakeena, eta gatibualdi honetatik askatzeko prozesua uler dezakeena, hori helburu nagusira heltzen da baita ere.

HAMALAUGARREN KAPITULOA

NATURA MATERIALAREN HIRU MODALITATEAK

satvam tamas raja iti

gunah prakrti-sambhavah

nibhadhnanti maha-baho

dehe dehinam avyayam

(Bhagavad Gita 14.5)

Natura materiala hiru modalitez osatzen da: ontasuna, grina eta ezjakintasuna. Izaki biziduna materiarekin nahasten denean, hiru modalitate hauengatik baldintzaturik geratzen da. 

ONTASUNA, GRINA ETA EZJAKINTASUNA

1. Jaun Bedeinkatuak esan zuen: Jakituria nagusi hau, ezaguera osotik hoberena, berriro azalduko dizut. Bera ulertutakoan, jakintsu guztiek perfekziorik nagusiena lortu dute.

2. Jakintza honetan jartzeagatik, batek natura traszendentala, Nire natura bera dena, lor dezake. Honela jarrita, bat ez da jaiotzen sorkundearen unean, ezta artegatzen ere ez disoluzioaren unean.

3. Substantzia material osoa, Brahman deitua, jaiotzaren iturria da. Eta Brahman hori Nik ernaltzen dut, izaki bizidun guztien jaiotza posiblea eginez, oh Bharata'ren seme!

4. Oh Arjuna! (Kunti'ren seme). Ulertu behar da espezie bizidun guztiak natura materialean jaiotzean agertzen direla, eta Ni hazia jartzen duen aita naizela.

Meditazioa: Jaungoikoaren oparotasuna mugagabea da. Nola zuhaitz handi baten potentzia hazi txiki batean dagoen, hala sortzen ditu ere Jaungoikoak unibertsoko barietate guztiak, Bere indar mistikoen bidez. Zorioneko gizonek fedea dute honetan. Aitzitik, sinisten ez dutenek espekulatzen darraite beti, ezer ez ulertu gabe.

5. Natura materiala hiru modalitez osatzen da: ontasuna, grina eta ezjakintasuna. Izaki biziduna materiarekin nahasten denean, hiru modalitate hauengatik baldintzaturik geratzen da. 

6. Oh hutsik gabekoa! Ontasunaren modalitateak, besteak baino garbiagoa izanik, erreakzio guztietatik askatzen eta goiargitzen du bat. Modalitate honetan jartzen direnek jakintza garatzen dute, baina zoriontasunaren kontzeptuaz baldintzatuta geratzen dira.

7. Oh Arjuna! (Kunti'ren seme) Grinaren modalitatea desio eta irrika mugagabeen ondotik sortzen da, eta hau dela kausa, irabazi-asmoa duten eginkizun materialei lotzen da bat.

Meditazioa: Srila Prabhupada'k azaltzen du: grinaren modalitatea gizonezkoaren eta emakumezkoaren arteko erakarpenagatik bereizten da, eta modalitate hau gehiagotzen denean, gozamen materialagatiko irrika garatzen da. Zentzuei atsegin emanez gozatu nahi du batek. Honela, grinaren modalitatepean dagoen batek ospea izan nahi du, gizartean edo nazioan, eta familia zoriontsu bat euki. Honen irrika duen bitartean, batek gogor egin behar du lan. Beraz, aipatu gizona bere eginkizunen fruituei atxiki eta emaitza horiei lotzen da. Bere emazteari, semeei, eta gizarteari atsegin egiteko eta bere ospe ona mantentzeko, batek gogor egin behar du lan. Honela, gutxi gora-behera mundu material guztia grinaren modalitatepean dagoela ikusten dugu. Zibilizazio garaikidea  grinaren modalitatearen arauetan aurreratua dela konsideratzen da. Aintzinan, egoera aurreratuena ontasunaren modalitatepekoa hartzen zen. Ontasunaren modalitatepean daudenentzako askapenik ez badago, zer esan grinaren modalitatean nahastuta daudenei buruz?

8. Oh Bharata'ren seme! Ezjakintasunaren modalitateak izaki bizidun guztien ilusioa eragiten du. Modalitate honen ondorioa zorakeria, sortasuna eta logurea da, eta hauek arima baldintzatua lotzen dute.

9. Ontasunaren modalitateak zoriontasunera baldintzatzen du bat, grinak, ekintzen fruituetara, eta ezjakintasunak zorakeriara.

Meditazioa: Psikologo italiar batek, “gehiago edo gutxiago mundu guztia zoratuta dagoela” iritzia lagun, bere herrialdeko gaixo mental gehienak askatzea lortu zuen. Adibide honek, gaur egungo munduan ezjakintasunaren modalitatea gehituz doala erakusten du.

10. Oh Bharata'ren seme! Batzuetan grinaren modalitatea ontasunaren modalitateari goititzen zaio. Eta beste batzuetan ontasunak grina garaitzen du. Beste batzutan ezjakintasunaren modalitatea ontasunari eta grinari nagusitzen zaio baita ere. Era honetan, nagusitasuna zeinek lortuko leia dago beti gure barnean.

11. Jakintzak gorputzaren ate guztiak argitzen dituenean, ontasunaren manifestazioak nabari daitezke.

12. Oh Bharat'etatik nagusiena! Grinaren modalitatea gehiagotzen denean, sintoma hauek garatzen dira: atxikimendu handia, desira kontrolaezina, irrika eta ahalegin bizia.

13. Oh Kuru'ren seme! Ezjakintasunaren modalitatea gehiagotzen denean zorakeria, ilusioa, gelditasuna eta iluntasuna nabarmenak dira.

HERIOTZA ONDORENGO PATUA: ONTASUN, GRINA ETA EZJAKINTASUN PEAN

14. Ontasunanaren modalitatepean dagoela hiltzen denean bat, goi-mailako planeta garbiak lortzen ditu.

15. Grinaren modalitatepean dagoela hiltzen denean bat, irabazi-asmoz eginiko eginkizunetan aritzen direnen artean jaiotzen da; eta ezjakintasunaren pean dagoela hiltzen denean, animali erreinuan jaiotzen da.

Meditazioa: Srila Prabhupada'k dio: Pertsona batzuek uste dute arimak giza-plataforma jadetsi duenean, ez dela plataforma horretatik berriro jaisten. Hori ez da zuzena. Bertso honen arabera, ezjakintasunaren modalitatepean uzten badugu gorputza, animali erreinura degradatuak gara heriotzaren ondoren. Handik, eboluzio prozesua berriro jarraitu behar du batek, gizaki itxurara berriro bueltatu nahi badu.

16. Ontasunaren modalitatepean ihardunik, batek bere burua garbitzen du. Grinaren modalitatepean egindako ekintzek larrialdiak ematen dituzte eta ezjakintzapean egindako ekintzak ergelkeria hutsa dira.

17. Ontasunak benetako jakintza ematen du, grinak estuasuna, eta ezjakintasunak ergelkeria, erokeria eta ilusioa ematen ditu.

18. Ontasunean ezarrita daudenak goi-mailako planetetara igotzen dira mailaz-maila; grinapean daudenak lurreko planetetan bizi dira; eta ezjakintasunaren pean daudenak infernuko munduetara jausten dira.

HIRU MODALITATEAK GAINDITZEN

19. Eginkizun guztietan, natura materialaren hiru modalitate hauez gain gehiagorik ez dagoela ikusten duzunean, eta Jaun Nagusia modalitate hauen gainetik dagoela, orduan Nire natura izpirituala ezagutu ahal izango duzu.

20. Izaki gorpuztuna hiru modalitate hauek gainditzeko gai denean, jaiotzatik, heriotzatik, zahartzarotik eta bere larrialdietatik aska daiteke. Honela, bizitza honetan ere dasta dezake nektarra.

21. Arjuna'k galdetu zuen: Oh ene Jaun maitea! Zein sintomak ditu modalitate hauek gainditu dituenak? Nolakoa da bere jokabidea? Eta nola gainditzen ditu naturaren hiru modalitateak? 

22-25. Jaun Bedeinkatuak esan zuen: Argitasuna, atxikimendua edo eta ilusioa, bertan direnean, gorrotatzen ez dituena, ezta etsipenez oroitzen ez dituena desagetzen direnean; naturaren modalitateen erreakzio materialetatik haraindi egonik, axolagabeki jokatzen duena; modalitateak soilik higitzen direla jakinik, geldi darraiena; gozamena eta nahigabea berdintzat jotzen dituena, eta ikuskera berberarekin dakusana zokorra, harria eta urre pusketa; jakintsua dena, eta gorespena eta gaitzespena gauza bera direla uste duena; ohorean zein desohorean aldaezina dena; adiskideak eta etsaiak berdin tratatzen dituena; irabazi-asmoa duten konpromezu guztiak baztertu dituena; gizon horrek naturaren modalitateak gainditu dituela esaten da.

26. Zerbitzu debozionalari erabat emana dagoena, inongo baldintzatan erortzen ez dena, horrek berehala gainditzen ditu natura materialaren modalitateak eta horrela Brahman mailara heltzen da.

BRAHMAN NAGUSIAK KRISHNA'REN (BHAGAVAN'EN) BAITAN HARTZEN DU ATSEDEN BAITA ERE

27. Ni Brahman Inpertsonalaren oinarria naiz, zeina azken zoriontasunaren posizio konstituzionala den, eta hilezina, iraunkorra eta betierekoa izanik.

Meditazioa: Srila Prabhupada'k hau dio honi buruz: Brahman iraunkorraren konstituzioa hilezintasuna, betierekotasuna eta zoriontasuna da. Brahman'a jakintza traszendentalaren hasiera da. Superarima edo Paramatma bitartekoa da, edo ulermen traszendentalaren bigarren urratsa. Eta Jaungoikoaren Nortasun Nagusia (Bhagavan) Egia Absolutoaren ulermen nagusiena da. Horrela bada, Brahman eta Paramatma Pertsona Nagusiaren baitan daude. Zazpigarren kapituloan azaltzen denez, natura materiala Jaun Nagusiaren behe-mailako energiaren manifestazioa da. Natura materialak baldintzatuta dagoen izaki bizidun batek jakintza izpirituala lantzen hasten denean, existentzia materialaren mailatik altxatu eta Nagusiaren Brahman kontzepturaino igotzen da pixkanaka-pixkanaka. Biziaren Brahman kontzeptua lortzea autoerrealizazioaren lehen maila da. Maila honetan, Brahman goiargitzapena lortu duen pertsona maila materialaz gaindi dago, baina Brahman'ari buruzko bere ulermena ez da errealitatean perfektua. Berak nahi badu, Brahman mailan jarrai dezake, gero Superarima edo Paramatmaren ulermen-mailara igo daiteke poliki-poliki, eta azkenik Jaungoikoaren Nortasun Nagusiaren ulermenera heldu. Veda idazteunetan honelako adibide asko dago. Lau Kumara'k inpertsonalistak ziren hasieran eta Egiaren Brahman kontzeptu inpertsonalean ezarri ziren; baina geroago, zerbitzu debozionalaren mailara igo zuten apurka-apurka. Srimad-Bhagavatam'en esaten da, pertsona batek Brahman inpertsonalaren egoerara igotzen badu, harago joan gabe, eta Pertsona Nagusiaz informazioarik ez badu, bere inteligentzia ez dagoela zeharo garbi. Ondorioz, Brahman'aren plataformara igo arren, erortzeko arriskua dago, baldin eta Jaunarentzako zerbitzu debozionalean aritzen ez bada. 

Izaki biziduna, izatez Brahman edo izpiritua den arren, natura materialaz jabetzeko desira dauka, eta, hau dela eta, jausten da. Bere posizio konstituzionalean, izaki biziduna natura materialaren hiru modalitateen gainetik dago, baina natura honekin harremanetan jartzean modalitate ezberdinetan nahasten da nahitaez: ontasunean, grinan edo ezjakintasunean. Zerbitzu debozionalean arituz, maisu sinesgarri bati jarraituz eta debotoekin elkartuz natura materiala menperatzeko desira okerra gainditzen da. 

HAMABOSTGARREN KAPITULOA

PERTSONA NAGUSIAREN YOGA

gam avisya ca bhutani

dharayamy aham ojasa

pusnami causadhih sarvah

somo bhutva rasatmakah

(Bhagavad Gita 15.13)

Ni planeta bakoitzean sartzen naiz, eta Nire energien bidez, beraiek orbitan darraite. Ni ilargia bihurtzen naiz, eta horrela, barazki guztiei bizi-zukua ematen diet.

MUNDU MATERIALAREN ZUHAITZ BANIANOA HORRELAKOA DA

1. Jaun Bedeinkatuak esan zuen: Erroak gorantza eta adarrak beherantza dituen, eta bere horriak himno vedico'ak diren, zuhaitz baniano bat dago. Zuhaitz hau ezagutzen duena Veda idazteunen ezagutzailea da.

Meditazioa: Srila Prabupada'k azaltzen duenez: Bhakti Yoga'ren garrantzia eztabaidatu eta gero, batek galde dezake: "Eta Ved'ei buruz, zer?". Kapitulu honetan azaltzen da Veda'k ikastearen helburua Jaungoikoa ulertzea dela. Beraz, Krishna'ren kontzientzia duenak eta zerbitzu debozionalean diharduenak Veda'k jadanik ezagutzen ditu.

Mundu material honetako nahastea zuhaitz baniano bat bezalakoa dela esaten da hemen. Ekintza fruitibuetan aritzen denarentzat, zuhaitz banianoak ez dauka amaierarik. Bera adar batetik bestera eta hurrengora ibiltzen da behin eta berriro. Mundu material honetako zuhaitzak ez du amaierarik, eta zuhaitz honi atxikia denarentzat, ez dago askatzeko modurik.

2. Zuhaitz honen adarrak gorantza eta beherantza luzatzen dira, natura materialaren hiru modalitateek elikatuta. Adar txikiak zentzuen objektuak dira. Zuhaitz honek beherantza doazen erroak dauzka ere, eta gizartearen ekintza fruitibuei lotuta daude.

3-4. Zuhaitz honen benetako itxura ezin da mundu honetan hauteman. Inork ezin du ulertu non amaitzen den, non hasten den, ezta non den ere bere oinarria. Baina batek, ausardiaz, desatxikimenduaren armarekin eraitsi behar du zuhaitz hau. Hori eginik, hara behin joanez gero handik sekula bueltatzen ez den leku hori bilatu behar du batek; eta han, Jaungoikoaren Nortasun Nagusiarengan errenditu behar du, Berarengandik hasten delarik dena, eta denbora oroitezinetik Bere baitan irauten duelarik denak.

KRISHNA'REN EGOITZA

5. Ilusioaz, ospe faltsuaz eta elkartze faltsuaz libre dagoena, betierekoa ulertzen duena, haragikeria materialarekin amaitu duena, zorionaren eta atsekabearen bitasunetik aske dagoena, eta Pertsona Nagusiarengan errenditzen dakiena, horrek betiereko erreinu hori lortzen du.

Meditazioa: Srila Prabhupada'k dio: Errenditzeko prozesua oso argi azaltzen da hemen. Lehenengo betekizuna hau da, batek ez duela harrokeriaz liluratuta egon behar. Oso zaila da arima baldintzatua Jaungoikoarengan errendi dadin, natura materialaren jaun eta jabea delakoan, oso harroa delako. Krishna'k elkartze faltsuak uztea gomendatzen du baita ere, hau da, onura izpiritualik ekarriko ez diguten pertsona mundukoiekin elkartzea ekiditea.

6. Nire egoitza ez dago eguzkiaz argituta, ez ilargiaz, ez elektrizitateaz. Bertara heltzen dena ez da inoiz mundu materialera bueltatzen.

Meditazioa: Hemen mundu ipiritualaren azalpen labur bat aurkitzen dugu. Jaungoikoaren erreinua berez argituta, eta kontzientziaz, zoriontasunez eta eternitatez beteta dago. Maitasun perfektuaren egoitza da.

JIVA'K OSO GOGOR BORROKATZEN DIRA MUNDU MATERIALEAN

7. Mundu baldintzatu honetako izaki bizidunak Nire betiereko atal zatikatuak dira. Bizitza baldintzatua dela eta, oso gogor borrokatzen ari dira sei zentzuekin, burua hauen artean dagoelarik.

Meditazioa: Srila Prabhupada'k azaltzen duen bezala, bertso honetan izaki bizidunaren nortasuna agerian jartzen da. Izaki biziduna Jaun Nagusiaren atal zatikatua da beti. Batzuek uste dutenaren aurka, ez da zuzena pentsatzea, mundu baldintzatu honetan bere indibidualtasuna bereganatzen duela izaki bizidunak, baina bere egoera askean Jaun Nagusiarekin bat egiten duela. Aitzitik, bera zatikatua, indibiduala da beti. Eta inoiz ez du galtzen bere indibidualitatea, nahiz eta batzuek indibidualitate hori disolbagarria dela eta Jaungoikoarekin bat bihurtu behar garela esan.

8. Mundu materialean, izaki bizidunak gorputz batetik bestera daramatza bere bizi-kontzeptu ezberdinak, haizeak usain gozoak garraiatzen dituen bezala.

Meditazioa: Arima, gorputz material batetik bestera transmigratzean, buruaz, inteligentziaz eta ego faltsuaz osaturiko bere gorputz sotilarekin batera aldatzen da gorputzez. Honela, “arimak gorputz batetik bestera daramatza bere bizi-kontzeptu ezberdinak”, bizitza horretan garaturiko desiraren arabera. Bizitza honetan zehar pentsamolde jakin bat garatzen dugu, eta pentsamolde horrek itxura jakin berri batera eramango gaitu heriotzaren unean. Krishna'ren kontzientziaren prozesua, burua, inteligentzia eta ego materiala izpiritualizatzera bideratuta dago. Burua Krishna'ren itxuran meditatzen betez, inteligentzia Bhagavad Gita eta beste idazteun batzuk aztertzen betez, egoa Krishna'ren zerbitzura jarriz, e.a., gure gorputz materiala garbitzen dugu. Honela gure esparru izpirituala sortzen dugu, baita mundu honetan biziz ere. Eta heriotzaren momentuan, esparru izpiritualera eramanak gara naturaltasun osoz.

9. Beste gorputz arrunt bat horrela hartuz, izaki bizidunak beste entzumen, ikusmen, dastamen, usaimen eta ukimen mota jakinak bereganatzen ditu, zeinak buruaren inguruan bilduta dauden. Horrela, berak zentzuen objektu talde berezi bat gozatzen du.

10. Ergelek ezin dute ulertu nola utz dezakeen bere gorputza izaki bizidunak, eta ezta ere ezin dute ulertu zein gorputz mota gozatzen duen naturaren modalitateen ilusiopean. Baina bere begiak jakintzan trebatuak dituenak guzti hori ikus dezake.

11. Autoerrealizazioan ezarrita dagoen traszendentalista saiatuak, argitasunez ikus dezake dena. Baina autoerrealizazioan ezarrita ez daudenek, ezin dute ikusi gertatzen dena, nahiz eta hortan ahalegindu.

JAUNGOIKOAREN NORTASUN NAGUSIA

12. Mundu guzti honen iluntasuna desagertarazten duen eguzkiaren argitasuna, Nigandik dator. Eta ilargiaren distira eta suaren argitasuna Nigandik datoz ere.

13. Ni planeta bakoitzean sartzen naiz, eta Nire energien bidez, beraiek orbitan darraite. Ni ilargia bihurtzen naiz, eta, horrela, barazki guztiei bizi-zukua ematen diet.

14. Gorputz bizidun oron, liseriketaren sua naiz Ni, eta sartzen eta irtetzen den bizi-airea. Honen bidez lau eratako janariak liseritzen ditut Nik.

15. Guztien bihotzean nago, eta oroimena, jakintza eta ahantzia Nigandik datoz. Ni naiz Ved'en bitartez ezagutu behar dena. Ni naiz Vedanta'ren konpilatzailea eta Veda'k berez diren bezala ezagutzen ditut.

Meditazioa: Superarimak arima indibidualari nola laguntzen dion ulertarazten digu bertso honek. Batzuetan, jakintza emanez laguntzen dio, eta beste batzuetan, Krishna'rengandik aparte gozatu nahi duenean, ahantziarekin zigortuz. Hala eta guztiz ere, Superarimaren laguntzarik gabe arima baldintzatuak ezin du inongo zuzenbidean aurreratu. Krishna'k Ved'ekin duen harremana azaltzen da baita ere.

16. Bi eratako izakiak daude: hutseginkorrak eta hutsezinak. Mundu materialean izaki oro hutseginkorra da eta mundu izpiritualean izaki orori hutsezina deritzo.

Meditazioa: Batzuetan, izaki hutsezin horietako bat mundu material honetara jaisten da Krishna'ren nahiagatik espreski, eta hemen Lurran maisu izpiritual handi bat bihurtzen da. Guk, liburu hau argitaratu dugunok, zorionekoak gara oso, arima aske hutsezin horietako bi aurkitu izanagatik: Lehena Srila Prabhupada da, Bhagavad Gita Berez Den Bezala idatzi zuena, eta munduko herrialde guztietan famatua dena; eta bigarrena, Srila Sridhar Maharaj, bere anaia izpirituala eta bere irakaskuntzekin Bhagavad Gita'ren altxor ezkutua errebelatu zuena.

Batek betirako askeak diren arima hauekin konektatzen ahalegindu behar du, edo behintzat, mundu honetara ekarri duten goi-ideala zerbitzatu. 

17. Bi hauetaz aparte, nortasun bizidunik handiena existitzen da, Jauna Bera, mundu hauetan sartu eta mantentzen dituena.

Meditazioa: Garrantzitsua da azpimarratzea, Krishna arima askeengandik ere bereizten dela.

18. Ni traszendentala eta handiena naizenez, eta hutseginkorraz zein hutsezinaz haraindi nagoenez, bai munduan bai Veda idazteunetan ere Pertsona Nagusia bezala ezaguna naiz zalantzarik gabe.

19. Zalantza egin gabe, Jaungoikoaren Nortasun bezala ezagutzen nauen orori, den-dena dakiena bezala begiratu behar zaio. Ondorioz, berak zerbitzu debozional hutsez adoratzen nau, oh Arjuna! (Bharata'ren seme)

20. Oh hutsezina! Hau da Veda idazteunetako atalik konfidentzialena eta orain errebelatzen dizut. Hau ulertzen duen edonor jakintsu bihurtzen da eta bere ahaleginek perfekzioa lortzen dute.

HAMASEIGARREN KAPITULOA

IZAERA JAINKOTIARRA ETA DEABRUZKOA

daivi sampad vimoksaya

nibandhayasuri mata

ma sucah sampadam daivim

abhijato 'si pandava

(Bhagavad Gita 16.5)

Ezaugarri traszendentalek askapenera eramaten dute; deabruzko ezaugarriek, aldiz, gatibutasunera. Ez larritu, oh Arjuna! (Pandu'ren seme), zu ezaugarri jainkotiarrekin jaio zinen eta.

IZAERA JAINKOTIARRA

1-3. Jaun Bedeinkatuak esan zuen: Oh Arjuna! (Bharata'ren seme) Beldurrik eza, norberaren izatearen garbikuntza, jakintza izpirituala lantzea, karitatea, autokontrola, sakrifizioak egitea, Veda'k ikastea, laztasuna eta sinpletasuna, bortizkeria eza, egitasuna, hiratik aske egotea, uko egitea, lasaitasuna, besteengan akatsak bilatzeari nazka, errukia eta gutiziarik eza, otzantasuna, apaltasuna, erabaki sendoa izatea, kemena, barkaberatasuna, sendotasuna, garbitasuna, bekaitzik eta ohore-grinarik eza; ezaugarri traszendental hauek izaera jainkotiarraz dohainduta dauden gizon errukiorrei dagozkie.

Meditazioa: Izpiritualki aurreratzeko interesa dutenek bizitza xume bat eraman behar dute. Sistema Vedico'ak lau mailatan banatzen du gizonaren bizitza. Lehenbizi, batek maisu izpiritualaren ikaslea izan behar du (brahmacari); ondoren, ezkondu eta umeak euki ditzake, hauei hezkuntza izpirituala emanik (grhastha). Hurrengo mailan, umeak nagusiak egin direnean, negozioetatik aldendu behar da eta ikasketa Vedico'etan sakondu behar du (vanaprastha); azkenik, batek senidea erabat utzi eta ukapen-ordena hartu behar du (sannyasa). Sannyasa ukatzaileak gizarte osoaren maisu izpiritualak dira. Lau maila hauetan, bizitza sexualaren kontrola funtsezkoa da. Ikasleek, erretitatuek eta ukatzaileek ezin dute inolako kontaktu sexualik euki. Senarrek ume santuak eukiteko harreman daitezke bakarrik beren emazteekin.

DEABRUZKO IZAERA

4. Harrokeria, hantustea, hira, handinahikeria, zakarkeria eta ezjakitasuna; ezaugarri hauek deabruzko izaera dutenei dagozkie. Oh Pritha'ren seme! (Arjuna).

Meditazioa: Srila Prabhupada'k honela dio honi buruz: Bertso honetan infernura doan benetazko bidea erakusten da. Deabruzko izaera duten izakiek arrandiaz agertzen dute erlijioa eta zientzia izpiritualean eginiko aurrerapena, nahiz eta hastapenak ez jarraitu. Heziketa motaren bat edo eta aberastasun asko dutela eta, hantusteak eta harroputzak dira. Besteek adoratuak izan nahi dute eta errespetua eskatzen dute, nahiz eta ez merezi. Huskeriengatik haserretzen dira eta garrazki hitzegiten dute, adeitasunik gabe. Ez dakite zer egin behar den eta zer ez den egin behar. Dena kasketaldiz egiten dute, beren gogoari jarraiki, eta ez dute inongo aginpiderik ezagutzen.

5. Ezaugarri traszendentalek askapenera eramaten gaituzte; deabruzko ezaugarriek, aldiz, gatibutasunera. Ez larritu, oh Arjuna! (Pandu'ren seme), zu ezaugarri jainkotiarrekin jaio zinen eta.

6. Oh Pritha'ren seme! Mundu honetan bi eratako izakiak daude. Bati jainkotiarra deitzen zaio eta besteari deabruduna. Ezaugarri jainkotiarrei buruz sakonki hitzegin dizut. Orain entzun itzazu Nigandik deabruzkoei buruzkoak.

7. Deabrudunak direnek ez dakite zer egin behar den eta zer ez den egin behar. Beraiengan ez da ez garbitasunik, ez jokabide zuzenik, ez egiarik aurkitzen.

Meditazioa: Munduan milioi erdi zientzilari baino gehiago dago, bere lana jendea hiltzeko arma gero eta sofistikatuagoak asmatzea delarik. Aurrerapen teknologikoaren izenean, ibai hilez, ohian suntsituz eta aire kutsatuz inguraturik gaude, eta guda nuklearraren meatxupean dagoen mundu batean bizi gara.

8. Beraiek mundu hau irreala dela diote, fundamenturik eta Jaungoikorik ez dagoela. Hau sexu-grinan du iturria, eta haragikeria beste kausarik ez du.

Meditazioa: Srila Prabhupada'k dioenez, deabrudunek mundu hau fantasmagoria hutsa dela ondorioztatzen dute. Dena irreala dela diote, ez dagoela kausarik, ez efekturik, ez kontrolatzailerik, ez asmorik. Manifestazio kosmiko hau akzio eta erreakzio material kausalen ondorioz sortzen dela diote. Ez dute sinisten Jaungoikoak, asmo jakin batekin sortu zuenik mundua. Beraien teoria daukate: “Mundua berez sortu dela, eta ez dagoela arrazoirik atzean Jaungoiko bat dela sinisteko”. Beraientzat materia eta izpirituaren artean ez dago diferentziarik, eta ez dute Izpiritu Nagusia onartzen.

9. Ondorio hauek jarraituz, izaki deabrudunak, guztiz galduta egonik eta inteligentzia nahastuta izanik, mundua suntsitzera zuzenduta dauden eginkizun kaltegarri eta ikaragarrietan aritzen dira.

Meditazioa: Srila Prabhupada'k hurrengo adierazi zuen: Deabrudunak munduaren hondamendira eramango duten eginkizunetan ari dira. Inteligentziarik gutxien dutenak direla ere dio hemen Jaunak. Materialistek, Jaungoikoari buruzko kontzepturik ez dutenek, aurreratzen ari direla uste dute. Baina Bhagavad-Gita'ren arabera, inteligentziagabeak eta zentzugabeak dira oso. Mundu material hau mugarik gabe gozatu nahi dute eta, ondorioz, zentzuen gozamenarako zerbait asmatzen dihardute beti. Asmakizun materialista hauei giza zibilizazioaren aurrerakuntzak deitzen diete, baina ondorioa hau da: jendea gero eta gogortzaleagoa eta krudelagoa bihurtzen dela; krudela animaliekiko, eta krudela gizakiekiko. Ez dakite nola jokatu behar duten elkarren arten. Animalien hilketa oso nabaria da jende deabrudunaren artean. Zehar-esanean, bertso honek arma nuklearren agerpena iragartzen du. Edozein momentuan guda nuklearra leher daiteke, eta arma atomiko horiek Hekatonbea eragingo dute, horretarako sortuak bait dira, munduaren suntsiketarako. 

10. Izaki deabrudunak, haragikerian, harrokerian eta mugagabeko ospe faltsuan babesten dira; eta horrela, ilusiopean aurkitzen direlarik, gai izpiritualak baztertuz lan zikinei emanak daude beti.

11-12. Haiek uste dute, gizakiaren aurreneko premia bizitzaren azken momenturaino zentzuei astsegin ematea dela. Horrela, beren estuasunak ez du bukaerarik. Beren buruak ehundaka eta milaka desirekin, haragikeriarekin eta hirarekin lotuta daudelarik, dirua ezlegalki pilatzen dute zentzuen gozamenarako.

Meditazioa: Izaki deabrudunek bizitzaren azken helburua zentzuen gozamena dela onartzen dute eta ideia honi heriotzara arte eusten diote. Haiek ez dute sinisten heriotzaren ondoren beste bizitza bat dagoela, eta ez dute sinisten batek gorputz ezberdinak hartzen dituela bere karma'ren, edo mundu honetako bere eginkizunen arabera. Pertsona hauek ez dute Jaungoikoarenganako edo eta bere barruko Superarimarenganako federik, ezta ere idazteun izpiritualetan. Zentzuei atsegin emateko asmoz edozein gauza egiteko aske sentitzen dira, ondoriorik jaso gabe.

13-15. Pertsona deabrudunak pentsatzen du: "Gaur aberastasun handia dut eta gehiago irabaziko dut nire amarrukeriari esker. Hainbeste daukat orain, eta etorkizunean gehiago eukiko dut. Bera nire etsaia da eta hil egin dut, eta nire beste etsaiak ere hilko ditut. Ni guztiaren jauna naiz, gozatzailea naiz, perfektua, boteretsua eta zoriontsua naiz. Senide aristokratikoez inguraturik dagoen gizonik aberatsena naiz. Ez da ni bezain boteretsua eta zoriontsua den inor. Sakrifizioak egingo ditut, karitate apur bat egingo dut eta horrela alaituko naiz". Honela, halako pertsonak ezjakintasunaz liluratuta daude.

16. Estuasun desberdinez nahastuta, eta ilusio-sare batean harrapatuta, zentzuen gozamenari gehiegi atxikitzen da bat eta infernura da erortzen. 

17. Harrotuta eta betiere lotsa izpirik gabe, aberastasunaz eta ospe faltsuaz liluratuta, batzuetan izenez bakarrik diren sakrifizioak egiten dituzte, inongo araurik ez hastapenik jarraitu gabe egin ere. 

18. Ego faltsuaz, indarraz, harropuzkeriaz, haragikeriaz eta hiraz nahastuta, bere gorputzean eta besteenetan dagoen Jaungoikoaren Nortasun Nagusiaren bekaizti bihurtzen da deabrua, eta egiazko erlijioaren kontra birao egiten du.

19. Bekaiztiak eta gaiztoak direnak, zeinak gizonen artean behe-mailakoenak diren, existentzia materialaren itsasora bidaltzen ditut Nik, deabruzko bizi-espezie ezberdinen barnean.

Meditazioa: Batzuetan gure baitarako galdetzen dugu zergatik ote dagoen horrenbeste sufrimendu mundu honetan. Bertso honek oso argi erantzuten du: aurreko bizitzetan egin dugunaren ondorio bat baino ez da. Gogoeta egingo ahal dugu datorren bizitzan bide berdinetik ez joateko.

20. Deabruzko bizi-espezieen artean behin eta berriz jaiotzen direlarik, halako pertsonek ezin dute inoiz Nigana etorri. Mailaz maila existentzia mota gorrotagarrieneraino erortzen dira.

Meditazioa: Jaungoikoak ez gaitu behartzen Berarengana joateko, eta animaliak bezela gozatu nahi dutenek animali gorputza izango dute. 

INFERNURA ERAMATEN DUTEN HIRU ATEAK

21. Infernu honetara eramaten duten hiru ate daude: haragikeria, hira eta gutizia. Gizon zentzudun orok hirurak utzi behar ditu, arimaren degradaziora eramaten bait dute.

22. Oh Kunti'ren seme! Infernuko hiru ate hauetatik askatzen den gizonak, autoerrealizaziora eramaten duten ekintzak burutzen ditu, eta honela, helburu nagusia lortzen du apurka-apurka.

23. Baina idazteunen aginduak alde batera uzten dituenak eta bere gurarien arabera jokatzen duenak, horrek ez du ez perfekziorik, ez zoriontasunik, ez helburu nagusia lortzen.

Meditazioa: Egiaren bilaketan idatzi sakratuak edo idazteunak, maisu izpiritualak eta zientzia izpirituala benetan praktikatzen duten gizonekin elkartzea (sadhu sanga) behar-beharrezkoak dira. Horrez gain zintzoak izan behar dugu. Idazkerak pasiboak dira, eta horregatik gaizki ulertuak edo dogmatizatuak izan daitezke. Hau gerta ez dadin, maisu izpiritual edo yogi aurreratuekin kontsultatu behar da dena.

24. Idazteunen hastapenak jarraituz, betebeharra zer den eta betebeharra zer ez den ulertu behar da. Arau eta hastapen hauek ezagutuz, mailaz-maila igotzeko jokatu behar du batek.

HAMAZAZPIGARREN KAPITULOA

FEDEAREN BANAKETAK

sattvanurupa sarvasya

sraddha bhavati bharata

sraddha-mayo 'yam puruso

yo yac-chraddhah sa eva sah

(Bhagavad Gita 17.3)

Norbaiten existentziaren arabera, eta naturaren modalitate desberdinen pean, fede mota jakin bat garatzen da. Izaki bizidunak bereganatutako modalitateen arabera, fede jakin bat edo beste duela esaten da.

GURE FEDEA HIRU MODALITATEEN ARABERA

1. Arjuna'k esan zuen: Oh Krishna! Zein da idazteunen hastapenak jarraitzen ez dituen, baizik eta bere irudimenaren arabera adoratzen duenaren egoera? Ontasunean, grinan edo ezjakintasunean dago?

2. Jaun Nagusiak esan zuen: Arima gorpuztuak bereganatzen dituen naturaren modalitateen arabera, hiru motatakoa izan daiteke bere fedea: ontasuna, grina edo ezjakintasuna. Orain entzun ezazu Nigandik hauei buruz.

3. Norbaiten existentziaren arabera, eta naturaren modalitate desberdinen pean, fede mota jakin bat edo beste garatzen da. Izaki bizidunak bereganatutako modalitateen arabera, fede jakin bat duela esaten da.

4. Ontasunaren modalitatepean dauden gizonek erdijainkoak gurtzen dituzte; grinaren modalitatepean daudenek deabruak gurtzen dituzte, eta ezjakintasunean daudenek mamuak eta izpirituak.

5-6. Idazteunetan ez dauden laztasun eta penitentzia gogorrak pairatzen dituztenak, eta harrokeria, berekoikeria, haragikeria eta atxikimedua direla kausa egiten dituztelarik horiek; grinak bultzatuak direnak eta bere organuak ez ezik beren bihotzean bizi den Superarima ere torturatzen dituztenak, deabruak bezala ezagutuak izan behar dira.

7. Baita guztiek jaten duten janaria ere, hiru motatakoa da natura materialaren hiru modalitateei begira. Berdin gertatzen da sakrifizioei, laztasunei eta karitateari dagokienez. Entzun, eta beraien arteko ezberdintasunak esango dizkizut.

ELIKADURA HIRU MODALITATEETAN

8-10. Ontasunaren modalitatean dauden janariak bizi-iraupena luzatzen dute, norberaren existentzia garbitzen dute, eta indarra, osasuna, zoriontasuna eta gozamena ematen dituzte. Janari elikagarri hauek gozoak, urtsuak, atsegingarriak eta lodigarriak dira. Mingotsegiak, garratzegiak, gaziak, saminak, lehorrak eta minak diren janariak, grinaren modalitatepean dagoen jendeak atsegin ditu. Janari hauek mina, estuasuna eta gaixotasuna eragiten dute. Jan aurretik hiru ordu baino lehenagotik prestatu diren janak, zeinak zaporegabeak, zaharminduak, ustelak, deskonposatuak eta higuingarriak diren, ezjakintasunaren modalitatepean dauden pertsoneei gustatzen zaie.

Meditazioa: Naturismoari edo barazkijaletasunari buruz pizten ari den interesa munduan, adibide positibo bat da, gizakiak jainkotiarrago bihurtzen laguntzen duelako. Eta honela, erraztasun gehiago izango dute ikasbide izpiritualak ulertzeko. Landarejale ez den elikadura hainbat gaixotasunen eragilea da gaur egun.

SAKRIFIZIOA HIRU MODALITATEETAN

11. Sakrifizioen artean, idazteunetako arau eta hastapenen arabera eta saririk itxaron gabe egiten den sakrifizioak ontasunaren izaera du.

12. Baina emaitza gozatzeko asmoz edo irabazi materiala bilatuz egiten den sakrifizioa, edo eta, harropuzkeriagatik, arrandiaz egiten dena, grinaren izaera du. Oh Bharat'etatik hoberena!

13. Eta idazteunen hastapenei kasurik egin gabe, janari izpirituala banatu gabe, himnoak abestu gabe, sazerdoteei karitaterik eman gabe eta federik gabe egiten den sakrifizioak ezjakintasunaren izaera du.

LAZTASUNA HIRU MODALITATEETAN

14. Gorputzaren laztasuna honetan datza: Jaun Nagusia, brahmana'k, maisu izpirituala eta aita eta ama bezalako nagusiak gurtzea. Garbitasuna, sinpletasuna, zelibatoa eta biolentziarik eza gorputzaren laztasunak dira baita ere.

15. Arimaren laztasunak egiazki eta onuragarriki hitzegitean, eta hizkuntz iraingarria ekiditean datza. Veda'k erregularki irakurri behar dira ere.

Meditazioa: Srila Prabhupada'k hala esan zuen honi buruz: Ez da hitzegin behar besteen buruak nahasteko. Hau hitzegiteari buruzko penitentzia da. Honez gain, ez dira ergelkeriak esan behar. Norbaitek zientzia izpiritualari buruz hitzegiten duenean, bere baieztapenak idazteunek bermatuta egon behar dira. Era berdinean hizkerak entzumenarentzako oso gozoa izan behar du.

16. Lasaitasuna, sinpletasuna, seriotasuna, autokontrola eta pentsamendu garbitasuna buruaren penitentziak dira.

17. Beraientzako irabazi materialik lortzea ez, baizik eta Nagusiari atsegin ematea helburutzat duten gizakiek landutako laztasun hirukoitz hau, ontasunaren izaerakoa da.

18. Errespetua, ohorea eta gurrak irabazi asmoz egiten diren penitentzia eta laztasun arranditsu horiek grinaren modalitatepean daude. Hauek ez dira ez egonkorrak ez iraunkorrak.

19. Nor bere buruaren kontrako tortura setatsuaren bidez ergelki egiten diren penitentzia eta laztasunak, edo eta beste batzuk suntsitzeko edo kaltetzeko, ezjakintasunaren modalitatepean daude.

KARITATEA HIRU MODALITATEETAN

20. Betebehar bezala, denbora eta leku egokian, eta trukean saririk itxaron gabe, pertsona duin bati ematen zaion limosna, ontasunaren modalitatepean dago.

21. Baina sari baten itxaropenaz, edo eta emaitza fruitibuen nahiaz, edo gogo txarrez egiten den karitatea grinaren modalitatepean dago.

22. Eta leku eta denbora desegokian egiten den karitatea, errespeturik gabe eta mesprezuz pertsona ezduinei ematen zaiena, ezjakintasunaren modalitatepean dagoela esaten da.

Meditazioa: Batek Krishna'ren debotoei lagundu behar die beren misioan. Hori karitate perfektua da. Jendearen bizioak edo zentzuen gozamena gehitzeko ematen diren donazioak ez dira benetako karitatea; aitzitik, grinaz eta ezjakintasunaz eztalita daude.

OM TAT SAT

23. Kreazioaren hasieratik, om tat sat hiru silabak Egia Absolutu Nagusia (Brahman) adierazteko erabili izan dira. Brahman'ek intonatzen zituzten himno Vedico'ak abestu bitartean eta Nagusiaren gozamenarako sakrifizioetan zehar.

OM HITZA
24. Horrela, yogi'ek sakrifizioak, karitateak eta penitentziak, om'ekin hasten dituzte beti, Nagusia lortzeko.

TAT HITZA

25. Sakrifizioa, penitentzia eta karitatea tat hitzarekin egin behar dira. Eginkizun izpiritual horien asmoa nahaste materiaren loturetatik askatzea da.

SAT HITZA

26-27. Egia Absolutoa sakrifizio debozionalaren helburua da eta sat hitzaren bidez adierazten da. Sakrifizio, penitentzia eta karitate lan hauek, natura absolutuari fidelak izanik, Pertsona Nagusiari poza emateko burutzen dira. Oh Pritha'ren seme!

28. Baina Nagusiarenganako federik gabe burutzen diren sakrifizioak, penitentziak eta karitateak, ez dira iraunkorrak. Oh Arjuna! (Pritha'ren seme), erritu asko eginda ere. Asat deitzen zaie eta baliogabekoak dira, hala bizitza honetan nola bestean.

Meditazioa: Sakrifizio guztietatik errazena eta gehien gomendatzen dena Krishna'ren Izen Santuak abestea da. Maisu izpiritual bat bilatuz eta berarengandik bhakti yoga'ren zientzia ikasiz, batek Krishna'ren Izen Santua egokiro abesten ikas dezake.

HAMAZORTZIGARREN KAPITULOA

UKO EGITEAREN PERFEKZIOA

sarva-dharman parityajya

mam ekan saranam vraja

aham tvam sarva papebhyo

moksayisyami ma sucah

(Bhagavad Gita 18.66)

Erlijio mota guztiei uko egin eta Nigan bakarrik errendi zaitez. Nik bekatuzko erreakzio guztietatik askatuko zaitut. Ez beldurrik izan.

UKO EGITEAREN AZKEN HELBURUA

1. Arjuna'k esan zuen: Oh beso indartsuak dituena! Uko egitearen (tyaga) helburua eta uko egiten duenaren ordenarena (sannyasa) ulertu nahi ditut. Oh Kesi deabruaren suntsitzailea, Hrisikesa!

2. Jaun Nagusiak esan zuen: Eginkizun guztien emaitzak uzteari, uko egitea (tyaga) deitzen diote jakintsuek. Eta maila horri, uko egitearen bizitza-ordena (sannyasa) deitzen diote gizon txit jakintsuek.

3. Jakintsu batzuek eginkizun fruitibu mota orori uko egin behar zaiola diote; baina badira beste batzuk, sakrifizio, karitate eta penitentzia lanak inoiz ez direla utzi behar diotela.

4. Oh Arjuna! (Bharat'etatik hoberena) Orain entzun ezazu Nigandik uko egiteari buruz. Oh gizonen artean tigre! Idazteunetan hiru ukapen maila daudela adierazten da.

5. Sakrifizio, karitate eta penitentzia lanak ez dira utzi behar, baizik eta egin ere egin behar dira. Izan ere, sakrifizioek, karitateak eta penitentziek baita arima handiak ere garbitzen dituzte.

6. Eginkizun guzti hauek ondoriorik itxaron gabe burutu behar dira. Betebehar kontua bezala burutu behar dira. Oh Pritha'ren seme! (Arjuna) Hau da Nire azken iritzia.

ONTASUN, GRINA ETA EZJAKINTASUN PEAN UKO EGITEAN BETEBEHARRAK EZ DIRA UTZI BEHAR

7. Inoiz ez zaio betebeharrei uko egin behar. Ilusioa dela eta, batek dagozkion betebeharrak uzten baditu, ukapen hori ezjakintasunaren modalitatepean dagoela esaten da.

Meditazioa: Besteen ontasun izpiritualerako aritzea gauza noblea da benetan, baina ezin da halakorik egin emazte gazte bat eta ume babesgabe batzu uztearen kaltetan. Hala ere, gizon ezkondu bat eginkizun izpiritualetan ari daiteke ere, baldin eta bere erantzukizun eta betebeharrak aurrera ateratzen baditu aldi berean.

8. Arazoak dakarzkiolako edo eta beldurra dela kausa, dagozkion betebeharrak uzten dituen nornahi, grinaren modalitatepean dagoela esaten da. Ekintza horren bidez inoiz ez dira uko egitearen ondorioak lortzen.

9. Baina, egin beharrekoa egin behar delako soilik, eta fruituarekiko atxikimendu orori uko eginik, dagokion betebeharra burutzen duenarentzat, bere uko egitea ontasunaren izaerakoa da. Oh Arjuna!

10. Onuragarria ez den lanik gorrotatzen ez dutenek, eta lan onuragarriei atxikiak ez direnek, ontasunaren modalitatepean daudelarik, ez dauzkate zalantzik lanari buruz.

11. Gorpuztun izaki batentzat, izatez, ezinezkoa da eginkizun guztiei uko egitea. Horregatik esaten da, ekintzaren fruituei uko egitea benetako uko egitea dela.

12. Uko egin ez duenarentzat, ekintzaren hiru fruituak (desiragarria dena, desiragarria ez dena, eta bien artean dagoena) heriotza eta gero manifestatzen dira. Baina uko egitearen bizitza-ordenean daudenek ez dituzte ondorio hauek ez gozatu ez jasan behar.

EKINTZAREN BOST ELEMENTUAK EDO FAKTOREAK

13-14. Oh Arjuna, beso boteretsuak dituena! Ekintza oro betetzea eragiten duten bost faktoreei buruz ikas ezazu Nigandik. Sankhya filosofian [bost faktoreok] hurrengo hauek direla adierazten da: ekintzaren lekua, egilea, zentzuak, ahalegina eta azkenik Superarima.

15. Gizon batek gorputzarekin, buruarekin edo eta hitzarekin egindako edozein ekintza, zuzena nahiz okerra izan, bost faktore hauek kausatua da.

16. Hortaz, bere burua egile bakartzat duena, bost faktoreak aintzakotzat hartu gabe, ziur asko ez da oso inteligentea eta ezin du gauzak diren bezala ikusi. 

Meditazioa: Srila Prabhupada'k azaltzen du: Pertsona ergelak ezin du ulertu Superarima adiskide bezala dagoela bere bihotzean eta bere ekintzak gidatzen dituela. Nahiz eta kausa materialak tokia, egilea, ahalegina eta zentzuak izan, azkenengo kausa Nagusia da, Jaungoikoaren Nortasuna. Ondorioz, lau kausa materialak ezezik, Kausa Nagusi eraginkorra ikusi behar da ere. Nagusia ikusten ez duenak, egilea bera dela pentsatzen du.

17. Ego faltsuaz eraginda ez dagoena, eta bere inteligentzia nahastuta ez daukana, nahiz eta mundu honetan gizakiak hil, bera ez da hil egiten duena. Eta ez dago ere ez bere ekintzek lotuta.

HIRU JAKINTZA, HIRU EKINTZA ETA HIRU LANGILE MOTA DAUDE

18. Jakintza, jakintzaren objektua eta ezagutzailea, ekintza motibatzen duten hiru faktoreak dira. Zentzuak, lana eta egilea ekintzaren oinarri hirukoitza dira.

19. Natura materialaren hiru modalitateen arabera, hiru motatako jakintza, ekintza eta egile dago. Entzun ezazu deskribatzen ditudan bitartean.

JAKINTZA HIRU MODALITATEETAN

20. Izaki guztietan, zatikatuta dagoen guztian, natura izpiritual bakar eta zatitu gabe bat ikustea ahalbidetzen duen jakintza ontasunaren modalitatepean dago. 

21. Gorputz desberdinetan izaki mota desberdinak bizitzen ikustea ahalbidetzen duen jakintza, grinaren modalitatepeko jakintza da.

Meditazioa: Srila Prabhupada'k dio: Gorputz materiala izaki biziduna dela eta gorputzaren suntsiketarekin batera kontzientzia ere suntsitua delako kontzeptua grinaren modalitatepeko jakintza da. Jakintza honen arabera, kontzientzia mota desberdinen garapenagatik bereizten dira gorputz batzuk besteetatik, eta ez dago kontzientzia manifestatzen duen arima bereizi bat. Gorputza arima da berez, eta ez da existitzen arima bereizi bat gorputz honetaz landa. Ezagutza horren arabera, kontzientzia tenporala da.

22. Lan mota jakin bati den-dena bailitzan atxikia izatea eragiten duen jakintza, egiaren berririk gabekoa, eta oso mugatua dena, iluntasunaren modalitatepean dago.

LANA HIRU MODALITATEETAN

23. Ekintzei dagokienez, betebeharrarekin ados dagoen ekintza, atxikimendurik, maitasunik edo gorrotorik gabe burutzen dena, eta ondorio fruitibuak lortzeko asmorik gabe, ontasunaren modalitatepeko ekintza deitzen da.

24. Baina ego faltsuaren sentimendu batek eraginda, ahalegin handiz eta nork bere desirak asetzeko asmoz burutzen duen ekintzari, grinaren modalitatepeko ekintza deritza.

25. Eta ezjakintasunaren eta ilusioaren eraginpean burutzen den ekintza, etorkizuneko ondorioak eta gatibutza aintzakotzat hartu gabe, min ematen duena eta ez dena batere praktikoa, hori ezjakintasunaren modalitatepean dagoen ekintza dela esaten da.

LANGILEAK HIRU MODALITATEETAN

26. Atxikimendu material orotik eta ego faltsutik libre dagoen langilea, gogotsua eta bipila dena, eta arrakasta zein porrota axola ez zaizkiona, ontasunaren modalitatepean dagoen langilea da.

27. Baina bere lanaren fruituei atxikia den langilea, eta haiek grinatsuki gozatu nahi dituena, gutiziatsua, bekaiztia, haragikoia dena, eta zorionak eta zoritxarrak eraginda diharduena, grinaren modalitatepean dagoen langilea da.

28. Eta idazteunetako aginduen aurka doazen lanetan diharduena beti, materialista, burugogorra, gezurtia eta besteak iraintzen aditua dena, alperra, beti umore txarrekoa eta berankorra dena, ezjakintasunaren modalitatepean dagoen langilea da.

29. Orain, oh aberastasunen konkistatzailea! entzun ezazu, mesedez, naturaren hiru modalitateen araberako hiru ulermen eta erabaki motak xeheki azaltzen dizkizudan bitartean. 

ULERMENA HIRU MODALITATEETAN

30. Oh Arjuna! (Pritha'ren seme) Zer egin behar den eta zer ez den egin behar, zeren beldur izan eta zeren beldur ez izan, zerk lotzen duen eta zerk askatzen duen jakitea ahalbidetzen duen ulermena ontasunaren modalitatepean dago.

31. Eta bizimodu jainkotiarra eta deabruzkoa bereiztu ezin dituen ulermena, edo eta burutu behar den ekintza eta burutu behar ez dena, ulermen inperfektu hori grinaren modalitatepean dago.

32. Irrelijioa erlijioa dela eta erlijioa irrelijioa dela dioen ulermena, ilusioaren eta iluntasunaren sorginkeriapean dagoen ulermena, eta beti zuzenbide okerrean ahalegintzen dena, oh Partha! ezjakintasunaren modalitatepean dago.

ERABAKIA HIRU MODALITATEETAN

33. Oh Pritha'ren seme! Etenezina den erabakia, yoga praktikatuz irmoki eusten dena, eta horrela burua, bizitza eta zentzuen ekintzak kontrolatzen dituena, erabaki hori ontasunaren modalitatepean dago.

34. Erlijioaren emaitza fruitibuei, garapen ekonomikoari eta zentzuen gozamenari atxikikitzea ahalbidetzen duen erabakia, grinaren modalitatepean dago.

35. Ametsaz, beldurraz, erostaz, umore txarraz eta ilusioaz haraindi joan ezin duen erabakia ezjakintasunaren modalitatepean dago.

ZORIONTASUNA HIRU MODALITATEETAN

36-37. Oh Arjuna! (Bharat'en artean hoberena) Orain, entzun ezazu mesedez Nigandik arima baldintzatuak gozatzen dituen hiru zoriontasun motetaz, zeinak, batzuetan, atsekabe guztiei amaiera eman diezaieketen. Hasieran pozoiaren berdin-berdina dena agian, baina azkenean nektarra bezalakoa dena, eta autoerrealizaziorako esnatzen duena bat, ontasunaren modalitatepean dagoen zoriontasuna da esaten da.

Meditazioa: Srila Prabhupada'k esan zuen: Arima baldintzatua behin eta berriro saiatzen da zoriontasun materiala gozatzen. Honela jadanik mamurtuta dagoena mamurtzen du. Baina batzuetan, gozamen horrek aurrera egin bitartean, arima handi batekin topo egin eta bere jatorrizko kontzientzia esna dezake, nahaste materialetik askatuz. Autoerrealizaziorako bidean, batek arau eta hastapen asko jarraitu behar ditu, burua eta zentzuak kontrolatu eta burua ariman konzentratzeko asmoz. Prozedura guzti hauek oso zailak dira, pozoia bezain mingotsak. Baina batek hastapenak jarraituz eta egoera traszendentalera iristen arrakasta izaten badu, benetako nektarra edaten hasten da eta bizitza gozatzen du.

38. Zentzuek beren objektuekin kontaktua izatetik eratortzen den zoriontasuna, eta hasieran nektarra dirudiena, baina azkenean pozoia dena, grinaren izaerakoa dela esaten da.

Meditazioa: Gozamen materialaren ohizko ezaugarria, adibidez toxikapenarena, nerbio-sisteman sentsazio atsegingarriak sortarazten duela da; baina ondoren, gaixorik, nahigabetuta eta etsita aurkituko gara. Pertsona burutsuek honi buruzko gogoeta egiten dute eta bizitzako benetako baloreak bilatzen dituzte.

39. Autoerrealizazioaren aurrean itsua den zoriontasuna, aluzinazio hutsa dena hasieratik bukaeraraino, loatik, alferkeriatik eta ilusiotik sortzen dena, ezjakintasunaren modalitatepean dagoela esaten da.

Meditazioa: Arloteak kalean botata ikustean, batek galde dezake nolako zoriontasuna bilatzen ari diren. Hau ezjakintasunaren modalitatearen adibide praktiko bat da.

40. Ez dago izakirik, ez hemen ez goreneko planeta-sistemetako erdijainkoen artean, natura materialaren hiru modalitateetatik aske dagoena.

GIZARTEKO LAU ORDENETAKO BETEBEHARRAK

41. Brahmana'k, ksatriya'k, vaisya'k eta sudra'k, naturaren modalitateei begira, beren lan-ezaugarrien bidez bereizten dira.

BRAHMANA'K ETA KSATRIYA'K

42. Lasaitasuna, norberaren kontrola, laztasuna, garbitasuna, jasankortasuna, zintzotasuna, jakintza, ezaguera eta erlijiotasuna, hauek dira brahman'ek lan egiten dituzten ezaugarriak.

Meditazioa: Non eta brahmana baten ezaugarriak garatzen ez dabilen bat, ez du aitzindari izpiritualtzat aurkeztu behar bere burua. Bestela ziria besterik ez litzateke. Batek ezin ditu ezaugarri hauek jarauntsi, baizik eta pertsonalki garatu behar ditu, besteei adibidearen bidez irakasteko. 

43. Heroitasuna, boterea, bipiltasuna, trebetasuna, adorea guda garaian, eskuzabaltasuna eta aitzindaritza, ksatriy'en lan-ezaugarriak dira.

Meditazioa: Arjuna bezalako ksatriya'k indartsuak izan behar dute, eta babesgabeak erlijiogabekeriaren arriskuen aurka babesteko gertu egon behar dute beti.

VAISYA'K ETA SUDRA'K
44. Nekazaritza, behien babesa eta merkataritza vaisy'entzako lan motak dira; laborea eta besteak zerbitzatzea, berriz, sudr'entzako lana da.

45. Bere lanaren ezaugarriak jarraituz, gizaki oro perfektua izan daiteke. Entzun ezazu orain Nigandik nola egiten den hau.

46. Izaki guztien iturria den eta omnipenetrantea den Jaungoikoaren gurtzaren bidez, gizakiak perfekzioa lor dezake bere betebeharra burutuz.

47. Hobe da nork bere betebeharra egitea, nahiz eta agian inperfektuki burutu, beste norbaiten betebeharra gainean hartzea eta perfektuki burutzea baino. Bekatuzko erreakzioek ez dute inoiz eraginik norberari dagozkion betebeharretan, zeinak norberaren izaeraren araberakoak diren.

Meditazioa: Huts egitea gizatiarra da, baina besteenak toleratu egin behar ditugun bitartean, gure buruekin zorrotzak izan behar dugu. Erantzunkizunezko lanpostuetan dauden pertsonak helburu garbikoak izatea espero dugu. Gizon baten ahalegin eta borroken helburua nolakoa, bere giza-kalitatea halakoa.

48. Ahalegin oro akats motaren batez estalia da, keak sua estaltzen duen bezelaxe. Beraz, batek ez du utzi behar bere izaeratik jaiotzen den lana, oh Arjuna! (Kunti'ren seme), lan hori akatsez beteta egonik ere.

Meditazioa: Pertsona egongaitzek beren betebeharrak uzteko joera dute. 

49. Norbere buruaren kontrolaren bidez eta gauza materialetatik aldenduz, gozamen mundutiarrei jaramonik egin gabe, ukapenaren emaitzak lor daitezke. Uko egitearen mailarik nagusiena eta perfektuena da hori.

NOLA LORTU PERFEKZIOA (ASKAPENA), PERTSONA NAGUSIARENGANAKO DEBOZIOAREN BIDEZ

50. Oh Arjuna! (Kunti'ren seme) Ikas ezazu laburki Nigandik, nola lor dezakeen batek perfekzio nagusiko etapa, Brahman, orain laburtuko dizudan eran jokatuz.

51-53. Bere inteligentziaren bidez garbi egonik, eta burua sendoki kontrolaturik, zentzuen gozamen-objektuei uko eginik, atxikimendutik eta gorrototik aske egonik, leku bakarti batean bizi dena, gutxi jaten duena, gorputza eta mihia kontrolatzen dituena, beti trantzean dagoena eta ezerri atxikia ez dena; ego faltsurik, indar faltsurik, harrotasun faltsurik, haragikeria eta hirarik ez duena, eta gauza materialik ez dituena onartzen, pertsona hori autoerrealizazioaren mailara altxatua da zalantzarik gabe.

54. Izpiritualki honela ezarrita dagoenak, berehala ulertzen du Brahman Nagusia. Inoiz ez da kexatzen, eta ez du ezer ez desiratzen; izaki bizidun ororekiko joera berbera du. Egoera horretan, Niganako zerbitzu debozionala lortzen du.

55. Zerbitzu debozionalaren bitartez bakarrik uler dezakegu Pertsona Nagusia Bera berez den bezala. Eta halako debozioaren bidez, batek Jaun Nagusiaren kontzientzia osoa duenean, Jaungoikoaren erreinuan sar daiteke.

56. Denetariko ekintzatan aritu arren, Nire debotoak, Nire babes eta Nire graziari esker, egoitza betierekoa eta mugagabea lortzen du.

57. Ekintza guztietan, bakarrik Nire menpekoa da, eta Nire babespean lan egiten du. Halako zerbitzu debozionalean ariturik, erabat izan zaitez Nitaz erebat kontziente.

Meditazioa: Krishna'rengan pentsatu gabe, edo eta bere helburua ulertu gabe, eginiko zerbitzu debozionala, dogmatikoa eta alferrekoa bihur daiteke. Maisu handi guztiak explotazio nahaste honetatik gu ateratzera etorri dira.

58. Beti gogoratzen banauzu, Nire graziaz, bizitza baldintzatuaren oztopo guztien gainetik igaroko zara. Kontzientzia honekin ez baduzu lan egiten, ego faltsuaren bidez eta Niri entzun gabe baizik, galduta egongo zara.

Meditazioa: Srila Prabhupada'k azaldu zuen: Pertsona batek, Krishna'ren konzientzia badauka, ez du bere existentziako betebeharrak edozein modura eta gaizki egin nahi. Konzientzia honekin jokatzen duenarentzat, Krishna bere adiskiderik minena bihurtzen da. Bera Bere adiskidearen ongizateaz arduratzen da beti, eta Bere adiskideari ematen da. Batek ez du gaizki pentsatu behar natura materialaren legeetatik aske dagoenik. Baina Krishna'ren kontzientziaz jokatu bezain laster, munduaren harriduretatik askatzen da bat. Krishna'ren kontzientzian aktiboa ez dena, jaiotza eta heriotzaren itsasoaren zurrunbiloan itotzen da. Arima baldintzatuak ez daki zer egin behar den eta zer ez den egin behar. Baina Krishna'ren kontzientziaz jokatzen duen pertsona jokatzeko askea da, egiten duen Krishna'k esaten diolako, ondoren maisu izpiritualak baieztatzen duelarik.

59. Nire zuzenbideen arabera ez baduzu jokatzen, eta ez bazara borrokatzen, orduan faltsuki gidatuta egongo zara. Zure izaeragatik, gudan parte hartu beharko duzu.

60. Oh Kunti'ren seme! Ilusioaren eraginpean, Nire gidapean jokatzeari ezetz esaten diozu orain. Baina zure izaerak bultzatuta, nahi eta nahi ez jokatu beharko duzu.

61. Oh Arjuna! Jaun Nagusia guztien bihotzean ezarrita dago, eta izaki bizidun guztien joan-etorriak gidatzen ditu, zeinak energia materialez egindako makina bezalako batean eserita dauden.

Meditazioa: Gorputza makina bat bezalakoa da. Modu hoberenean erabiltzen ikasi behar dugu autoerrealizazioa lortzeko. Era berean, ez dugu sekula gure existentzia izpirituala ahaztu behar, gure gorputz honentzako gozamenen bila joaz. Hori gure zoritxarrik handiena izango litzateke.

62. Oh Bharata'ko seme! Beragan erabat errendi zaitez. Bere graziaren bidez, bake traszendentala eta egoitza gorena eta betierekoa lortuko duzu.

63. Honela, jakintza guztitik konfidentzialena azaldu dizut. Hausnar ezazu guzti hau sakonki, eta gero egin nahi duzuna.

Meditazioa: Bertso honek baieztatzen du Krishna'k gure maitasuna nahi duela bakarrik. Berak ez ditu robot despertsonalizaturik nahi; Berak deboto maitatiak atsegin ditu. Orain, irakurle maitea, Arjuna'ren lekuan zaude. Hortaz altxa zaitez eta ilusio eta ohitura txarren kontra borrokatu, autoerrealizazioa lortzeko.

64. Nire adiskide txit maitea zarenez, jakintzaren atalik konfidentzialena kontatzen ari natzaizu. Entzun ezazu hau Nigandik, zure mesederako da eta.

BHAGAVAD GITA'REN ESENTZIA

65. Nigan pentsatu beti eta Nire deboto bihurtu. Ni gur nazazu eta gurkerak eskain iezazkidazu. Honela lortuko nauzu, zalantzarik gabe. Ene adiskide maitagarria zarenez, hau prometatzen dizut.

Meditazioa: Srila Prabhupada'k azaltzen du: Jakintzaren atalik konfidentzialena da batek Krishna'ren deboto garbia izan behar duela. Beragan lan egin eta pentsatu behar dugu. Gure ekintza guztiak Berarekin lotu behar ditugu. Arjuna'ren bidea jarraitzen duena Krishna'ren adiskide maitagarria izan daieke.

66. Erlijio mota guztiei uko egin itzazu eta Nigan bakarrik errendi zaitez. Nik bekatuzko ondorio guztietatik askatuko zaitut. Ez beldurrik izan. 

Meditazioa: Bertso hau oso famatua da eta Bhagavad Gita'ren esentzia guztia dauka. Krishna'ri poz ematen diona idazteun guztien gainetik dago. Krishna'ren debotorik handienak Vrindavan'go gopi'ak dira. Haiek famatuak dira Krishna'ri gozamena emateko izen eta fama orori uko egin izanagatik. Gai hau oso sakona da eta ezin da hitz gutxitan azaldu. Gure irakurleei A.C. Bhaktivedenta Swami Prabhupada'ren "Krishna, Jaungoikoaren Nortasun Nagusia" liburua gomendatzen diegu. Inork ezin du arrakastarik izan Jaun Nagusiaren bihozberatasunarik gabe.

GITA'REN ONDORIOA

67. Jakintza konfidentzial hau ezin zaie azaldu latzak ez direnei, debotoak ez direnei, zerbitzu dobozionalari emanak ez daudenei, ezta bekaitza didanari ere ez.

68. Goreneko sekretu hau debotoei azaltzen dien horrentzat, zerbitzu debozionala ziurtaturik dago, eta azkenean lortu egiten nau.

69. Niretzat ez dago bera baino zerbitzari maiteagorik mundu honetan, eta inoz ez da maiteagorik egongo.

Meditazioa: Azkenengo bi bertso hauek Krishna'ren filosofia zabaltzen dutenei adorea eman izan die betidanik. Batzuetan pertsona jainkogabeengatik edo deabrudunengatik jazarriak izan dira, baina inoiz ez dute horregatik Bhagavad-Gita'ko mezua zabaltzeko gogo bizia galdu, ulertzen bait dute Krishna asko pozten dela Bere mezua zabaltzen dutenekin..

70. Eta Nik adierazten dut, elkarrizketa sakratu hau ikasten duenak bere inteligentziarekin gurtzen nauela.

71. Eta fedez eta inbidiarik gabe entzuten duena, bekatuzko erreakzioetatik libratzen da, eta jainkotiarrak bizi diren planetak lortzen ditu.

72. Oh Arjuna, aberastasunen konkistatzailea! Zure buruarekin adi-adi entzun al duzu hau? Zure ilusioa eta ezjakintasuna alde egin al dute dagoeneko? 

73. Arjuna'k esan zuen: Ene Krishna maitea! Oh hutsezina! Orain nire ilusioa joan da. Zure errukiari esker, nire oroimena berreskuratu dut eta orain sendo eta zalantzatik aske nago. Zure irakasbideak jarraitzeko prest nago.

74. Sanjaya'k esan zuen: Bi arima handien, Krishna eta Arjuna'ren, arteko elkarrizketa entzun dut. Eta mezu hau hain da miragarria, ezen hilea laztu egiten zaidala.

75. Vyasa'ren errukiagatik elkarrizketa hauek, konfidentzialenak, mistizismo ororen maisua den Krishna'ren ahotik entzun ditut zuzenean, zeinak Arjuna'ri hitzegiten zion pertsonalki.

76. Oh Errege! Krishna eta Arjuna'ren arteko elkarrizketa santu eta miragarri hau behin eta berriro gogoratzen dudan bitartean, poza hartzen dut, une oro alaitu egiten naizelarik.

77. Oh Errege! Krishna Jaunaren itxura miragarri gogoratzen dudanean, harridura are eta handiagorekin hunkitu egiten naiz, eta behin eta berriro pozten naiz.

78. Nonahi dela Krishna, mistiko guztien maisua, eta nonahi dela Arjuna, arkulari nagusia, han izango dira ere egiazki oparotasuna, garaipena, aparteko boterea eta moralitatea. Hori da nire iritzia.

Meditazioa: Krishna'ren hitz hilezin hauek hain dira estasizkoak ezen, entzun eta gero, pertsona askoren existentzia materialari bukaera eman diezaioketela. Krishna'k badaki guk uneoro zer pentsatzen dugun, Bera guztion bihotzean dagoen jatorrizko maisu izpirituala delako. Hortaz, Berari zintzo otoitz egin. Irakasbide hilezin honek bizirik dirau, Berarekin batu eta zure garaipena ziurtatuta dago.

Liburu honen itzulpena Srimati Sita Devi

agertu zen egunean amaitua izan zen,

1998ko Maiatzaren 4an.

HIZTEGIA

A

acintya: Sentsu materialekin ulertezina.

astanga yoga: Patanjali'k irakatzitako zortzi pausuen yoga sistema. 

avatara: Literalki jaizten dena. Jaungoikoak emandako misioarekin erlijio hastapenak ematen dituen pertsona.

B

Bhagavan: Jaungoikoa, sei oparotasunak osoz dituena: boterea, aberaztasuna, indarra, edertasuna, etsipena eta fama.

bhakti: Jaungoikoarengan debozioa edo maitasuna.

bhakti yoga: Bhakti'a hazteko zientzialari sistema.

Bharata: Aintzinan India'ko lurraldea.

brahmacari: Monje zelibea eta ispiritual banaketan ikaslea.

Brahman Nagusia: Krishna edo Jaungoikoaren itxura inpertsonal eta onmipresentea. Sustantzia material guztia.

brahman: Gure ispiritual natura. Ispiritu iraunkorra, jakintzaz betea eta zoriontasunarekin.

brahmana: Ispiritual banaketan maila nagusia.

C

Caitanya Mahaprabhu: Orain dela 500 urte Bengala'n agertu zen erlijioaren erreformatzialea. Jaungoiko berbera da.

D

dharma: Erlijio hastapenak edo betebeharrak.

Dvapara yuga: unibertsoaren banaketa lau yuga edo aro ditu. Hau hirugarren aroa da. Aro honetan birtute eta erlijio hastapenak gutxituz doa.
G

gandharva: planeta nagusietan dauden kantariak.

grhastha: gizarte banaketan bigarren maila, monje ezkondutak.

J

jajña: sakrifizioa.

K

Kali yuga: Laugarren  aroa unibertsoaren aroak begiratuz. Aro honetan gatazka, erlijiogabea, ezjakintza eta bizioa gehitzen dira. Aro honek 432.000 urte irauten du.
karma: ekintza eta ondorioen legea.
ksatriya: gizarte banaketaren bigarren maila. Administrari edo militar taldea.

M

mahatma: Literalki arima nagusia.

mantra: Buruari lasaitasuna emateko ispiritual soinua.

mayavadi: Jaungoikoak pertsonalitaterik ez duela pentsatzen duenak. Inpertsonalista edo nihilista.

O

Omkara: om silaba. Veda idazkeretan agertzen diren mantra gehienak silaba honekin hasten dira. Kreapenaren soinua eta hazia.

P

Paramatma: Superarima. Jaungoikoa arima inbidualari laguntzeko bihotzean daukagun ispiritual partikula.

S

sadhu sanga: pertsona santuen elkartea.

sannyasa: ispiritual banaketaren laugarren maila edo uko egin duten ordea.

Satya yuga: unibertsoaren lehengo aroa. Birtute, jakintza eta erlijiotasunarengatik karakterizatzen da. Honek 1.728.000 urte irauten du. 

shankya: materia eta arimaren analitiko ikasketak.

sudra: gizarte banaketaren laugarren maila. Langilea.

sukriti: debozional maila batera igotzen dituzten jainkotiar ekintzak.

T

Treta yuga: Unibertsoaren bigarren aroa. Hemen bizioa sartzen da eta 1.269.000 urte irauten du.

V

vaisnava: Jaungoikoak pertsonalitea duela pentsatzen duenak.

vaisya: gizarte banaketaren hirugarren maila, komertzianteak edo negozioetara aritzen diren pertsonak.

vanaprastha: ispiritual banaketaren bigarren maila. Batek gero eta gehiago uko egiten du bizitza materialari ispirituala gehiagotuz eta idazkerak zakonki aztertzen ditu.

Veda: literalki jakintza. Indiako idazkera sakratuak.

Y

yogamaya: Jaungoikoaren sortzaile energia mugagabea.

yuga: unibertsoaren aroak.

